
Fale Alea ‘o Tonga

‘Aho: Tu‘apulelulu, 02 Sune 2022
Taimi: 1010-1015
Satini L.e’o: Me’a mai e ‘Eiki Sea e Fale Alea. (Lord Fakafanua)

‘Eiki Sea: Malo ho’omou laumalie Hou’eiki, kole atu ki he ‘Eiki Minisita Fonua, kataki ‘o
tataki mai ‘a e lotu ki he pongipongi ni.

Lotu
(Na’e fakahoko heni ‘a e Lotu ‘aki hono kamata’aki ‘a e Himi 391)
<005>
Taimi: 1020-1025

(Hoko atu e lotu.)
Fakafuakava’i Hou’eiki Mémipa

'Eiki Sea: Fakamalo atu ki he Minisita Fonua. Kole atu ki he Kalake ke tau hoko atu ki he
'asenita fika 2, fakakakato e ngaahi fuakava 'a e Hou'eiki M@mipa.

‘Eiki_Sea: Ko e Tohi Fuakava 'o e kau Fakafofonga 'o e Kakai mo e Hou'eiki Nopele,
Konisitiitone 'o Tonga, kupu 83: 'Oku ou fuakava 'i he 'ao 'o e 'Otua te u talangofua mo'oni Ki
he 'Ene 'Afi6 ko Tupou VI ko e Tu'i totonu 'o Tonga, pea te u tauhi ma'oni'oni mo haohaoa 'a e
Konisittitone 'o e Pule'anga 'o Tonga, pea faitotonu mo ma'oni'oni 'a e lakanga mo e ngaue 'o e
Fale Alea. Ko au Lord Fakafanua, Fakafofonga Nopele Fika 2 'o Ha'apai.

(Hili id na’a ne ‘uma ki he Tohi Tapu pea fakamo 'oni hingoa ‘i he tohi fuakava.)
<008>
Taimi: 1025-1030

‘Eiki Sea: ... Hou’eiki tau hoko atu ki he fika 3 ‘etau ‘asenita ko e Fuakava, Fakafofonga
Nopele Fika 2 Tongatap.

Lord Tw’ivakano: ‘Oku ou fuakava ni ‘i he ‘ao ‘o e ‘Otud te u talangofua mo’oni ki he ‘Ene
‘Afi6 ko Tupou VI ko e Tu’i totonu ‘o Tonga, pea ‘e tauhi ma’oni’oni mo haohaoa ‘a e
Konisitlitone ‘o e Pule’anga ‘o Tonga pea faitotonu mo ma’oni’oni ‘a e lakanga mo e ngaue ‘o
e Fale Alea. Ko au Lord Tu’ivakano, Fakafofonga Fika 2 ‘o Tongatapu.

(Hili id na’a ne ‘uma ki he Tohi Tapu pea fakamo 'oni hingoa ‘i he tohi fuakava.)



‘Eiki Sea: Hou’eiki kole atu ki he Kalaké tau hoko atu ki he Fuakava, Fakafofonga Nopele
Ongo Niua.

HSH Pilinisi Kalaniuvalu Fotofili: ‘Oku ou fuakava ni ‘i he ‘ao ‘o e ‘Otua te u talangofua
mo’oni ki he ‘Ene ‘Afié ko Tupou VI ko e Tu’i totonu ‘o Tonga, pea te u tauhi ma’oni’oni mo
haohaoa ‘a e Konisitiitone ‘o e Pule’anga ‘o Tonga pea faitotonu mo ma’oni’oni ‘a e lakanga
mo e ngaue ‘a ¢ Fale Aled. Ko au Pilinisi Kalaniuvalu Fotofili, Fakafofonga Nopele Ongo
Niua.

(Hili id na’a ne ‘uma ki he Tohi Tapu pea fakamo ‘oni hingoa ‘i he tohi fuakava.)
‘Eiki Sea: Malo. Kole atu ki he Kalaké ke ui e Hou’eiki Mémipa e Falé.
Ui ‘a e Fale

Kalake Teépile: Tapu mo e ‘Eiki Sea ‘o e Fale Ale4, tapu mo e ‘Eiki Palémia mo e Hou’eiki
Minisita e Kapineti. Tapu mo e Hou’eiki Fakafofonga ‘o e Hou’eiki Nopele ‘Ene ‘Afio pea
tapu mo e Hou’eiki Fakafofonga ‘o e Kakai, kae ‘ata ke fakahoko ‘a hono ui ‘o e Falé ki he
‘aho ni ‘aho Tu’apulelulu 2 Sune, 2022.

‘Eiki Sea ‘o e Fale Alea, ‘Eiki Palémia, ‘Eiki Tokoni Palémia, ‘Eiki Minisita Lao mo ¢ Pilisone,
‘Eiki Minisita Pa’anga mo e Palani Fakafonua, ‘Eiki Minisita Fonua mo e Ngaahi Koloa
Fakaenatula, ‘Eiki Minisita Mo’ui, ‘Eiki Minisita Fefakatau’aki mo e Fakalakalaka
Faka’ekonomika, ‘Eiki Minisita Toutai, ‘Eiki Minisita ki he Ngaahi Ngaue Fakalotofonua,
‘Eiki Minisita ki Muli mo e Takimamata ...

<002>
Taimi: 1030-1035

Kalake Tepile: ... ‘Eiki Minisita Ngoue, Me’atokoni mo e Vaotata, ‘Eiki Minisita Ki he
Ngaahi Ngaue Lalahi, ‘Eiki Nopele Vaea, ‘Eiki Nopele Tu’ivakand, ‘Eiki Nopele Fohe, ‘Eiki
Nopele Tu’ilakepa, ‘Eiki Nopele Tu’iha’angana, ‘Eiki Nopele Nuku, His Serene Highness
Pilinisi Kalaniuvalu Fotofili, Tevita Fatafehi Puloka, ‘Uhilamoelangi Fasi, ‘Aisake Valu Eke,
Pohiva Tu’i’onetoa, Taniela Liku’ohihifo Fusimalohi, Veivosa Light of Life Taka, Vatau Mefi
Hui.

Poaki

‘Eiki Sea ngata’anga & taliui. Ko e poaki ‘oku ma’u e tohi poaki ‘a e ‘Eiki Minisita ‘o e Toutai
peheé ki he ‘Eiki Minisita Ngoue, Me’atokoni mo e Ngaahi Vaotata pea mo e tohi poaki ‘a ‘Eiki
Nopele Vaea. Toenga e Hou’eiki Mémipa ‘oku nau me’a kotoa heni, malo ‘Eiki Sea.

Me’a e ‘Eiki Sea
‘Eiki Sea: Fakatapu ki he ‘Afio ‘a e Ta’ehamai ‘i hotau lotolotonga. Tapu pea mo ‘Ene ‘Afio,

Tama Tu’i ko e Hau ‘o e ‘Otu Tonga, Tupou VI kae 'uma’a e Ta’ahine Kuini Nanasipau’u.
Tapu atu ki he ‘Eiki Palémia, ‘Eiki Tokoni Palémia kae ‘uma’a e Hou’eiki Minisita ‘o e



Kapineti. Tapu atu ki he Hou’eiki Fakafofonga e Kakai. Tapu atu kia Pilinisi Kalaniuvalu
Fotofili kae ‘uma’a e kau Fakafofonga Kau Nopelé.

Fakamalo’ia ‘Eiki Sea ngaahi ngaue mo e tokoni ki he ni’ihi ne uesia he
fakatamaki Hunga Tonga Hunga Ha’apai & KOVITI-19

Mald ho’omou laumalie lelei he pongipongi ni Hou’eiki. Pea ‘i he kamata’anga ‘etau fakataha
Fale Alea ‘o e ‘aho ni, te u kamata’aki ‘eku fakamaldo ki he Pule’anga kae ‘uma’a e ngaahi
kautaha ngaue fakapule’anga mo ‘ikai fakapule’anga kotoa p€, na’a nau tokoni ki he ni’ihi na’e
faingata’a kuo uesia ‘enau mo’ui koe’uhi ko ¢ ngaahi fakatamaki ‘i he kamata’anga ‘o e ta’u
ni. Pehe€ foki ki he ngaahi ngaue ‘oku fakahoko ‘e he ‘Eiki Minisita Mo’ui pea mo e kau toketa
he falemahaki mo e Potungaue Mo’ui, hono hoko atu hono malu’i kitautolu mei he mahaki
faka’auha ko e KOVITI-19. ‘A ia ‘oku hoko atu pe ngaahi tu’utu’uni fakapule’anga ki he
fakataputapu.

‘I he’ene pehé Hou’eiki kimu’a pea u hoko atu te u kumi fale’i ki he ‘Eiki Minisita Mo ui he
pongipongi ni fekau’aki pea mo ‘etau tu’utu’uni ngaue ki he hoko atu ‘a e ngaue e Falé.
Fakama’ala’ala mai tu’unga ‘oku ‘i ai ‘a ¢ face mask pea mo e ngaahi tu’utu’uni te tau tali ui
ki ai hoko atu e fakataha’anga ko eni e Fale Alea. ‘Oku ou fakatokanga’i pe na’e tui homou
face mask he’etau hii mai pea ko eni kuo to’o. Ka ‘oku ou fiema’u pé ke fakapapau’i mai mei
he kau toketa ko e ha ‘enau fale’i ki he tu’unga ko i4 kimu’a pea tau hoko atu. ‘Eiki Minisita
Mo’ui me’a mai.

‘Eiki Minisita Mo’ui: Sea tapu pea mo e Feitu’una kae ‘uma’a e Hou’eiki Mémipa e Fale
Alea ‘o Tonga. Tau fakafeta’i ki he ‘Otua Mafimafi he ‘omai ¢ pongipongi ni ke tau kau ai
Sea. Pea te u tali nounou atu pé Sea ki he me’a ‘oku tokanga ki ai e Feitu’una.

Fakama’ala’ala ki he tu’unga ‘oku ‘i ai KOVITI-19

Ko e tu’unga foki ‘oku ‘i ai e KOVITI-19 ‘i Tongé ni ‘e Sea ‘i he tu’unga fakafiemalie ‘aupito
‘1 he’ene a’u mai ki he pongipongi ni. ...

<010>
Taimi: 1035-1040

‘Eiki Minisita Mo’ui: ... Ko ‘aneafi Sea na’e toko 12 pé ‘a e positive cases na’e ma’U tatau,
ko Vava’u ia pea mo Tongatapu ni. Ko e tu’unga ko eni ‘i he ngaahi fo’i uike ‘e taha ko eni
kuo ‘osi Sea, ‘oku ‘i he tu’unga fakafiemalie, pea makatu’unga ai hono tukuange ke foki ‘a e
fanau ako ki he ako katoa pea mei he ako tokamu’a, ngaahi lautohi, pea mo e ako ngaahi kolisi.
‘Oku ou fie fakatokanga’i pe€ Sea ko e kakato eni ‘a e mahina ‘e 4, ‘etau feohi ai pea mo e
KOVITI-19.

Sea *oku ‘i ai ‘a e fakamald lahi ki he Pule'anga, kakai ‘o e fonua, Potungaue Mo’ui, ngaahi
laine mu’a, kau sotia, kau polisi, uafu, mala’evakapuna, ‘i he fengaue'aki fakataha ke tau a’usia
‘a e tu’unga fakafiemalie kuo tau a’usia ‘i he pongipongi ni. Hangg ko ho’o fehu’i Sea, mahino
ki he motu’a ni na’e fai ‘a e sivi KOVITI katoa ‘a e kau Fakafofonga mo kitautolu ko € ‘oku
tau ‘i Fale ni, pea negative katoa. Ko e tu’unga ia ko ia Sea he taimi ni ‘oku fakafiemalie pea
‘oku tau tauhi pé ‘a e vamama’o. ‘E lava pé€ ke fai ‘etau feme’a’aki kapau ‘e to’o p& mask,

faingamalie p€ Sea he ‘oku ‘ikai ke ‘i ai ha taha ia ‘i Fale ni te ne lava ke fakamafola ‘a e
fokoutua ni, he ‘oku tau ‘osi sivi katoa.

‘A ia ‘oku ou, anga ia & fakakaukau Sea ko e screen ko eni ‘oku ne hanga ‘o fakavahevahe’i ‘a
e Fakafofonga pea mei he Fakafofonga, ko e vamama’o ‘oku ‘ata p¢ ia Sea he ‘oku mahino te
tau sivi pea tau toki 6mai ‘o fakahoko fatongia ‘i he Fale Alea ‘o Tonga. Mahalo ko e ki’i
tokoni atu pé ia Sea ki he’etau feme’a’aki ko ia mo e hoko atu ‘a e Fale Alea, malo Sea.

‘Eiki Sea: Malo Hou’eiki ‘oku ou tui kuo mahino p& me’a ‘oku ‘uhinga ki ai ‘a e ‘Eiki Minisita
Mo’ui, pea mo e tu’unga ‘oku ‘i ai ‘etau tauhi ‘a e vamama’o mo e ngaahi tu’utu’uni mei he
Potungaue Mo’ui.

Fakama’ala’ala ngaue Fale Alea makatu’unga he ngaahi Tu’utu’uni
Fakamaau’anga

Hou’eiki ‘oku ‘i ai ‘a e kaveinga mahu’inga ‘oku ou fie lave atu ki ai ‘i he pongipongi ni,
fekau’aki eni pea mo e ngaue ‘a e Fale Alea, ‘0o makatu’unga ‘i he ngaahi case, Tu’utu’uni
Fakamaau’anga, kuo ‘osi ‘oatu kimu’a pea tau fakakakato ‘a e Fale ‘i he pongipongi ni. ‘I
he’ene pehé ko e ‘uluaki Hou’eiki na’e ‘ai ke tau fakahifo ‘a e M&mipa Fale Alea ‘i hono sea
makatu’unga ‘i he tu’utu’uni ‘a e Fakamaau’anga na’e fakakakato ‘i he ‘aho Falaite uike kuo
‘osi. Ka kuo ma’u mai ‘a e fakaha tohi ki he ‘Ofisi ‘0 e Sea mei he Tu’i Fakamaau Lahi
‘aneuhu, kuo tu’utu’uni ‘a e Tu’i Fakamaau Lahi ke stay ‘a e tu’utu’uni na’e fakahoko ki he
Fakafofonga Fale Alea ‘o Tongatapu 10. Pea ‘i he’ene pehé ‘ikai ke fakakakato ‘a e ngaue atu
na’e ‘osi pulusi atu ‘i he’etau ‘asenita fika 6. Koe’uhi ‘oku mahu’inga ke tau faka’apa’apa’i ‘a
e ngaahi tu’utu’uni mei he Tu’1 Fakamaau Lahi peh€ foki ki he ngaahi kupu ‘1 he lao ‘oku tau
taliui ki ai ‘i he Lao ki he Fili.

Fakama’ala’ala tu’unga fakalao ki he kau Fakafofonga ne fakata’e’aonga’i ‘enau
fili ki Fale Alea

Ka neongo ia Hou’eiki te u fakama’ala’ala atu ‘a e tu’unga fakalao ‘oku tau ‘i ai ‘i he ‘aho ni,
koe’uhi ke mahino pé ki he Hou’eiki M&mipa kotoa ‘a e tu’unga ‘oku tau ‘i ai. ‘A iako e
‘uluaki ‘oku fekau’aki ia pea mo e, mo hono fakata’e’aonga’i ‘a hono fili ki Fale Alea ‘a e kau
Fakafofonga ‘e ni’ihi ‘i Fale Alea ni, ‘i he Fakamaau. Ko e Hou’eiki Fakafofonga Fale Alea
‘o e ngaahi Vahenga Fili ‘e 4, kuo fakata’e’aonga’i hono fili ‘i Fale Alea ‘i he ‘aho 18 ‘o
Novema 2021. Pea na’e ‘omai ‘a e tohi fakamo’oni mei he Fakamaau’anga ‘o fakaha mai ai
‘a e ola ko eni fekau’aki eni pea mo Tongatapu 4, Tongatapu 6, Tongatapu 7, pea mo 10.

Ko hono fakatatali hono fakahifo ‘a e kau Fakafofonga ‘o e Fale Alea, ‘a ia ‘oku tau fakahoko
‘1 he pongipongi ni fakatatau ki he tu’utu’uni ‘a e Fakamaau, koe’uhi ko e toe ma’u ai p& mei
he Fakamaau ...

<005>
Taimi: 1040-1045
‘Eiki Sea: ... ‘a e ngaahi tu’utu’uni fakatatali ko eni, ‘e fakakakato ‘a e stay ‘o e tu’utu’uni

kiate kinautolu takitaha fekau’aki pea mo ‘enau ngaahi hopo kae ‘oleva kuo pau ‘aeola ‘ae
tu’utu’uni ‘a e Fakamaau Tangi ki he’enau hopo ko ia.

‘A ia ko e totonu ke tangi ko e totonu faka-Konisitiitone ia ‘a e Tonga kotoa pea ‘oku tau
faka’apa’apa’i. Pea kapau ‘e tali ‘enau tangi ‘e hoko atu pé ‘enau Mé&mipa ‘i honau sea ‘i he
Fale Alea pea ‘o kapau ‘e ‘ikai tali ‘enau tangi ‘e fakahoko leva he Fale Alea hono fakahifo
kinautolu takitaha mei he’enau sea ‘i Fale Alea fakatatau ki he tu’utu’uni ‘a e lao.

‘Ikai ha mafai faka-Konisitiitone Fale Alea ke ta’ofi totonu foaki Konisitiitone ki
he Hou’eiki Mémipa kuo fakahalaia’i he Fakamaau’anga

‘I he’ene pehé ‘e Hou’eiki ‘1 he hokohoko atu ‘a e ngaue ‘a e Fale Alea ‘o kamata mei he ‘aho
ni kae ‘oua ke mahino ‘a e ola ‘a e Hopo Tangi ‘a e Hou’eiki M&mipa ko eni. Te nau kei ma’u
p€ ‘enau ngaahi totonu ko e Mémipa kakato ‘a e Fale Alea ‘o fakatatau pea mo e tu’utu’uni ‘a
e Konisittitone. ‘Oku ‘ikai ‘i ai ha’aku mafai ko e Sea ‘o e Fale Alea p€ ko ha tu’utu’uni ‘i he
lao ‘e malava ai ke tau ta’ofi ‘a e ngaahi totonu kuo foaki ‘e he Konisittitone ki he Hou’eiki
Meémipa.

Ngaahi kaveinga mahu’inga fekau’aki mo e kole ke fakatatali tu’utu’uni (stay)

‘I hoku fatongia ko e Sea ‘a e Fale Alea ‘oku ‘i ai e ngaahi me’a mahu’inga ko u loto ke u tuku
atu ke mou me’a ki ai ke tau feme’a’aki mo tali kimu’a pea hoko atu ‘etau ngaue he ‘aho ni.
Pea mo e ngaahi kaveinga na’e me’a’aki ‘e he ‘Eiki Tu’i Fakamaau Lahi ‘i he’ene tohi
tu’utu’uni written ruling ‘ene fakaha ‘ene tu’utu’uni ‘i hono tali ‘a ¢ kole tu’utu’uni fakatatali
pe ko e stay ‘a e Fakafofonga Tongatapu 4.

Hangg pé kuo mou mea’i na’e toloi mai e Fale neongo kuo maau e ‘Esitimeti mo e Patiseti ‘a
e Fale Alea, koe’uhi ko e ngaahi fale’i fakalao na’e kumi ‘e he ‘Ofisi ‘0 e Sea mo e Fale Alea
ke mahino e tu’unga ‘oku ‘1 ai ngaue e Fale he’etau hoko atu.

Tokanga ke fakatokanga’i ngaahi uesia ala hoko ki he ngaue & fakahoko
fatongia ‘a e Fale makatu’unga he ngaahi tu’utu’uni faka-Fakamaau’anga

Ko e tali ‘e he Fakamaau’anga ‘o tuku mai e tu’utu’uni p€ ko e ta’ofi pé ko e stay, ‘oku ne
fakaha mai ‘oku fakalao ke hokohoko atu pé ‘a e ngaue ‘a e Fale Alea, pea ke kei ma’u p€ he
Hou’eiki Fakafofonga honau takitaha sea hang€ pé ko e me’a na’a ku ‘osi lave ki ai. Ka neongo
iana’e me’a ‘a e ‘Eiki Fakamaau Lahi ke tau fakatokanga’i ‘e ala uesia ‘a e ngaue mo e fatongia
fakahoko he Fale Alea ‘o makatu’unga ‘i he kei ma’u he Fakafofonga honau sea pg€ ko e risk
pea ke kau atu e ngaahi ngaue ‘a e Fale Alea neongo kuo ‘osi fakata’e’aonga’i hono fili
kinautolu ‘a e kau Fakafofonga ko eni, ‘o kapau ‘e a’u ki ha tu’unga ‘oku ‘ikai tali ‘enau tangi
‘amui ange.

Na’e fakaha he ‘Eiki Fakamaau Lahi ko e kaveinga ni ‘e tokangaekina he Fale Alea ‘i he va e
Sea ‘o e Fale Alea pea mo e ‘Eiki Palémia. Ko e vaha’a taimi ko ia mei he ‘aho ni ki ha mahino
mai ‘a e ola ‘o e ngaahi Hopo Tangi, ko e vaha’a taimi mahu’inga ia ‘e ala hoko ‘a e uesia ko
eni ‘oku ‘uhinga ki ai ‘a e Tu’i Fakamaau Lahi ki he founga ngaue ‘a e Fale Alea ‘o kapau ‘e
a’u ki ha tu’unga ‘oku ‘ikai tali ‘i he Fakamaau Hopo Tangi ‘a e ngaahi tangi.

Neongo ia Hou’eiki ‘i he vakai fakalao e ‘ofisi ni ‘oku te’eki ai ke ma’u ‘i he hisitolia ‘o e Fale
Alea ‘o Pilitania, ‘Aositel€lia p& ko Nu’usila ha precedent pe ko ha case kuo hoko ‘a e uesia
‘oku ‘uhinga ki ai ‘a e Tu’i Fakamaau Lahi. ‘A ia ko e taimi fakahisitolia eni Hou’eiki ...

<007>
Taimi: 1045-1050

‘Eiki Sea: ... ‘i he anga ko € tu’u ko ia e lao, ‘e malava ke hoko e uesia ka ‘oku te’eki ai ke
tau lava ‘o fakapapau’i pé ko ¢ ha ‘a e uesia ‘e hoko.

‘A ia te u lave atu pé ki he taha ‘o0 e ngaahi issue ‘e malava ke fehu’ia ai ‘i he ngaue ‘a e Fale.
‘Uluaki ‘e malava ke fehu’ia “a e totonu pé ko e tu’unga totonu ‘o ¢ Mémipa Fale Alea ‘0 kapau
‘e ‘ikai tali ‘ene tangi ‘amui ange. ‘Oku ‘uhinga eni ki hono stay p& ko hono tali ‘a e tu’utu’uni
fakatatali ke ta’ofi hono fakahifo ha Fakafofonga mei hono sea. Ka ‘oku ‘ikai ke ne fakafoki
‘a e tu’unga ‘o e Fakamaau’anga kuo fakata’e’aonga’i ‘a hono fili ko e Fakafofonga. ‘A ia
neongo ‘a e stay ka ‘oku kei lolotonga fakata’e’aonga’i pé ‘a e fili ‘a e Fakafofonga na’e
fakahoko ‘i he ‘aho Novema 2021. ‘A ia ‘e malava pé ke fehu’ia pé ko ¢ Mémipa Fale Alea
totonu nai ‘a kinautolu pé ‘ikai kae ‘oleva kuo fakapapau’i ‘i he Hopo Tangi.

Ua, ‘e ‘ikai lava ke fakafuofua’i ‘a e lahi e Fakamaau’anga ‘a e faingamalie ke hoko ‘a e uesia
pea ‘oku ‘ikai ke lava ke tau fua ‘a e lahi e uesia ‘e malava ke hoko ‘o ka hoko. Ko e uesia ko
eni ‘e ala hoko ‘oku ‘ikai lava ke tau fakafuofua’i ‘a e lahi p€ ko e faingamalie ka ‘oku mahino
pé ‘e ala hoko. ‘A ia ko e uesia ko ia ‘e ala hoko e ‘eke’i pé fehu’ia fakalao ‘a e fatongia ‘o e
Fale Alea ‘i he vaha’ataimi ko eni, ‘o kau ai ‘a e ngaahi lao ‘oku lau ‘i Fale Alea, ngaahi
fokotu’u ne fakapaasi ‘e he Fale Alea pea mo e ngaahi issue ‘oku fakahti mai ke paloti, ngaahi
lao ‘oku fakaht mai ke paloti ‘e he Hou’eiki Fakafofonga ko eni.

‘A ia ‘oku ha mahino pé ia he kupu 62 ‘o e Konisititone ko e totonu ‘a e Mémipa ke ne fakahii
ha lao fokotu’u ki he Fale Alea. Ka ko ¢ issue ‘oku fakafehu’ia ‘i he Fakamaau’anga ‘i he ‘aho
ni, ‘a ¢ Mémipa kimu’a pea ‘i ai ha’ane totonu ke ne fakahii mai ‘a e lao, ko ¢ Mémipa ‘oku
lolotonga fehu’ia. Ka fakahti mai ‘e he Mémipa ko eni ha Lao Fale Alea ko e fehu’i ke tau tali,
p& ‘oku ne maumau’i nai ‘a e kupu 62 ‘o ¢ Konisitiitone pé ‘ikai. ‘A ia ko e ha leva e founga
‘e malava ke tau fakasi’isi’i ai ‘a e faingamalie ke hoko ai ha uesia.

‘Uluaki, ‘e malava ke tau hanga ‘o fakatokanga’i ‘oku ‘i ai ‘a e risk ki he ngaue Fale Alea pé
ko ha uesia ‘e malava hoko fakalao ‘o ka ‘eke ‘amui. Ko e tali ki he fehu’i ko ia, ‘oku ‘ikali
‘ilo ia ha taha. ‘A ia ko e fo’i founga ‘oku ua Hou’eiki. Ko e ni’ihi ‘oku uesia ‘enau
Fakafofonga mo ‘enau sea ‘i Fale Alea. Ko e me’a fakafo’ituitui pé ia ‘anautolu koe’uhi ‘oku
mahino ‘a e tu’unga ‘o e Konisitiitone mo ‘enau ngaahi totonu p€ te nau kau mai ki he paloti
ki he fokotu’u ki he fokotu’u lao ‘i Fale Alea, ‘i he vaha’ataimi ko eni, ‘0 a’u ki he taimi kuo
fakapapau’i ai honau sea ‘i he Hopo Tangi.

Hangg ko ‘eku lave atu ‘i he kamata ‘eku fakamalanga ‘oku ‘ikai ai hatau mafai faka-
Konisitatone ke tau lomi’i hifo pé ta’ofi ‘a ‘enau totonu faka-Konisititone. Ko ¢ me’a
fakafo’ituitui pé ia ‘a e Hou’eiki Fakafofonga takitaha ‘oku lolotonga. ..

<008>
Taimi: 1050-1055

‘Eiki Sea: ... ‘iai ‘enau keisi ‘i he Fakamaau Lahi pe te nau ngaue’aki ‘a e ngaahi totonu ko
ia p¢ ‘ikai koe’uhi ko e lavea pé ko e uesia ‘e ala hoko ki he ngaue Fale Alea ‘i he vaha’ataimi

ko eni. Pea ‘oku ‘i ai p& ngaahi mafai ‘oku ‘i he 'Eiki Palémia fekau’aki pea mo ‘ene Hou’eiki
Minisita. Ko e ngaahi mafai ko ia ‘oku ha p€ ‘i he Konisittitone pea ‘e ‘ikai te u kolosi ‘o hala
loto’api atu ki he mafai mo e ngeia ‘a e ‘Eiki Minisitd mo ‘ene ‘Eiki Palémia. Ka ‘i he ‘ao mo
e loto Fale Alea te u fakatokanga atu ‘i he pongipongi ni.

Ko hono nounou ‘a e me’a ‘oku ou lave atu ki ai Hou’eiki ‘e malava pe ke tau hoko ‘a e Fale
Alea ko ha victim ‘i he lad hangé ko ¢ ngaahi issue na’e ‘ohake faka-Konisititone ‘i he
Fakamaau’anga ‘i he kuo hili. Ka neongo ia te tau fe’ao pé mo e uesia ‘e ala hoko pea te tau
toki sio p€ ki ai ‘o ka hoko ‘i he kaha’u. Ka ‘i he pongipongi ni Hou’eiki ‘oku ou tuku atu e
faingamalie ko eni ke tau fakatokanga’i ko e taimi pelepelengesi eni pea hangeé ko e ngaahi
kupu he 1a6 kuo u lave atu ki ai ‘oku ‘ikai ‘i ai ha tu’utu’uni pau ki he founga ngaue ke tau
hoko atu ai.

Kai kehe Hou’eiki ko e me’a fo’ou eni pea ‘oku te’eki ai ke hoko ha me’a pehe ni ‘i he hisitolia
e fonua ni. ‘Oku ou fakamald atu p€ ki he ngaahi ngaue ‘oku fakahoko mo e ngaahi fale’i kuo
‘omai fakalao ka ko u tui p&€ mahalo kuo mahino ‘a e ngaahi me’a ko eni kuo u fakamatala atu.
Kapau ‘oku ‘i ai ha me’a ‘oku tokanga ki ai e Hou’eiki Fakafofongé te u tuku atu pe ‘a e
faingamalie ke mou me’a mai he taimi ni ki mu’a pea tau hoko atu ki he toenga ‘etau ‘asenita.

Me’a mai ‘Eiki Palémia.

Kei ma’u pe kau Fakafofonga ne fakahalaia’i Fakamaau’anga honau mafai ‘i
Fale Alea

‘Eiki Palémia: Tapu mo e 'Eiki Sea. Tapu mo e Hou’eiki Mémipa ‘o e Fale Alea. ‘E 'Eiki Sea
tau fakafeta’i kotoa p€ he’etau a’u mai ki he ‘aho fakakoloa ko eni mo e kamata ‘o e ngaue ‘a
e Fale ‘Eiki ni. Te u to’0 nounou atu p& Sea hangé p¢ ko ia ‘oku ke mea’i ‘o fakatatau ki he
ngaahi fale’i fakalao kuo tau ‘osi ma’u ‘o hono stay p& ko eni he Fakamaau Lahi ‘a e tu’utu’uni
ko eni ‘oku ma’u kotoa ‘e he kau Fakafofonga na’e, he toko fa ko eni honau ngeia pea mo
honau mafai ke nau fili pé ta’efili ‘i ha paloti pe ko ha fa’ahinga fokotu’u ‘e fai ‘i Fale ni. ‘A
1a ko e poupou pé ia ‘a e motu’a ni ki he ngaahi fale’i fakalao mo e ngaahi tu’utu’uni ‘oku ke
mea’i p& pea na’e ‘osi fakahoko mai pé ‘uhinga ka tau hoko atu e Fale malo Sea.

'Eiki Sea: ‘Eiki Nopele Fika 2 Tongatapu.
Lord Tw’ivakand: Tapu pé mo e Feitu’una Sea kae ‘uma’a e, ‘a e Fale Alea ‘o Tonga. Sea

‘oku tau fakafeta’i kotoa p€ ki he ‘Otua Mafimafi he’ene kei ‘alo’ofa pea faifai pea tau a’u mai
ki he ‘aho ni ke fakahoko hotau fatongia ki he ‘Ene ‘Afio pea mo e kakai ‘o e fonua.

Fokotu’u ke hoko atu ngaue pea faka’apa’apa’i e fili ‘a e kakai

Sea ko u tui p€ kuo ‘osi mahino kia kitautolu ‘a e me’a ko ena kuo ke me’a ki ai pea ko u
fokotu’u atu ‘e au ia ke tau hoko atu e ngaueiahe ko e ...

<009>

Taimi: 1055-1100

Lord Tw’ivakano: ... he ko e lao foki ‘oku peh& mai until you prove guilty pea ‘oku ‘i ia e
tangi. Pea ko e kau Fakafofonga nautolu kuo fili mai ki he Falé ko e fili ia ‘a e kakai. Pea ‘oku
tonu ke tau faka’apa’apa’i ‘a e ngaahi vahenga kuo nau fili mai ‘a e kakai ko eni mahalo ‘oku
lau afe ‘enau kau poupou ki ai ko ‘enau fili mai ia. Ka ‘oku mahino pe Fakamaau’anga ko e
tu’utu’uni ia ‘a e tokotaha. Kai kehe Sea ‘oku ou tui au ke tau hoko atu ‘a e ngaue ia pea kapau
te nau paloti ‘oku nau kei ma’u p&€ mafai ‘i he Falé¢. Pea kapau ‘oku ‘ikai ke nau paloti, tatau

PE.

Tui ke fakatonutonu Lao Fili ke ‘oua toe hoko ha palopalema ‘i he kaha’u

Ka ‘oku ou tui ko e me’a ke tau ako mei heni pea tau feinga ke amend e lad ke ‘oua ‘e toe
hoko ha me’a pehé ‘i he fonud ni. He ‘oku mahino pe hotau ‘ulungaanga fakatonga ka ‘oku,
ka ko e me’a ko e fatongia ia ‘o e Fale ko eni. Ko e ha e ngaahi me’a ko ¢ te tau fakalelei’i
‘oku fakalelei’i ia ‘i he la6. Ka ‘ikai, ‘e hokohoko eni pea ko ia Sea ‘oku ou fokotu’u atu au
ke tau hoko atu e ngaué. Pea ‘oku ou fakamalo ki he fakama’ala’ala ‘a e Feitu’una pea ‘oku
taau pe mo e Feitu’una he ko koe pe ‘oku ‘i he Falé ni. Pea ko e taha ia e ngaahi me’a fatongia
‘o e Sea ko koe pe ‘oku ‘i ai e ngaahi mafai ko 14 mo e, he ‘oku ‘ikai ke ta’efakalao ha me’a,
malo.

‘Eiki Sea: Fakafofonga Tongatapu 11, ‘Eua 11 kataki.
Dr. Taniela Fusimalohi: Malo Sea pea ‘oku ou kole pé fakatapu atu ki he Feitu’una pehé ki

he tépile ‘a e Hou’eiki Nopelé, pehé ki he fakatapu ki he ‘Eiki Palémia pea mo e Kapineti pea
pehé ki he toenga e kau Fakafofonga.

Sea ‘oku mahino ‘aupito, ‘aupito ho’o fakama’ala’ala ‘au ia ki he me’a ko eni. ‘Uluaki,
fakalongolongo foki e lao ia pea mo ‘etau Konisitiitoné he hoko ha fa’ahinga me’a pehé ni.
Pea ‘oku ‘ikai foki ko ha me’a te tau ala pule’i he koe’uhi ta’au e taimi pea mo ‘etau fononga
‘1 he a’u ki he fa’ahinga tu’unga pehé ni.

Ko e fakama’ala’ala ko eni ‘oku ke fai ‘oku mahino ‘aupito koe’uhi ko e fo’1 ‘elemeniti fo’ou
ko eni ‘oku ha ‘1 he me’a ko eni ‘oku tau a’usia ko e tu’utu’uni ko € ‘a e Fakamaau ke fakatatali
hono fakahoko ko & ‘o e tu’utu’uni. Ko e risk pe ko e ala uesia ko € ‘etau ngaué ‘oku ou tui
lahi ‘aupito ‘Eiki Sea ‘e hoko ia. Pea ko hono kakan¢ ‘oku ou tui ko e ‘eke fakalao pe ko &
‘oku ke fakama’ala’ala mai, ‘a e tu’unga ‘o ha lao te tau tali pe ko e tu’unga ‘o e Patiseti ko eni
‘oku ‘ai ke tau talanoa ki ai pe ko ha paloti pe ko ha fokotu’u.

Ko e anga ko € ‘etau vakai fakalelei ko € ki ai ko e risk ko eni ‘oku mo’oni pe ‘oku real. ‘E
ala hoko ko e faingamalie ko & ke hoké ‘oku ma’olunga. Pea ‘i he’ene tu’u leva ko ia Sea ‘oku
ou, ‘oku mahino kiate au ‘a e founga ko eni ‘oku fokotu’u mai ‘e he ‘Eiki Palémia pea pehé ki
he Hou‘eiki Nopelé. Ka ‘oku ou tokanga pe au ke ‘ai ke mahino ‘aupito, ‘aupito ko e ha me’a
‘oku tau faka’ata, ko e ha e me’a ko € ‘oku ‘ikai ke tau faka’ata. He ko ‘etau fakafuofua atu pé
ko e foki mai ko € ki he tu’unga ko € ‘oku tau ‘i ai he ‘ah6 ni ‘i he kaha’u ko u tui lahi ‘e ‘i ai
‘aeme’aiakoia. ‘E ‘1aie foki mai ia ke fai ha ngaahi ‘eke ki ha lao pe ko ha fokotu’u pe ko
hano fakapaasi ha fa’ahinga tu’utu’uni ‘oku tau fai. ‘Oku ou tui lahi ‘e foki mai ia ki ai.

Pea ko ia ‘oku ou fokotu’u atu pé ‘e au ia ke tau talanoa mu’a ki ai ke ‘ai pe ke mahino ko e ha
‘aetu’unga. ‘A ia ko u fakamalo ki he ‘Eiki Palémia koe’uhi ko ‘ene ‘omai e founga ‘e taha
ka ‘oku ou tui ko e pongipongi ni ko e me’a mahu’inga eni ia ke tau ki’i talatalanoa pe ki ai ke
tau mahino lelei, ko ¢ ha e foungd mo tau feinga pé ke fakaalaala mo faka’ehi’ehi ke

15



tukutukuhifo pé ‘a e faingamalie ko € ke fai ai ha ngaahi ‘eke fakalao ‘i he kaha’u ki lalo
‘aupito, malo ‘aupito ‘Eiki Sea.

‘Eiki Minisita Lao: Sea ke u ki’i fakahoha’a atu mu’a Sea.

‘Eiki Sea: ‘Eiki Minisita.

‘Eiki Minisita Lao: Malo.

‘Eiki Sea: Me’a mai.

‘Eiki Minisita L ao: Tapu mo e Feitu’una ‘Eiki Sea, fakatapu ki he ‘Eiki Palemid kae ‘uma’a
e Pilinisi Kalaniuvalu mo e Hou’eiki e fonua. Fakatapu foki kia Tevita Fatafehi mo e kau ...

<010>
Taimi: 1100-1105

‘Eiki Minisita Lao: ... Fakafofonga e Kakai, kaunga Minisita ‘i he Kapineti.

‘Eiki Sea, ko e mo’oni p& ho’o me’a ko e me’a fo’ou eni pea ‘oku te’eki ai ke ‘i ai ha precedent,
ko e me’a p& ko € ne u precedent pea ‘oku precedent ko e hopo ko € ‘a Lasike. Na’e, te u
fakahoha’a p€ Sea ki he me’a ko eni na’e hoko. ‘I he taimi ko & na’e ‘osi ai ko € hopo ko ia,
pea na’a mau fakataha mo e ‘Eiki Nopele Fika 2 ‘o Tongatapu, ‘Eiki Nopele Tu’ivakand na’e
Palémia ‘i he ‘aho ko ia, mo e motu’a ni ko e Tokoni. Pea mau felotoi ai mo e ‘Ateni Seniale
‘o ¢ ‘aho ko ia ke fakatatali ke ‘oleva ke kakato ‘a e Court proceedings kotoa pea toki hoko atu
ha ngaue.

‘Osi p€ mei ai ha miniti ‘e 5 p€ 10 toe ta mai ‘a e ‘Ateni Seniale ‘o e ‘aho ko ia, ‘o fakahoko
mai kuo liliu ‘ene fakakaukau. Pea ko e me’a ko € na’e hoko ai na’e to’o ‘a e sea ko € ‘o
Lasike. Taimi na’e hopo fakalao ai ‘i he ‘eke ‘i he tangi, hao ‘a Lasike ia, ka ko e taimi ko &
na’e ‘eke ai ‘e Lasike ‘a ‘ene totonu, ko e ‘aho ko € na’e fai ai ‘a e hopo na’e kole ‘e Nopele
Lasike ke u lele ange ‘o fakamo’oni. Na’e fai ‘a e feinga ke ta’ofi ‘a e me’a ko eni kae ‘oleva
ke a’u ke kakato ‘a e Fakamaau’anga. Pea ko e me’a ia na’a ku fakamo’oni ai ki he hopo ‘a
Lasike ki he fakamatala ‘a e me’a ko ia. Na’e ‘osi pé ko ia pea pelula ai p€ ‘a e ‘G fa’ahi, kae
totongi ‘a e pa’anga ko € ‘a Lasike. ‘A ia ko e me’a ia ko ia ‘oku hoko.

‘I he issue ko eni ‘o e ‘aho ni, ko e totonu ko € ‘a e Mémipa Fale Alea ke ne fa’u ha lao ke
paloti, mo e me’a katoa ko ia, kuo ‘osi tu’utu’uni mai ‘e he Fakamaau’anga, toloi katoa ha
tu’utu’uni ke fakahifo p& fakangata ‘o e mafai ko ia kae ‘oua leva kuo kakato ke lava ‘a e tangi.

‘Oku ‘1 ai ‘a e tui ‘Eiki Sea kapau ‘e tangi, pea malohi, ‘osi, pea kapau ‘e fo’1 ko e kamata lau
mei ai ko ‘ene fo’i ko ia pea toki lau mei ai ke ‘oua na’a toe paloti ‘i Fale ni. Ko e lolotonga
ni ‘e paloti pea hikinima pea malanga pea fokotu’u lao, ‘atd. ‘Oku ou tui ‘oku kei ‘ata p€ ia
kae ‘oua leva kuo ‘osi ‘a e tangi. Pea ‘oku neongo ‘oku te’eki ai ke ‘i ai ha precedent, ka ko e
anga ia ‘etau sio mo e ngaahi fale’i fakalao ko & ‘oku hoko. Ko eni ‘oku tuku mai ke stay, ke
‘oleva ‘e fakahoko ‘a e tu’utu’uni ‘a e Fakamaau’anga kae ‘oua leva ke lava ‘a e tangi. Ko
‘ene kakato ia ‘a e tu’utu’uni ‘a e Fakamaau’anga.

Ko ia ‘oku ou poupou atu ki he me’a ko € ‘a e ‘Eiki Palémia, kae 'uma'a ‘a e Nopele Fika 2 ‘o
Tongatapu, tau hoko atu ‘a e ngaue, pea kei nomolo pe tu’unga ‘o e Fakafofonga Mémipa kotoa
‘o e Fale ko eni ‘ene totonu, mo hono mafai kei kakato p€ ia kae ‘oua leva kuo lava kakato ‘a
e tangi. Malo ‘Eiki Sea.

‘Eiki Sea: Maldo Hou’eiki mahino p€ kiate au ‘a e me’a ‘oku me’a mai ki ai ‘a e ‘Eiki Minisita
Lao pehé foki ki he Fakafofonga ‘o ‘Eua 11, ka te u tokoni atu pé ke fakama’ala’ala ‘a ¢ issue
ko eni ...

<005>
Taimi: 1105-1110

‘Eiki Sea: ... he ‘oku ou tui mahalo ‘oku ‘i ai e ni’ihi ‘oku nau hanga ‘o to’o hala. ‘Uluaki
‘oku ‘ikai ke ‘i ai ha’atau mafai ‘i he Konisitiitone mo e Lao ‘oku fakalongolongo ke tau hanga
‘o fakaloto’i pe tukuhifo ha Fakafofonga. Ko e founga pé ‘e taha ‘oku tuku mai he Lao ‘i he
Lao ko € ki he Fili te tau fakahifo ha Fakafofonga ‘o kapau kuo hanga he Fakamaau ‘o
fakahalaki ‘enau fili. Pea ko eni ‘oku toe tu’utu’uni mai p€ ‘a e Fakamaau ke tau fakatatali kae
‘oleva kuo mahino ‘a ‘enau tangi ‘a e ola ‘o e tangi.

Ko e ‘isiti na’a ku ‘ohake ‘aneuhu ‘oku fekau’aki ia pea mo e lavea pé ko e uesia ‘e ala hoko ‘i
he vaha’ataimi ko eni kae ‘oleva kuo mahino e hopo ‘a e fakamaau, Tu’utu’uni Fakamaau
Tangi. Ko e precedent talu mei he case Vaikona ’i he 1990 na’e ‘i ai ‘a ¢ tu’utu’uni ‘a e
Fakamaau ko Webster na’a ne hanga ‘o tu’utu’uni ke ‘oua ‘e tali ‘a e kole stay na’e hoko ia ko
e precedent. Na’e ‘ikai tali ai ‘a e kole stay ‘o a’u mai ki he hopo ko eni ‘oku me’a mai ki ai
‘a e ‘Eiki Minisita Lao.

Ko e precedent hono ua ‘oku tau sio ki ai ko e case ko eni ‘o Lasike. ‘A ia na’e ‘ikai ke ‘i ai ha
faingamalie ia ‘a Lasike ke kole ke stay makatu’unga ‘i he’ene lakanga ko e Sea e Fale Alea.
‘Oku tu’utu’uni e Konisitiitone kuo pau ke tapuni ‘a e Sea e Fale Alea lakanga ko ia ‘i loto he
‘aho ‘e fitu. Pea ‘i he ngaahi tu’utu’uni ko eni kimui ni ‘i he Tu’i Fakamaau Lahi ko eni ‘o e
‘aho ni, ‘oku ne hanga ‘o fakamali’i ‘a e precedent ‘i he Vaikona pea mo e case ko eni ‘o
Lasike ‘o mahino ‘e malava pé ke foaki ‘a e stay ki he kau Fakafofonga Fale Alea, ko e
precedent fo’ou eni.

Mahu’inga ke fakatokanga’i e ngaahi matavaivai he Lao Fili

Makatu’unga ai ‘etau fakatokanga’i ‘a e matavaivai ‘i he’etau lao he ‘oku ‘i ai ‘a e uesia ‘e ala
hoko pea kuo toe fakatokanga mai p& he Tu’i Fakamaau Lahi ‘a e uesia ko ia. Neongo e ‘0
me’a ko ia ‘e Hou’eiki, ‘ikai ke ‘i ai ha me’a ia te tau lava ‘o fai ki ai. Ko e ngaahi fakatonutonu
ia ke tau toki vakai’i ‘amui ange hili ha mahino e ngaahi case ko eni ‘i he Hopo Tangi. Tau
toki siofi fakalelei e Lao Fili, Lao Konisittitone koe’uhi na’e hili e ngaue ko € na’e fakahoko
ki he Sea malolo kia Lord Lasike na’a tau hanga ‘o fakalelei’i e Konisitlitone he kupu 23. Pea
ko e fo’1 fakalelei ko ia na’e kau 1a ‘1 he ngaahi poini mamafa na’e tokoni ki he tu’utu’uni e
Tu’i Fakamaau Lahi ki he kau Fakafofonga ‘o e ‘aho ni.

‘A ia Hou’eiki ‘oku ou kole atu ke tau fakatokanga’i e me’a ko eni ka tau hoko atu he ko e
poini mahu’inga ke tau fakatokanga’i ko ¢ me’a fakafo’ituitui ia e kau Fakafofonga pea he'ikai
ke tau hala loto atu ki he’enau totonu faka-Konisititone. Me’a mai Fakafofonga Nopele
Vava’u.

17



Lord Tw’ilakepa: Tapu p€ mo e Feitu’una Sea pea ko u kole p€ ke u hiifanga atu he fakatapu
kuo ‘osi hono aofaki. Ko u poupou atu Sea ki he me’a ‘oku ke me’a’aki, tau hoko atu. Ko e
me’a ko eni na’e hoko ‘oku tau fanongo ai, me’apango pé Sea koe’uhi ko e tu’utu’uni ‘a e
Fakamaau. Ka koe’uhi ko ¢ ni’ihi ko eni ‘oku nau ‘i he tafa’aki ¢ Pule’anga ko ¢ kakai lelei
eni ke ne fai e ngaue pea ‘oku tau faka’amu ke fai mo fai a ha ngaue ‘Eiki Sea. Pea peh€ p€ he
pongipongi ni ‘e te tau hoko atu a ke lau ‘ctau Patiseti.

Ko e Patiseti ko eni Sea he’eku sio tonu ke vave ‘aupito. Tonu ke ‘aho p€ ua pé tolu pea tau
fe’unga ‘Eiki Sea. Ko u lau au e Patiseti Sea a’u ki ‘aneuhu ko u ‘osi fiefia au fanongo ki he
Patiseti pea faingofua ‘aupito, ‘aupito e lau e Patiseti ia. Ka ‘oku ‘ikai p€ ke ‘i ai ha ‘amanaki
‘a e kau Mémipa ia mo e ni’ihi he Fale ni ‘e ‘i ai ‘a e me’a ‘e hoko peh&. Ko hai te ne toe
faka’ilo e ni’ihi na’a nau fai e faka’ilo ko eni ‘o fekau’aki mo ‘enau ngaahi totongi ha ngaahi
me’a pehe ‘i tu’a Sea. Mou me’a ki he maumau ‘oku hoko ki he fonua ni. Pea ‘oku ou kole atu
‘Eiki Minisita Lao ‘ai ‘o toe ki’i fakalelei’i e lao. Tahataha hake ho’omou ngaahi me’a ko € te
mou ‘oange ki he kakai, ‘ai ke 1 kilu. ‘Ave ke fiefia e kakai ‘o e fonua. ...

<007>
Taimi: 1110-1115
Lord Tw’ilakepa: ... Ka ko ia ‘oku nofo p€ kita mo hoto famili kae nofo ia ‘o lama kita. Na’a

mo e kau Fakafofonga he Fale ni ‘e lava p& ha kulupu ia ‘o fa’u ha me’a ke tukuange pea te
nau fakamo’oni ‘ikai ke ‘i ai ha’o ‘amanaki ki ai.

Fokotu’u ke lau ‘uluaki Patiseti 2022/2023

Ka ‘oku ou fokotu’u atu Sea tau lau mu’a ‘etau Patiseti ka tau hoko atu. Toe pé ‘aho ‘e fiha
ko u, ‘oku ou lave’i Sea mahalo ‘oku toe p& ‘aho ‘e 21 mahalo pe ‘aho ‘e 20 ‘oku ‘i ai e kau
folau heni ki he ngaahi folau mahu’inga ‘Eiki Sea pea ‘oku tau feinga ke fai mo tali e Patiseti
Sea. Ko u fokotu’u atu, lau a ‘etau Patiseti.

‘Eiki Sea: Hou’eiki koe’uhi ko e tu’utu’uni ‘etau taimi kole atu ke tau maldlo.

(Malolo ai e Fale)

<007>

Taimi: 1135-1140
Satini Le’o: Me’a mai ‘Eiki Sea e Fale Alea. (Lord Fakafanua)
‘Eiki Sea: Malo Hou’eiki kole atu he faingamalie ko eni ke tau hoko atu ki he fika 7 ‘etau
‘asenita ko e lipooti hono fakahoko e Tali Folofola. Fakafofonga Tongatapu 1 pea mo e
Hou’eiki Nopele Tongatapu Fohe mo lipooti mai ho’omo ngaue ki he Fale pea tau toki hoko
atu.
Lord Nuku: °‘Eiki Sea, kataki p& mu’a ‘Eiki Sea ko e ki’i fakahoha’a p€ eni ia koe’uhi na’e
fie fai pé ki’i fakahoha’a he fika 6 ka na’e ‘ikai ke ‘i ai ha faingamalie. Kapau ko e ha pe

tu’utu’uni ‘a e Feitu’una malo.

‘Eiki Sea: ‘Eiki Nopele kuo ‘osi mahino ‘a e issue ki he fika 6 tukukehe kapau ‘oku ‘i ai ha
poini fo’ou ‘oku ke ‘omai.

Tokanga ke fakafaikehekehe’i mafai pule ‘o e Fakamaau’anga pea mei he Fale
Alea

Lord Nuku: Tapu pé pea mo e Feitu’una ‘Eiki Sea fakatapu atu ki he ‘Eiki Palémia kae ‘uma’a
e Hou’eiki Pule’anga. Peh¢ foki fakatapu atu ki he tépile kau Fakafofonga ‘o e Kakai pea pehé
foki ki he kau Fakafofonga ‘o e Hou’eiki Nopele. ‘Eiki Sea ko e me’a ko ia na’e fai ki ai e
fakahoha’a ko ia na’e fai ai e feme’a’aki ko ia ‘aneuhu, koe’uhi ‘oku fekau’aki pea mo e hoko
atu ‘a e kau Fakafofonga pea mo e tu’utu’uni ‘o e hopo. Ko e me’a ko ia ‘oku fai ki ai e hoha’a
ia ‘Eiki Sea ko e tu’utu’uni ko @ hopo ‘i he me’a fakama’ala’ala ko ia ‘aneuhu ko e hanga ‘e
he ‘Eiki Fakamaau Lahi ‘o fakata’e’aonga’i e fili ‘a e kakai ‘a ¢ Mémipa. Ko e fakalea ia ko
€ ko €na’e ‘omai ‘a eni ko € ‘i he feme’a’aki ‘aneuhu.

Ko e fakakaukau ko ia ‘a e motu’a ni ‘Eiki Sea, ‘oku ‘osi mahino ‘aupito ‘aupito ‘a e kupu 23
‘o e Konisitiitone. He‘ikai ke ‘i ai ha tu’utu’uni ‘e fakahoko kae ‘oleva kuo fakakakato ‘a e
tangi. Ka ko e me’a ko ia ‘oku fai ki ai e hoha’a ia ‘Eiki Sea, ko e mavahevahe ko € ko € ‘a e
Fakamaau’anga pea mo e Fale Alea. Ko u tui ko e fatongia ‘o e Fale Alea ke tukuhifo ha
Meémipa, ‘i he tu’utu’uni ‘a e lao ‘o kapau ‘oku ne maumau’i ha lao. Ka ko e me’a ko ia ‘oku
fai ki ai e hoha’a ko e tu’utu’uni, ‘oku te’eki ai ke u ma’u ‘e au ‘a e tu’utu’uni. Ka ko e anga
ko ia e feme’a’aki mo ¢ anga ko € ‘alu ko ia he media ‘oku tu’utu’uni ke fakata’e’aonga’i ‘a e
fili ‘e he Vahenga 10 honau Fakafofonga. Ko e tu’utu’uni ia ko e tu'utu’uniiako &ko & ‘a &
ko € ‘oku ‘alu holo ko € ‘1 he ongoongo hangg ko ia ‘oku fai ki ai ‘a e feme’a’aki ko 1a ‘i he
‘aho ni.

Ka ko e ‘uhinga ia ‘a e fakahoha’a atu ‘Eiki Sea. He ko e me’a ko ia na’e fakahoha’a ki ai ‘a
e ‘Eiki Minisita Lao ko e me’a na’e ‘osi hoko pea ‘oku ‘ikai tonu ia ke toe hoko. Ka ko ‘eku
lave’i na’e ‘osi ‘i ai e tu’utu’uni ke fakahoko e Fale koe’uhi ke to’o ‘a e ngaahi tu’unga ‘o e
kau Fakafofonga kuo ‘osi halaia ‘i he hopo. Ka ko e me’a ko ia ko € ‘oku fai ki ai ko € sio ki
he kupu 23. ‘Oku ne tala mahino mai ‘a e faikehekehe ko € ko € ‘a e tu’utu’uni ‘a e Fakamaau
pea mo e tu’utu’uni ‘a e Fale. Ko e me’a, ko e ‘uhinga ia ko € ‘a e fakahoha’a atu ‘Eiki Sea,
he koe’uhi ‘oku fekau’aki eni mo e fili ‘a e kakai pea mo e tu’utu’uni ‘a e Fakamaau pea mo e
Fakafofonga kuo fili.

Ko eme’a ko € ‘oku fai ki ai ‘a e hoha’a, he koe’uhi ko e pongipongi ni ‘oku tau hanga ‘etautolu
ia ‘o alasi p€ ko e Fakamaau’anga ‘a e tefito’i mo’oni ko & me’a Ko ia ko e temokalati ko e fili
‘e he kakai. Ko e me’aia ko & ‘oku fai ai ‘a e fakahoha’a atu ko € ‘i heni, he ko ¢ kupu 62 ‘a
€na’akeme’akiai...

<008>
Taimi: 1140-1145
Lord Nuku: ... ko e toki liliu ke ‘i ai e fa’ahinga founga ko € ko € fatongia ‘o e Mémipa. Ko
‘ene tu’u ki mu’a ‘oku mea’i p€ ia ‘e he ‘Eiki Minisita Lad, ko e tu’utu’uni ngaue ‘a e Fale ko

e me’apéia ‘ae Fale. ‘A ia ‘oku ‘i ai ko & Tohi Tu’utu’uni ko e fakamanava’i ia ‘e he Fale ‘a
e kupu hono 2 ke foaki e mafai ko ia ki he Tohi Tu’utu’uni.

Pea ko ia Sea ‘oku ‘uhinga pehé ‘a e fakahoha’a ko € he pongipongi ni, lolotonga ‘oku mahino
petu’uia ‘a e lad pea mo e tu’u ‘a ¢ Konisitiitone, kuo hangg kiate au ‘oku ngali fai ‘0 hangé
ko € ha, ha felakaaki. Pea hange leva kiate au hangé ko ¢ me’a ko € ‘oku hoko ko & he
pongipongi ni, kuo tali ‘a e tohi kole ki he ni’ihi. Pea hangé ko e me’a mai ko & ‘a ¢ ‘Eiki
Palémia kole ‘a e tokotaha pea tali ai e toko fa. Ko e ‘uhinga ia ko € ‘a e toe fakahoha’a ati
‘oku ‘ikai ke u tui au ‘oku toe fai ha fefihiaki kae ‘oleva kuo kakato ‘a e kupu 23.

Ka ko e ngaahi faka’uhinga lad ‘oku ‘uhinga ai ko € ‘a e anga ko € ‘etau felafoaki holo ko € he
pongipongi ni. Ka ko e ‘uhinga p& ko ‘eku kole atu p& ‘a’aku Sea ko ¢ me’a fo’ou ‘oku ou
‘uhinga atu ko € ki ai, ko e fakata’e’aonga’i ‘e he Fakamaau ‘a e fili ‘e he kakai ‘a honau
Fakafofonga.

Ko hai na’e hala ko € ‘ene, ko e kakai na’e hala ‘enau fili pe ko e Fakamaau’anga ‘enau
faka’uhinga’i ‘a e tufa ko € ‘o e tokoni? Ko e me’a pé ia, ko e me’aia ‘oku fai ki ai ‘a e ‘uhinga
ko e lave ‘a e sino ko € ki he sino ko & kae ‘osi ko ia ‘oku ‘ikai ke ‘i ai ha’ane fekau’aki ‘e taha
mate. Faitu’utu’uni ‘a e Fakamaau ‘i he Fakamaau’anga, faitu’utu’uni ‘a e Fale Alea ko e Pule
ia hono 2 ko € ko € fonua. Ka ko e ‘uhinga ia ko € ‘a e toe fakahoha’a atli koe’uhi ko e ngaahi
‘elemeniti ‘oku ‘ave holo ‘i tu’a koe’uhi ko e ngaahi faitu’utu’uni ke hanga ‘e he Fakamaau ‘o
pehe he tu’utu’uni kuo ne fakata’e’aonga’i e fili ‘o e Fakafofonga Fika 10 hangé ‘oku ngali
hala e kakai ki he’enau fili, ka ‘e toki makatu’unga e ngaue ‘a e Fale Alea ‘i he faitu’utu’uni ‘a
e Fakamaau ki he keisi fakafo’ituitui.

Ka ko e ‘uhinga pé ia ‘a e fakahoha’a atu Sea koe’uhi ke fakafaikehekehe’i ‘a e Executive Fale
Aled pea mo e Fakamaau’anga ke ‘oua ‘e fehopokaki holo he siakale Sea. Ko e tu’unga pg ia
‘oku fai atu ai e fakahoha’a Sea he ‘oku fai e felafoaki ‘i he fu’u me’a ‘oku tuhu’i mahino
mahino ‘aupito. He‘ikai ke ‘1 ai ha sino ‘e toe lava ‘o faitu’utu’uni ki ha hopo kae ‘oleva kuo
‘osi ‘a e ‘aho ‘e 42 ko @ ‘oku ‘oange ki ai ‘ene totonl. Ko e ‘uhinga p€ ‘e Sea e fakahoha’a
atu. Malo ‘aupito.

'Eiki Sea: Fakamalo atu ki he Fakafofonga Nopele ‘Eua. Hou’eiki te u toe ki’i fakama’ala’ala
atu p€ me’a ‘oku ‘vhinga ki ai e Hou’eiki Nopele na’a ‘i ai ha ni’ihi ‘oku nau to’o kehe. Ko e
kupu 23 ko e kupu ia na’e fakatonutonu ka ‘oku felave’i ia pea mo e hopo hia. ‘A ia na’e
fakatonutonu e Konisititone he kupu 23 ke ‘oua ‘e toe malava ‘o hoko ‘a e issue na’e hoko kia
Lord Lasike.

Ko e kupu 62 fekau’aki ia pea mo hono, mo e ngaahi mafai ‘oku tuku mai he Konisitiitone ki
he Hou’eiki Mémipa ‘o e Fale Alea ke fakahii mo paloti ha ngaahi lao mo ha ngaahi tu’utu’uni
he Fale Alea pea ‘oku hanga ‘e he kupu 62 ‘o fakaivia’i ‘a e Tohi Tu’utu’uni ‘oku tau tali ui ki
ai ‘a e tu’utu’uni ngaue ko eni e Fale Alea.

Fakapapau’i ‘Eiki Sea ‘oku ‘ikai tu’utu’uni mai Fakamaau ki he Fale Alea pea
kei malu tau’ataina mo e faitu’utu’uni Fale Alea

Ko e me’a kehe ‘a e fetd’aki ko eni e va ‘a e Pule 3 ‘oku me’a mai ki ai e Fakafofonga ka te u
fakapapau’i atu he pongipongi ni ‘oku ‘ikai ke tu’utu’uni mai ‘a e Fakamaau ki he Fale Alea.
‘Oku kei malu pe ‘a e tau’ataina mo e faitu’utu’uni e Fale Alea.

‘I he Lao Fili ‘oku ha ai ‘o ka fakahalaki ha fili ha Fakafofonga Fale Alea ‘e he Fakamaau’anga
pea ‘oku tu’utu’uni ai kuo pau ke fakahifo ia ‘a e tokotaha ko ia ‘e he Fale Alea. Hou’eiki ‘oku

‘osi mahino kuo fakahii mai ‘a e tu’utu’uni e Fakamaau’anga ke stay ‘a e tu’utu’uni ko ia. ‘A
ia ‘oku makatu’unga ‘etau ngaue ...

<009>
Taimi: 1145-1150

‘Eiki Sea: ... ‘iheme’ako € ‘oku tau ma’u ‘i he tépile. Na’e ‘omai tohi certify kuo fakahalaki
toe ‘omai tohi mei he Fakamaau’anga peh¢ ke stay. Ko ‘ctau tali ui ki he lad, tau talangofua
ki he tu’utu’uni kuo ‘omai mei he Fakamaau’anga pea mo tau faka’apa’apa’i ‘a e lao ‘oku tau
taliui ki ai. ‘Oku ha he la6 ‘a e me’a ke tau hoko atu ki ai ka ‘oku tau fakaongoongo eni ki he
ngaahi hopo tangi kae toki mahino ‘a e founga te tau hoko atu ai.

Tui ke fakalelei’i ngaahi matavaivai he Lao Fili hili ha mahino ola e ngaahi Hopo
Tangi

‘A ia ‘oku fakatatau pe ia ki he kupu 21 ‘o e Lao ko eni ki he Fili pea mo e kupu 62 ‘o e
Konisitiitoné. Ko e ngaahi fepakipaki ko eni na’a ku fakamatala atu ki ai ‘aneuhu ko ¢ ngaahi
me’a ia ke tau hanga ‘o fakatokanga’i ‘i he ‘ah6 ni. Pea ko e taimi ko & ‘oku mahino ai ola e
ngaahi hopo tangi ke tau ngaue ke tau hanga tapuni e ngaahi matavaivai ‘i he lad ke ‘oua ala
hoko e me’a ko eni ‘i he kaha’i. ‘O hangé ko e fakatonutonu faka-Konisititone na’a tau
fakakakato ki he kupu 62 hili e hopo ‘a Lord Lasiké. ‘Eiki Nopele Vava’u.

Lord Tw’ilakepa: Tapu pe mo e Feitu’una Sea kau kole ke u hiifanga he fakatapu kuo ‘osi
hono aofaki. Sea ‘oku ou poupou au ki he Nopele ko eni mei ‘Eud ‘aki ‘eku faka’uhinga ko
eni Sea. Ko e me’a ne u kole atu ai ‘anenai ke fai mo lau ‘etau me’a, Patiseti. ‘I he’eku
faka’uhinga ‘aku ia Sea ko e hia eni ‘oku fai ‘e he kau Mémipa, ‘1 he’eku faka’uhinga ‘i he lea
faka-tonga ‘Eiki Sea. Kuo nau maumau’i ‘a e lao ‘a ia ‘oku tu’utu’uni ‘o fekau’aki pea mo e
fili faka-Fale Alea Sea. ‘Oku ongo ‘aupito ‘Eiki Sea pea ko e ongo taha ko ‘enau me’a hé ka
tau feme’a’aki he me’a ko 14 ‘Eiki Sea. Pau pe na’e fai ‘e he Feitu’una e fo’i fakama’ala’ala
pea tau ngata ai ka tau hoko atu.

Fehu’ia e ‘uhinga hono toloi ‘a e Fale Alea

Pea toloi e Falé, ha e me’a na’e ‘ikai ke tau lele ai e Falé ka tau nofo ‘o tali ki he tohi ke stay
‘a e ni’thi ko eni. ‘Oku kau noa ‘a e tafa’aki ko &€ Fakamaau’angé ki he Fale Aleé ko ‘etau toe
tangi. Lele Fale, nau me’a mai ke hoko atu ‘etau ngaué. Kae vakai’i ‘a e tu’unga pe stay pe
‘ikai stay ‘a e Hou’eiki. Sio pehé pe ‘aho ni ta ko € ‘e stay pe ia.

Ko e maumau lahi ne hoko ki he me’a ko eni case na mou feme’a’aki ki ai ‘anenai. Na’e ‘ikai
ke ‘oange ha faingamalie ki he Nopelé pea taimi na’e ha’u ai na’e totongi kotoa e ‘0 monii’ia
mo e, na’e totonu ke ‘oua ‘e hoko ia, ko e maumau ia ‘Eiki Sea. Pea ko € me’a ko u kole atu
ai ‘Eiki Sea, ‘oua te tau faka’uhinga he ko ‘etau faka’uhinga na’e ‘ikai ke tau fakatokanga’i he
Fale ni ‘a e lao na’e fa’u ‘e he Komisiona Fili ‘a € ‘oku uesia ia he ’ah6 ni. Ka tau hoko atu
he koe’uhi ko u faingata’a’ia. Ko u nofo au ‘o fakakaukau ki he ni’ihi ‘i tu’a na nau fai ‘a e
me’a ko eni.

Sea ‘oku ‘i ai e me’a ia ‘e taha Sea kapau te ke me’a ki ai na’e fahi pulu ‘a e Fakafofonga ia ‘e
taha ‘i he lolotonga pe ko € fili. To’o € pa’anga constituency ‘o n6é mei ai ‘a e kakai ‘o e feitu’u

‘e taha ‘Eiki Sea. Totongi e ‘G kalapu ‘aki e 2000. Ke me’a ki he maumau ko ia, ‘ikai ke
faka’ilo ia ‘e he ni’ihi he Fale ko eni ka ‘oku ‘osi ma’u ¢ ngaahi fakamatala falala’anga ‘o
fekau’aki mo e me’a ko ia ‘Eiki Sea.

Ko e me’a ‘oku ou kole atu ai ‘Eiki Sea tuku a he ‘oku ongo. ‘Oku ke mea’i ko a ko mautolu
katoa ko eni ‘oku mau ‘i he malumalu e Feitu’una. Tau ‘unu atu a ki ha me’a ‘e taha ka tau
hoko atu e Falé ‘Eiki Sea. Ko ‘etau toe nofo ko € ‘o toe feme’a’aki he me’a ko eni mahalo
‘oku sai ke u malolo au Sea hi au ki tu’a kae ‘oleva ke ‘osi e me’a kae lau e Patiseti ka tau
hoko atu. Ko u fokotu’u atu hé ke tau hoko atu mu’a ‘etau ‘asenita.

‘Eiki Sea: Malo ‘Eiki Nopele, nau ‘osi hoko atu ‘e au ‘Asenita ko koe pe mo e Fakafofonga
Nopele ‘Eua na mo toe fakafoki mai ki he ‘asenita fika 6 ka nau ‘osi kamata atu au ia hetau
foki mai mei he malolo ‘i he lipooti ko eni ke fakahoko e tali folofola.

Makatu’unga ne toloi ai ‘a e Fale Alea

Ko e me’a pé taha na’a ke me’a ki ai ko u fiema’u ke fakatonutonu. Na’e makatu’unga e toloi

¢ Falé koe’uhi ko e Patiseti. Na’e ‘ikai makatu’unga e toloi e Falé ko hatau tali ki he ngaahi
tu’utu’uni ko eni mei he Fakamaau’angd. Pea fakatatd’aki pe ‘eni, na’e ‘osi tala ke tau
fakahoko e fakataha ko eni e ‘aho ni ‘i he Tusité. Ko e me’a kehe e ngaue e Fakamaau’anga
‘o fakakakato mai ‘a e stay ‘a Tongatapu 10 ‘i he pongipongi ni p&, ko ‘enau feinga’i ke fakahii
mai ki mu’a he ...

<010>
Taimi: 1150-1155

‘Eiki Sea: ... tau fakataha. ‘I he’ene peh€ na’e tulimui mai ‘a e tu’utu’uni ‘a e Fakamaau’anga
ki he ‘asenita ngaue ‘a e Fale Alea he na’e makatu’unga pé toloi mei he kamata ‘i he ngaue
na’e fiema’u ke fakakakato ki he Patiseti. Pea hili e tala tu’utu’uni ‘o faka’ata ‘a e ‘Eiki
Minisita ki he Patiseti Pa’anga, na’e fiema’u ‘e he ‘Ofisi ‘o e Sea ke fakakakato ‘a e ngaahi
fale’i fakalao na’e toki fakakakato mai p€ ‘aneafi. Na’a mou to’o hala mo taki hala’i ‘a e kakai
ko e ‘uhinga na’e toloi ai ‘a e Fale ko ‘etau tali ki he ngaahi stay.

Ko e issue ‘uluaki pe ia ‘oku ou fiema’u ke fakama’ala’ala ke mahino ‘i he pongipongi ni.
Hou’eiki ‘oku ou kole atu ...

Lord Tw’ilakepa: Sea.

‘Eiki Sea: Tau hoko atu ‘etau ngaue he ‘oku ‘ikai ke toe ‘i ai ha me’a ‘e lava ke tau hanga ‘o
liliu, ‘i he feme’a’aki ko eni, ‘oku ‘osi fakama’ala’ala atu ‘a e issue ko eni.

Lord Tw’ilakepa: Sea fakamolemole.

‘Eiki Sea: ‘Eiki Nopele Vava’u.

Lord Tw’ilakepa: Kataki pé he’eku fa’a toutou tu’u ka ‘oku hangg ko e me’a ko € ‘oku ke
fakama’ala’ala ki ai ‘Eiki Sea, fakamolemole atu ki he Feitu’una. Ko e Patiseti ko eni na’e ‘osi
mahino ia ‘i Fepueli. Ko ‘Epeleli na’e fainolo ai ‘a e Patiseti ko eni. Ha ne tuai lele ‘a e Fale?
Mei ai mei, a’u ki Mg, ko Sune eni, toloi, fanongonongo, toloi, fanongonongo.

‘Oku ou kole atu Sea fakamolemole ‘i he motu’a ni ka tau hoko atu a, ‘oua te tau toe ‘ai he
‘oku mau ma’u p€ ‘emautolu ‘a e me’a ko€ ‘oku ke me’a ki ai. Tau hoko atu, fokotu’u atu.

Dr. Taniela Fusimalohi: Sea.

‘Eiki Sea: ‘Eua1l.

Dr. Taniela Fusimalohi: Kataki Sea ‘oku ou poupou pé€ au ia ki heni pea ‘oku mahino p€ ko
‘etau sitepu hoko ko ‘etau hoko atu. Ka ‘oku ou tokanga pe au ‘Eiki Sea ke malu’i p& ‘etau
ngaue mo e ngeia ho Fale, he koe’uhi ko e me’a ko eni ‘oku pelepelengesi hangé pé ko ho’o
me’a ‘anenai. Pea na’a ku fakahoha’a atu au ia ke tau ‘ai mu’a ‘a e, ko e ha ‘a e pau ko € ko &
ki he’etau hoko atu, ‘a ia ko e sitepu hok6 ia. Ko e, na’a ku kau ‘1 he talanga, ‘oku ke ‘osi me’a
mai p€ foki ‘oku ‘i ai ‘enau totonu ‘anautolu ke nau ‘i heni ko e kau Fakafofonga ‘o e Kakai.
Pea ‘oku ou faka’apa’apa lahi kiate kinautolu, ka tau ‘ai ko e ha ‘a e me’a ‘oku tau tali ke tau
hoko atu ‘aki. Te nau kau ‘i he talanga pea nau kau ‘i he paloti pé ko ¢ kau p¢€ ‘i he talanga kae
‘ikai ke kau ‘i he paloti ...

‘Eiki Sea: ‘Eua 11 me’a hifo ki lalo. Me’a hifo ki lalo ‘Eua 11. Hou’eiki, ‘osi ‘eku kataki,
na’a ku ‘osi fakama’ala’ala atu ‘aneuhu ‘a e issue ko eni. ‘Uluaki, ‘oku ‘ikai ke ‘i ai ha’atau
mafai faka-Konisitiitone ke tau ta’ofi ‘a e totonu ‘o e Fakafofonga Fale Alea, ke nau kau mai
‘1 he feme’a’aki. Na’a ku ‘osi fakama’ala’ala atu ‘aneuhu ko e me’a fakafo’ituitui ia ‘a e
Fakafofonga p€ ‘e fie kau mai pé ‘ikai. ‘E ‘ikai ke tau hanga ‘o fakakouna’i kinautolu pe fali
ha tu’utu’uni ke fakahalaki ‘enau totonu faka-Konisitiitone ‘oku tau kei fakaongoongo eni ki
he Fakamaau Tangi ke nau hanga ‘o fakama’ala’ala mai ‘a e tu’unga ‘oku nau ‘i ai.

Ko e uesia ‘e ala hoko, ‘oku mo’oni ‘e malava ka ‘oku ‘ikai ke tau lava ‘o fua ‘i he ‘aho ni. Ko
e me’a ia te tau toki, pau ke tau fe’ao mo ia ‘i he ‘aho ni. Hangé ko ‘eku lave ‘aneuhu, ‘e
malava p€ ke hoko ‘a e Fale Alea, ko ha victim ‘a e lao, ka ko e issue ko eni te tau toki lava pé
‘o fakakakato ‘amui ange ‘i ha fakatonutonu ‘a e Konisitiitone ‘o hange ko e fakatonutonu na’e
fakahoko hili ‘a e case ‘a Lasike ki he kupu 62 ‘o e Konisitiitone.

Ko e ‘@i me’a ko eni ‘oku tuifio, ‘i he ngaahi lao, ko e Konisitiitone, Lao ki he Fili, Lao ki he
Fale Alea. ‘Oku mahino ‘oku ‘i ai ‘a e ngaahi laumalie heni Hou’eiki, ‘oku tau to kehekehe ai.
Kiate au ko hoku fatongia ke tataki ‘a e feme’a’aki ‘o e Fale ‘o fakatatau ki he Lao,
Konisitiitone mo e Tu’utu’uni Ngaue ‘a e Fale, ka ‘oku ‘ikai ke ‘i ai ha mafai ‘e taha ‘oku ne
hanga ‘o tuhu’i mai ke fakaivia’i ha tu’utu’uni te tau hanga ‘o fai ke lomi’i hifo ha totonu faka-
Konisitatone ha Fakafofonga.

Ko e me’a ia na’a ku ‘uhinga ki ai ‘aneuhu, tau fakatokanga’i pea tau ngata ai, ko e fakalelei
mo e fakatonutonu ki he lao tau toki fakakakato ia ‘amui kae ‘oleva kuo lava ‘a e ngaue ‘a e
lao pea mo e Fakamaau’anga ki he ni’ihi ko eni. Me’a fakafo’ituitui ia ‘a e Fakafofonga p€ ‘e
fie kau mai, ‘ata pe feme’a’aki, ko e paloti mo e ‘0 me’a ko ia, me’a ia ‘a e Fakafofonga. Ka
ko hono aofangatuku, ko e risk ko ia kuo pau ke tau fe’ao mo ia ‘i he ‘aho ni. Ko e me’a ia
na’a ku fakatokanga ki ai ‘aneuhu. ...

<005>

Taimi: 1155-1200

‘Eiki Sea: ... Ko e me’a ‘oku ou kole atu Hou’eiki ke tau fakatokanga’i ka tau hoko atu ‘etau
ngaue. ‘E ‘osi p€ pongipongi ni te’eki ai ke tau kamata he ‘asenita mahu’inga taha ‘oku tepile
he Fale ni ko e ‘Esitimeti ‘a e Pule’anga kae hoko atu ‘a e ngaue ‘a e Fale. Kole atu Tongatapu
1 tau hoko atu ki he fika 7 ‘etau ‘asenita lipooti hono fakahoko ‘a e Tali Folofola.

Lipooti hono fakahoko e Tali T6 Folofola

Tevita Puloka: Tapu mo e ‘Eiki Sea, fakatapu atu Pilinisi Kalaniuvalu Fotofili, Hou’eiki ‘o e
fonua, tapu ki he ‘Eiki Palémia ‘o Tonga, Hou’eiki Minisita pehé€ ki he kau Fakafofonga ‘o e
Kakali, kae ‘ata mo ¢ motu’a ko eni ke fakahoko ‘a e lipooti mai ‘Eiki Sea ki he Feitu’una kae
pehé ki he Fale “Eiki ni ‘a e fatongia na’e tu’utu’uni ‘e he Fale ki he motu’a ni, ko e Fakafofonga
Fika 1 ko e Fakafofonga ‘o Tongatapu 1 kae pehé ki he Fakafofonga ‘o e Hou’eiki Nopele Fika
2 ‘o Tongatapu ko Lord Fohe, ke fai hono fakahoko ‘o e Tali Folofola ‘o e Fale ni ki he To
Folofola ‘a ‘Ene ‘Afio.

‘Eiki Sea ‘aho 13 ‘o Sanuali na’e tali ai ho Fale ‘a e tohi Tali Folofola peana’e fai ‘a e tu’utu’uni
‘ae Sea Le’ole’o ‘o e ‘aho ko ia ke lele atu ai e motu’a ni ‘o muimui atu ‘ia Lord Fohe ki hono
fakahoko ‘o e Tali Folofola. ‘I he ‘aho 20 ‘o Sanuali ‘o fakatatau p€ ki he fakahinohino na’e
fai mei he ‘Ofisi Palasi. Pea ma fononga atu ki he ‘ofisi ‘o e Tala Fekau ‘a ‘Ene ‘Afio, Lord
Chamberlain ‘i he ‘Ofisi ‘o e Palasi ‘i he ‘api ko Mapu ‘a Fuiva. Na’e lele atu ‘a € motu’a ni
mo fakahoko kae pehé muimui atu ‘ia Lord Fohe, na’e talitali kimaua ‘e he Tokoni Sekelitali
ma’olunga ko Suka ‘Otukolo kae pehé ki he Tokoni Sekelitali ko Katherine Lina Tupou. Na’e
faip€ ‘a e lotu pea fakahoko ‘a e motu’a ni ‘a ¢ fakahoko ‘0 e fekau ‘a ho Fale ‘Eiki ko e tali ‘o
e Folofola pea pehé ki he fakataukei na’e fai ‘e he Kalake Pule ‘o e Fale ni.

Na’e mahino pé tikunga ‘o e fonua ni ‘i he ‘aho ko ia. Ko e taimi eni na’e kei ‘afio e Tama
Tu’i ‘1 he Funga Fonua. Na’e talitali lelei kimaua ‘e he Tokoni Sekelitali Ma’olunga pea mo
‘ene tukupa mai te ne fakahoko lelei ‘a e tohi Tali Folofola ‘a e Feitu’una pea mo e Fale ‘Eiki
ni ki he Sekelitali ‘a ‘Ene ‘Afio. Pea ‘oku ou tui ne ‘osi fakaa’u lelei ‘a e fekau ko ia mo e
talamont p€ na’e ‘omai mei he ‘ofisi ki he Feitu’una kae pehé ki he Fale ‘Eiki ni mo e langa
ngaue ‘oku kamata ‘i ho Fale Alea ‘i he ta’u ko eni. Na’e lava lelei ‘a e fatongia mo e fekau
na’e fai, leveleva e malanga.

‘Eiki Sea: Kole atu ki he Kalake ke tau paloti. Ko ia ‘oku loto ke tau tali ‘a e lipooti mei he
Fakafofonga 1 mo e Fakafofonga Hou’eiki Nopele ‘i he tali To Folofola kataki ‘o fakaha mai
ho nima.

Paloti ‘o tali e Tali To Folofola

Kalake Tepile: ‘Eiki Sea ‘oku loto ki ai ‘a Tevita Fatafehi Puloka, ‘Uhila mo e Langi Fasi,
‘Aisake Valu Eke, Pohiva Tu’i’onetoa, Taniela Liku’ohihifo Fusimalohi, Veivosa Light of Life
Taka, Vatau Mefi Hui, ‘Eiki Minisitd Ngaahi Ngaue Lalahi, ‘Eiki Minisita ki Muli, ‘Eiki
Minisita Mo’ui, ‘Eiki Minisita Pa’anga, ‘Eiki Tokoni Palémia, ‘Eiki Palémia, ‘Eiki Minisita
Lao, ‘Eiki Minisita Fonua, ‘Eiki Minisita e Ngaahi Ngaue Fakalotofonua, His Serene Highness
Kalaniuvalu Fotofili, ‘Eiki Nopele Nuku, ‘Eiki Nopele Tu’ilakepa, ‘Eiki Nopele Fohe, ‘Eiki
Nopele Tu’ivakand, ‘Eiki Nopele Tu’iha’angana. Loto kotoa ki ai e Hou’eiki ko eni ‘o e
fakataha’anga ni toko 23 ‘Eiki Sea.

‘Eiki Sea: Malo Hou’eiki. ...

<007>
Taimi: 1200-1205

'Eiki Sea: ... Tau hoko atu ki he fika 8 'etau 'asenita 'a ia ko e Lao Fakaangaanga ke Fakahti
atu 'a e Pa'anga 2022 ki he ta'u 2023 ki he Ngaahi Ngaue 'a e Pule'anga 2022. Lao Fika 2/2022
'oku fakakau mai ki ai 'a e Polokalama Patiseti 'a e Pule'anga ki he Ta'u Fakapa'anga Ngata ki
he 'aho 30 Sune 2023 Fakamatala Patiseti ki he Tau Fakapa'anga 2022/2023. Pea mo e Palani
Ngaue 'a e Ngaahi Potungaue Fakapule'anga ki he ta'u 2022/2023 ki he 2024/2025.

Hou'eiki ko e angamaheni e ngaahi Lao Fakaangaanga hono fakahti mai 'oku fa'a tuku e taimi
ki he Fakafofonga p€ ko e Minisita 'oku ne fakahti mai e lao. Ka kimu'a pea tau hoko atu ki ai,
te u kole heni ki he 'Eiki Palémia tuku atu ho'o miniti 'e 20 ke fakama'ala'ala fakalukufua
fekau'aki pea mo e Patiseti mo e fakamatala pa'anga ho’o visone ki he ta'u fakapa'anga ko eni.
Me'a mai 'Eiki Palémia.

Fakamatala Fakalukufua Palémia ki he Patiseti 2022/23

'Eiki Palemia: Tapu ki he 'Otua Mafimafi 'oku ne 'afio 'i Fale Alea. Tapu ki he 'Ene 'Afio
Tama ko Tupou VI. Tapu ki he Ta'ahine Kuini Nanasipau'u, tapu ki he Pilinisi Kalauni
Tupouto'a 'Ulukalala. Tapu ki he Pilinisesi Pule, Pilinisesi Salote Mafile'o Pilolevu Tuita.
Tapu kia Pilinisi Kalaniuvalu Fotofili mo e Hou'eiki 'o e Fonua. Tapu atu 'Eiki Sea tapu ki he
Hou'eiki Fakafofonga e kau Nopele pea pehé foki ki hoku kaunga Fakafofonga e Kakai.

Tapu ki he Kalake Pule mo e kau ngaue kotoa 'a e Fale Alea. Tapu atu ki he kakai kotoa e
fonua 't Tonga mo tu'apule'anga foki, aofaki e tala fakatapu pea 'oku ou kole ke u hifanga atu
he tala fakatapu kakato ‘o e fonua kae 'ata mo'oku 'a e faingamalie ni hono fakahoko atu ki he
Fale 'eiki ni 'a e visone mo e ngaahi taumu'a mo e kaveinga ngaue mahu'inga 'a ¢ Palani
Fakalukufua 'a e Pule'anga kuo 'osi fokotu'utu'u 'o kamata 'i he Ta'u Fakapa'anga 2022/2023
pea mo e 'uluaki Fakamatala Patiseti homou Pule'anga fo'ou ni.

Visone Palani Langa Fakalakalaka 2015/2025

Ke patoloaki 'a e fakalakalaka ke fakalekesi 'a e mo'ui ki he tapa kotoa pé. Ko e Visone ia'oe
Palani Langa Fakalakalaka ki he 2015/2025. Ko e visone ‘oku uho mo'ui langa fonua mo ‘anau
melie ma'a hotau lolotonga ni kae 'uma'a e kaha'u. Ko e 'amanaki lelei ia ‘oku ta kumuni he
taimi 'oku felemofafo ai 'a e ta'au 'a e faingata'a, kae kei lotolotoi pé 'a 'ofa, loto tokoni mo
fakatu'amelie. Neongo 'a e mapuna 'a e mo'unga afi mo e hake 'a e peau kula ka 'uuni p& hotau
ivi ke langa mo fakaakeake. Kuo kapu 'a e fonua 'a e fokoutua fakamamani lahi ko e KOVITI-
19 'o mo'ua ai 'a e toko 1 mano tupu. Ka 'oku fakatahataha'i 'etau 'ilo, taukei mo 'etau lotu,
matu'uaki 'aki.

'Oku tau tofanga he uesia e tu'unga faka 'ekonomika kuo uesia ai 'etau tu'unga fakasosiale he
ngaahi faingata'a mo e nunu'a tamaki hange ko e faito'o konatapu ka 'oku 'ikai ke tau 'ata'ata
mei he kanongatamaki 'o e feliuaki 'o e 'ea. Ka 'oku fetokoni'aki 'a e ngaahi fungavaka
kehekehe oku tau 'i ai ke tau tau'i ke ikuna 'a e ngaahi faingata'a ni.

Kaveinga ki he Patiseti 2022/2023

'Eiki Sea, 'oku kei tu’u pé& moto hotau fonua, 'Otua mo Tonga Ko Hoku Tofi'a. Ko e
fakama'unga ia 'o 'etau langa fonua, ‘oku no'o ki ai e visone ‘o e palani fakafonua ke fakataulama
‘aefolau e vaka'ae Pule'anga ‘o tokoni'i mo fakapapau'i 'e 'ikai li'ekina ha taha. Ko e laumalie
ia kuo fatu'aki 'a e Kaveinga Patiseti a e Pule'anga ki he ta'u 2022/23, Ke langa fakavave ‘a
Tonga ke matu'uaki ange e feliuaki 'o natula, ngaahi fakatamaki ki he fonua mo fakaakeake 'i
he KOVITI-19. Ke fakaola 'a ¢ kaveinga ni...

<008>
Taimi: 1205-1210

'Eiki Palemia: ... kuo fokotu’u ai ha taumu’a ngaue lalahi ‘e tolu. ‘Uluaki langa ke
matu’uekina ‘a e faingata’a ki he fonua pé ko e national resilience. Ua, lelei ange fakahoko
fatongia kuo ma’ama’a ‘a e ngaahi ngaue ‘a e Pule’anga. Tolu, fakatupu faingamalie
faka’ekonomika.

‘Oku fakamalumalu he ngaahi taumu’a ngaue ‘e tolu ko eni ‘a e ngaahi kaveinga ngaue lalahi
pé ko ia ‘oku ‘iloa fakapapalangi ko e Government Priority Areas ‘e 9 ke nau hulu’i ‘a e ngaahi
taumu’a ngaue lalahi ‘e tolu ne u lave ki ai ke fakama’unga ki ai ‘a ¢ tokanga makehe ‘a e
Pule’anga. ‘Oku ‘ikai ngata pé he ta’u fakapa’anga fo’ou kae pehé foki ki he ta’u ‘e fa ka hoko
mal.

Ko e lahi fakalukufua ‘o e Patiseti 2022/2023 ‘oku fe’unga ‘a e pa’anga hu atl mo e pa’anga
‘e 573.1 miliona. Ko e lahi taha ‘eni e fokotu’u Patiseti ‘a e Pule’anga kuo ne fakahaa’i atu ‘a
e mahu’inga ke tulifua ki he kaveinga kuo fokotu’u mo a’usia ‘o e ngaahi taumu’a mo e ngaahi
kaveinga ngaue.

Ngaahi Taumu’a Ngaue Lalahi ‘e 3 & Kaveinga ‘e 9 ‘a e Pule’anga
Taumu’a Ngaue 1

Ke langa ke matu’uekina ‘a e faingata’a ki he fonua. ‘Oku ‘i ai ai ‘a e ngaahi kaveinga ngaue
lalahi ‘e tolu. Kaveinga 1 - 3.

Kaveinga 1
Ke malu ange mo malohi ange ‘a e ngaahi naunau pehé ki he ngaahi founga ngaue ‘oku

fakahoko ke malava ‘e he fonua ‘o matu’uekina ‘a e ngaahi pole kehekehe ‘o e feliuliuaki ‘o e
‘ea ‘0 hangge ko e saikolone fakatalopiki, ma’olunga ange ‘a e tahi, peau kulad mo e fokoutua
faka’auha fakamamani lahi COVID-19. ‘I he taimi tatau pé Sea ke tokoni ke fakaakeake mei
he palopalema faka’ekondomika ‘oku tau fe’ao mo ia.

Kuo vahe’i ai he ta’u fakapa’anga 2022/2023 ‘a e pa’anga ‘e 77.6 miliona ki he ta’umu’a ni p&
ko e kaveinga ni. ‘Oku ‘i loto ai ‘a e pa’anga ‘e 1.5 miliona fakapa’anga he Pule’anga pea 76.1
miliona mei he ngaahi hoa ngaue.

‘Oku fakafuofua ko e péseti ‘e 42 ai ki hono langa fo’ou mo fakaakeake p¢ ko e resilience mei

he ngaahi maumau ne hoko mei he Mo’unga Afi Hunga Tonga Hunga Ha’apai pea mo e peau
kula ‘o e ‘aho 15 ‘o Sanuali 2022.

Kaveinga 2
Ke holoki ‘a e tu’unga ‘a e masivesiva pea fakalelei’anga mo fakalelei ange ‘a e ngaahi ngaue

ki hono malu’i ‘a e tu’unga malu fakasosiale ‘a kinautolu ‘oku nau tu’u lavea ngofua.

Pea kuo vahe’i ki ai ‘a e pa’anga ‘e 21.4 miliona ko e 12.1 miliona ke fakapa’anga he Pule’anga
pea 9.3 miliona mei he ngaahi hoa ngaue.

Ko e ngaahi ngaue mahu’inga ki he kaveinga ni ‘o kau ai ‘a e vahe ‘a e kau toulekeleka, tokoni’i
e totongi ‘a e mo’ua ‘uhila ‘a e ngaahi famili ‘oku ‘ikai ke a’u ki he kilouati ‘e 150 ‘i he mahina.
Tokoni’i ‘a e fiema’u vivili ‘a e fanauakd mei he ngaahi famili masivesiva ange kau ai ‘a hono
totongi ‘enau akd mo e tokoni fakapa’anga ki he’enau ngaahi fiema’u makehe.

Kaveinga 3
Ke fakahokohoko atu pé ‘a e fengaue’aki ‘a e ngaahi hoa ngaue, fakalotofonua mo

tu’apule’anga ke fakasi’isi’i hono tufaki peh€ ki hono ngaue’aki ‘a e faito’o konatapt pe illicit
drugs. Pea ke ngaue fakataha ‘a e kakai mo e lad ke fakasi’isi’i ‘a e ngaahi uesia tamaki ‘o e
faito’o konatapu.

Koe’uhi kuo ‘i ai e palani ngaue fakafonua ki hono tau’i ‘a hono ngaue’aki e faito’o konatapu
mei he 2021/2024 pea ‘oku lolotonga lele lelei ‘a e ngaahi va fengaue’aki ‘o kau ai ‘a e ngaahi
potungaue fakapule’anga pehé ki he ngaahi kautaha ‘oku ‘ikai fakapule’anga mo e ngaahi siasi.
‘I he’ene pehé ‘oku toe fakalahi ai ‘a e pa’anga, fakalahi ‘aki ‘a e pa’anga ‘e 2 miliona ‘a e
patiseti ngaue ko eni mei he pa’anga ‘e 5 miliona ‘o e ta’u ni ke pa’anga ‘e 7 miliona ki he ta’u
fakapa’anga hoko mai. ...
<009>

Taimi: 1210-1215

‘Eiki Palemia: ...

Taumu’a Ngaue 2

Leleiange fakahoko fatongia mo ma’ama’a ngaahi ngaue ‘a e Pule’anga, quality and affordable
services. Ko e taumu’a ngaue eni ‘oku ‘i ai € ngaahi kaveinga ngaue lalahi fika 4-6.

Kaveinga 4
Ke leleiange ‘a ¢ ako tautefito ki he ngaahi ako’anga. Ke toe maluange, tokangaekina mavahe

‘a kinatuolu kuo nofo mei he ako, polokalama ako ke potupotu tatau ‘a e fiema’u ‘a e fanau
ako tangata mo e fanau ako fefiné. Ke lahiange ‘a e polokalama ako te ne fakaivia ‘a e
faingamalie ma’ungaue ‘a e fanau ako ‘o tatau pe ‘i Tonga ni mo tu’apule’anga foki.

‘I he tu’unga ko ia kuo vahe’i ai ‘a e $118.8 miliona. Ko e $89.6 miliona ke fakapa’anga he
Pule’anga pea 29.2 miliona leva mei he ngaahi hoa ngaué.

Ko e ngaahi ‘elia mahu’inga ‘e tokanga makehe ki ai ‘1 he ta’0 ni, ‘uluaki ko hono fokotu’u ‘a
e ‘Univesiti Fakafonua ‘a Tongd. Ua, ko e fakalelei’i ‘a e ngaahi Polokalama Ako
Fakatekinikalé ke ako’i ‘e tau fanatl ke nau ma’u ‘a e ‘ilo mo e taukei ngaue fe’unga ke ma’u
ha faingamalie ngaue. Tolu, ko hono tanaki atu ha ngaahi Ako Tokamu’a kae pehé foki ki he

Form 1, Form 2. Fa ke toe lelei mo maluange ‘a e ngaahi fale akd. Pea ko e fakamuimui ke
hokohoko atu hono vakai’i ‘o ¢ lelei ‘o ¢ akd pe ko e quality education.

Kaveinga 5

Ke lelei ange mo ma’ama’a ke fe’unga mo e ivi fakapa’anga e kakai ‘a ¢ tu’unga ‘oku
fakahoko’aki ‘a e ngaahi ngaue, ki hono tokangaekina e mo’ui lelei tautautefito ki he KOVITI-
19 pehe ki he ngaahi fokoutua ‘oku ‘ikai pipihi.

Kuo vahe’i ai ‘i hono tokangaekina e mo’ui lelei ‘a e kakai ‘a e pa’anga ‘e 54.9 miliona. ‘E
fakapa’anga ‘e he Pule’angd ‘a e 44.8 miliona pea toenga leva mei he ngaahi hoa ngaué.

Ko e ngaahi ngaue lalahi kuo fokotu’utu’u ki he ta’u fakapa’anga fo’ou ‘e kau ai ‘a hono
fakalelei’i pe ko hono langa ‘o e Falemahaki Pilinisi Ngi ‘1 Vava’u, langa ‘o e ‘Apiako
Ako’anga Neesi Kuini Salote, tokangaekina ke malu’i ‘a e mafola ‘a e ngaahi fokoutua pipihi
‘o hange ko e KOVITI-19 pea mo tokoni ke fokotu’u ‘a e me’angaue ke tokonia ‘a e ngaahi
fokoutua ‘oku ‘ikai pipihi kau ai ‘a e misini fakama’a tot6 pe ko e dialysis.

Kaveinga 6

Ke lelei ange mo faingofua ‘a hono fakahoko ‘a e ngaahi ngaue ‘a e Pule’anga mo ‘ene ngaahi
Kautaha Fakapisinisi pe Public Enterprises. Ke tupulekina fakalukufua ‘a e fonua ‘aki ‘a hono
fakalahi ‘a e ngaue’aki ‘a e fetu’utaki ‘initaneti fakavavevave, ma’ama’a ange ‘a e ma’u’anga
ivi, ngaue’aki e renewable energy, fetu’ututaki, vai ini pea ma’a ange mo ¢ ‘atakai.

Ke toe lelei mo faingofua ange ‘a hono ngaue’aki ‘a e ngaahi ngaué pe s€vesi ‘a e Pule’angi,
ko e pa’anga ‘oku vahe’i ki ai ko e 244 pe ko e 244.6 miliona. Ko e $190.6 miliona ke
fakapa’anga ‘e he Pule’angé pea 54 leva mei he ngaahi hoa ngaué.

Ko e ngaahi ngaue lalahi kuo fokotu’u. ‘Uluaki ko hono fakaivia ‘a e ngaahi project
fakalakalaka ki he ngaue faka’ilekitulokinika pe ko e e-government. Polokalama fakaakeake
ki hono toe fokotu’u e maama ‘uhila sola pe ko e renewable energy he ‘otu motu Ha’apai, ‘Eua,
Vava’u mo Tongatapu. Hokohoko atu ‘a e ngaahi tokoni ki he ma’u’anga vai inli mo e vai
fakakol6. Hokohoko atu e fetongi ‘o e ngaahi falemalolo lingi, hiifanga he fakatapt ‘aki ‘a e
falemalolo lomi flush toilet. Ko e cable ko eni ki he ‘otu motu ki Tokelau pea faka’osi ko hono
langa ‘o e ngaahi fale mo e senita ke malu ki ai e kakai ‘i he taimi ‘e uesia ai ‘a ¢ ‘atakai.

Taumu’a Ngaue 3
Ko e fakatupu faingamalie faka’ekonomika pe ko e progressive economic development. ‘Oku
‘1 he taumu’a ngaue ko eni ‘a e ngaahi kaveinga lalahi 7-9.

Kaveinga 7
Ke ‘i ai ha ngaahi faingamalie fefakatau’aki ‘o fakafou mai he ngaahi felotoi talite fakafeitu’u

pehe ki tu’apule’anga tautautefito ki he ngoué mo e fua ‘o e fonua ...
<010>
Taimi: 1215-1220

‘Eiki Palemia: ... toutai, ngaue fakamea’a, mo e takimamata. ‘O kau ki ai ‘a hono faka’ai’ai
‘a e fakatupu koloa fakalotofonua, pé ko e local production ke fakasi’isi’i ‘a e fakafe’atungia’i

ke fakalakalaka ‘o e ngaahi pisinisi taautaha, pea ke holoki ‘a e fakafalala ki he koloa hti mai
mei tu’apule’anga pea ko e Import Substitution p& replacement.

‘Oku ou fokotu’u ki heni pea tokonia eni he ngaahi sekitoa taautaha ‘a e pa’anga ‘e 92.7
miliona. Ko e 40 miliona ke fakapa’anga ‘e he Pule'anga pea 52.7 leva mei he ngaahi hoa
ngaue.

‘Oku kau ‘a e ngaahi ngaue ‘oku fai ‘a e tokanga makehe ki ai, ‘a e fakaivia ‘a e sekitoa
taautaha, fakaivia ‘a e ngaahi sekitoa faka’ekonomika hangé ko ¢ ngoue, toutai, takimamata
mo e folau ‘eve’eva.

Kaveinga 8

Ke toe sai ange ‘a e tu’unga ‘o e ngaahi koloa lalahi ‘a e Pule'anga pea ke lelei ange ‘a e ngaahi
hala hola, evacuation road, fefononga’aki ‘i tahi pea mo e ‘ata, ke mahino te nau matu’uekina
‘a e ngaahi pole ‘o e feliliuaki ‘o e ‘ea, pea poupou ki ai ki he langa fakalakalaka fakalukufua.

Ko e pa’anga ‘e 67.8 miliona kuo vahe’i ki he fakalelei’i ‘o e tu’unga ‘o e ngaahi ngaue lalahi,
pea ko e peseti ‘e 30.4 p€ 20.6 miliona ‘e fakapa’anga ‘e he Pule'anga pea 47.2 miliona ‘e
tokoni mai ‘aki ‘e he hoa ngaue. ‘O kau heni ‘a e ngaahi ngaue hangé ko e fakalahi ‘o e Uafu
Kuini Salote, langa ‘o e halafakakavakava ‘i Fanga’uta, fokotu’u ‘a e sino’i pa’anga ki hono
fakalelei’i ‘o e ngaahi hala, mo e fokotu’u ha polokalama malu’i, pé ko e insurance ‘a e ngaahi
langa lalahi.

Kaveinga 9

Ke lelei ‘aupito ‘a e va fengaue'aki mo e ngaahi fonua kaungame’a pea ke toe vaofi ange ‘a e
fengaue‘aki mo e ngaahi hoa ngaue fakafeitu’u. Ke fengaue'aki ki ha founga ‘oku tupulekina
ke fakatupu koloa pea mo ma’uma’uluta ai p€ ‘a hono patoloaki ‘a e tupulekina
faka’ekondomika mo e lelei fakasosiale.

Ko e pa’anga ‘e 17.5 miliona ‘oku tuku ki he ngaue ko eni, pea ko e peseti ‘e 86.3 p& 15.1
miliona ‘a e pa’anga ‘a e Pule'anga, pea 2.4 miliona mei he hoa ngaue.

‘Oku kau heni ‘a e ngaue hange ke a’usia ‘a e tu’unga mateuteu ki ha ‘inasi mei he sino’i
pa’anga tokoni ki he feliliuaki ‘o e ‘ea, p€ ko ia ‘oku ‘iloa ko e Green Climate Fund. Ko hono
fakafaingofua’i ke lava ‘e he kau mémipa ‘o e National Retirement Fund ‘o ma’u ha ‘inasi mei
he ‘enau account ‘i he sino ko eni, ko hono hiki e vahenga ‘o ‘ikai ke ngata pé ‘1 he kau Mémipa
kae 'uma'a ‘a e kau ngaue ‘a e Fale Alea, ko e hiki vahenga peseti ‘e 3 ‘a e kau ngaue faka-
Pule'anga, lava ma’u me’a’ofa pé gratuity ‘a e kau Pule Fakavahe mo e ‘Ofisa Kolo he ta’u ‘e
4 kotoa pg, kae ‘ikai ke tali ki he ta’u ‘e 15. Sea pea ‘oku ‘i ai ai ‘a e ngaahi kaveinga ‘oku nau
lave kotoa ki he ngaahi kaveinga ko eni ‘e 9 ‘o kau ai hange pé ‘oku ke mea’i feliliuaki ‘a e
‘ea, pea mo e Komisoni ki he Fakafepaki’i ‘o e Ta’efaitotonu.

‘Eiki Sea ko e ngaahi kaveinga ngaue lalahi ko ena kuo fokotu’u ‘oku mau tui ‘oku ne
tokangaekina ‘a e ngaahi fiema’u ‘a e kakai ‘o e fonua, fokotu’u ha halafononga tonu ki he
taulanga fakalakalaka lolotonga ‘o e ta’au ‘o e ngaahi faingata’a pea poupou kakato mo
fenapasi mo e ngaahi kaveinga langa fonua ne To Folofola ‘aki ‘e he ‘Ene ‘Afio, ki he Fale
‘Eiki ni mo e fonua.

Kae tala ‘e hai ‘oku tau hao mei he ngaahi faingata’a kehekehe ‘i he fononga ‘anga, ‘e kei hoko
pe ‘a e ngaahi faingata’a fakamamani lahi ia ke ne uesia tamaki ‘a e kakai masiva mo lavea

ngofua, ‘o hange ko u lave ki ai. Ka ko Sihova p€ hotau paletu’a, ‘oku tau lotu mo falala kakato
kiate ia ke ne ‘omi ha ‘ilo, ‘omi ha poto mo ha ivi ke tau fakahoko ‘aki ’a e ngaue ma’ae kakai
mo ¢ fonua. Pea kei faka’inasi ‘aki kitautolu ha loto lelei mo melino mo e laumalie ngaue
fakataha ke ‘inasi lelei pea hao mo malu hotau fonua ni mei he ngaahi faingata’a.

‘Eiki Sea, ‘oku tau ta’imalie ‘i he ngaahi ‘ofa mei hotau ngaahi hoa ngaue, ngaahi fonua muli,
kae 'uma'a si’otau ngaahi famili ‘oku nau fakapaea ‘i he ‘otu ...

<005>
Taimi: 1220-1225

‘Eiki Palemia: ... muli. ‘Oku mahu’inga ke tau ngaue fakataha ke matatali mo ikuna ‘a e
ngaahi faingata’a, tokonia e ‘ilo mo e poto’i ngaue hotau kakai mo poupou ki he ngaahi kautaha
ke langa hotau fonua. Ko e fetaiaki mo e ngaue fakataha mo e ngaahi hoa ngaue ‘o hangg ko
e ngaahi pisinisi taautaha, ngaahi siasi, ngaahi sosaieti sivile, ngaahi kolo peh¢ ki he ngaahi
hoa ngaue mei tu’apule’anga ‘1 hono tokonia fakapa’anga ‘etau ngaue. ‘Oku tau fakatu’amelie
ai ke fakahoko lelei taha ki he ola lelei mo ‘aonga ma’a hotau fonua.

‘Eiki Sea ko ¢ visone, kaveinga mo e ngaahi taumu’a ngaue kuo fokotu’u ‘oku taumu’a pé ia
ki he lelei fakalukufua ‘a e kakai mo e fonua ‘o hangg ko e a’usia ‘a e punake “Ko e lelei ne u
ngaue ki ai ko e lelei p€ ia ‘a e kakai. Ko e halanga folau pg ia ki he fonua ‘o e montui’ia.”

‘Oku ou fakafofonga atu ‘a e talamont ‘Eiki Sea mo e Hou’eiki M&mipa ‘o e Fale ‘Eiki ni ki
he tataki mo e fatongia mamafa ‘oku tau ‘amanaki atu ki ai. Fakatauange ki he ‘Otua Mafimafi
ke ne fakapulupulu’aki ‘a e Feitu’una mo e Hou’eiki Mémipa ‘o e Fale ni ‘a ‘Ene Kelesi
koe’uhi ko e fatongia mafatukituki kuo hilifaki atu ki he Feitu’una mo e Fale ni. Pehé foki mo
e talamoni atu ki he Hou’eiki Fakafofonga fakatauange te tau ma’u ha to’u Fale Alea melino
mo mont’ia pea ke kei lotolotoi ai p€ ‘a e laumalie ‘o e ‘Otua ‘1 he‘etau me’a hono kotoa pé ‘i
he Fale ni. Leveleva e fakahoha’a Sea malo ‘aupito.

‘Eiki Sea: Malo fakamalo atu ki he ‘Eiki Palémia he malanga mafana fekau’aki pea mo e
Patiseti ko eni ‘oku ‘amanaki ke fakahii. Hou’eiki ‘oku ou fakatokanga’i ‘etau taimi ko u
fakamanatu atu ko e Komiti e Ngaahi Totonu na’e tala ke fakataha he 12 fakahoko ‘a e fakataha
ko ia hili pé ‘etau toloi. Kole atu ke tau toloi e Fale ki he 2:00
(Malolo ai ‘a e Fale)

<007>
Taimi: 1405-1410
Satini Le'o: Me'a mai 'Eiki Sea e Fale Alea (Lord Fakafanua)
'Eiki Sea: Mald ho'omou laumalie Hou'eiki. Kimu'a pea malolo mai e Fale na'a tau fanongo
ki he me'a 'a e 'Eiki Palémia fekau'aki pea mo e 'Esitimeti 'oku 'amanaki ke fakahti mai 'e he

'Eiki Minisita Pa'anga. 'l he faingamalie ko eni tau a'u eni ki he Lao Fakaangaanga ke Fakahti
atu 'a e Pa'anga 2022/23 ki he Ngaahi Ngaue 'a ¢ Pule'anga 2022. Ko e Lao Fika 2 eni 2022.

Ko e founga 'oku tau fa'a ngaue'aki 'i he taimi 'oku lau 'uluaki ai fa'a tukuange 'a e faingamalie
ki he sponsor 'o e Lao Fakaangaanga ke 'omai ha'ane fakama'ala'ala nounou kimu'a pea tau lau
'uluaki e lao. Faingamalie ko eni koe'uhi ko e tu'utu'uni makehe 'oku foaki ma'a e 'Eiki Minisita
Pa'anga, 'oku ta'efakangatangata 'ene taimi 'a ia 'oku 'oatu kakato ia kia koe he efiafi ni. 'Eiki
Minisita Pa'anga me'a mai.

Fakama’ala’ala Minisita Pa’anga he Patiseti 2022/2023

'Eiki Minisita Pa'anga: Tapu atu mo e Feitu'd na 'Eiki Sea ko ho'o me'a mai mei he taumu'a
'oku polepole ai ho taulanga mo e Hala Tukutonga. Pea kole ke u talalalo atu pé he fakatapu
kakato kuo fai 'e he 'Eiki Palémia. 'Eiki Sea ko e Fakamatala Patiseti mo ¢ 'Esitimeti
Fakaangaanga 'a e Pule'anga Tonga ki he Ta'u Fakapa'anga 2023 'o 'osi ki he 'aho 30 'o Sune
2023 pea mo hono ...

<008>
Taimi: 1410-1415
'Eiki Minisita Pa'anga: ... Lao Fakaangaanga ko hono fokotu’u atu ko eni ki he Fale hili ia

hono tali ‘e he Kapineti he konga ki mu’a ‘o Mg tatau p& pea mo e fakatatau ki he kupu 7 ‘o e
Lao ki hono Pule’i ‘o e Pa’anga ‘a e Pule'anga.

Ko e fotunga ‘a e ‘Esitimeti pea mo e Lao Fakaangaanga Sea ‘oku angamaheni pé ka ko e
fakamatala Patiseti na’e fai p& hono ki’i liliu si’i hono fakamatal4 mei he angamaheni ke toe
mahino ange ‘a e ngaahi ngaue ‘a e Pule'anga ‘oku fakapa’anga he Patiseti. Pea ‘o hangé na’e
fakalukufua ‘i he me’a atu ‘a e 'Eiki Palémia. Pea ko e angamaheni ko ia ‘o e ngaahi me’a
faka’ekonomika pea mo hono ‘analaiso loloto ‘o e Patiseti ‘oku ‘ave ia ki mui ki he ngaahi
fakamatala fakalahi.

Sea makatu’unga ‘1 he tilkunga ‘o e ‘ah6 ko homau ‘uhinga € kuo fakahoko atu he ‘Eiki Palémia
he’ene me’a kamata, ke fai hono fakaikiiki ‘o ka fiema’u ki he Komiti Pa’anga pea ko e
fakamatala mo e ‘Esitimeti kuo tufa atu. Ka u to’o pé ki’i faingamalie ko eni ke ‘oatu p& ha
ki’1i konga si’i ‘e ua ‘a e makatu’unga makehe ‘o e Patiseti fokotu’u 2023 pea faka’osi atu pe
‘aki ‘a e ngaahi me’a mahu’inga ki he ‘ekondmika pea mo hono fakapa’anga ‘o e Patiseti.

Sea ko e ko e ‘uluaki makatu’unga makehe ki he Pule'anga ‘a e fokotu’u atu ‘o e Patiseti 2023
‘oku fokotu’u atu ia ‘i he loto ma’ulalo mo’oni pea mo e ‘apasia ‘Otua ‘a e Pule'anga,
fakafofonga atu kotoa e kau ngaue ‘a e Pule'anga, kau CEO, Hou’eiki ‘o e Kapineti hange kuo
tataki ‘e he 'Eiki Palémia.

‘Oku makehe eni ki he Pule'anga he ‘oku fokotu’u atu ia fakamalumalu he lotu mo’oni hotau
fonua. Taki lotu kuo fai he Hau toka e fonua, Tama ko King Tupou VI pea tulou mo ngutu
tamulea e motu’a ni ke to’o mai ‘a e konga ‘o ‘Ene fuofua To Folofola hili ‘a e pa ‘0o e mo’unga
afi ‘Ene Folofola ki he Saame 36 ke u to’o atu p€ ha ki’i konga si’i Veesi 7. Hono ‘ikai
mahu’inga ‘a ho’o ‘ofa ‘e ‘Otua hiifanga malu ki ai fanau ‘a Ha’a Tangata.

Sea ‘oku makehe eni he ko e malu eni ‘oku tu’uloa ai hotau fonua ‘a e ‘ofa hulu hotau ‘Otua
pea fakatauange ke ha’ele mai e Laumalie Ma’oni’oni ki he loto ‘o e kakai ‘oku ‘apasia ‘Otua.
Fakafonu hotau ngaahi loto he ‘ofa pea ‘e hala ‘ape ke tau fe’ofa’aki mo tau fe’ofo’ofani pea
ke takimu’a ai ho Fale Sea ke fakahekeheka makehe atu ai ‘a e Patiseti Fokotu’u ‘o e 2023.

Sea ko e ngaahi me’afua na’a ke me’a ki ai ‘oku ‘ikai ke tau ‘il6 ka ‘oku tau hoholi ke tau ‘il6
hange ko e ‘asenita 6 ‘aneuhu. Ko Sihova pé ‘oku ne ‘afio’i e me’a kotoa p€. ‘Oku pehe pé
fokotu’u Patiseti ko eni ‘oku kole lotu ‘a e Pule'anga ki he ngaahi siasi mo e fonua, lotu mo
‘aukai, tataki he kau taki lotu ‘o Tonga pea ko ¢ taha eni ‘a ¢ makehe ‘a e fokotu’u Patiseti ko
eni he ‘oku fonu he ‘amanaki lelei.

Sea ‘oku ‘ikai ke tu’atamaki e Pule'anga neongo kuo ta lalahi pea t6 mahanga e faingata’a
te’eki mahina kamata ‘a e Pule'anga kuo pa ‘a e Mo’unga Afi Hunga Tonga Hunga Ha’apai.
Pehe mei he fale ‘o e kau taukei ‘oku tu’o taha he ta’u ‘e 1000 kotoa p€ ‘a ‘ene hoko ‘a e ngaahi
fakatamaki ni, uesia ai e peseti ‘e 24 ‘a e ‘ekonomika ‘o ¢ fonua. Fakafuofua fakapa’anga ki he
pa’anga ‘e 280 miliona Tonga. Te’eki lava ha mahina mei ai kuo hiifia fakalotofonua hotau
fonua he KOVITI-19. Pea ko ‘eku fakatulou pea mo e ngaahi famili ne tautonu ki ai e ngaahi
faingata’a, ne si’i mole ngaahi mata’ikoloa mahu’inga ko e ngaahi ‘ofa’anga. Tafia mo e ngaahi
‘api nofo’anga. ...

<009>
Taimi: 1415-1420

‘Eiki Minisita Pa’anga: ... mole mo e ngaahi ma’u’anga mo’ui mei tokanga, ‘oseni pea mo
e ngaahi ngaue fekau’aki. Na’e loka hotau fonuéd pea mole ai ‘a e ngaahi ngaue fakapisinisi,
mole mo e ngaahi ngaue ma’u’anga pa’anga ‘a e tokolahi pea ko e angamaheni e nofo faka’aho
‘a e famili na’e uesia mo’oni. Na’e viviliange ki he ngaahi famili na’e ‘ikai toe ma’u ha seniti
fakauiké. Na’e ‘ikai ha nofo’anga malu, faingata’a e ma’u me’atokoni fakauiké pea mo e
ngaahi faingata’a Sea he’ikai lava he Pule’anga ke makupusi ‘o hangg ‘oku mou mea’i.

Sea ko e fakatata mahino eni ‘o e ngaahi makatu’unga makehe ‘o e Patiseti Fakaangaanga ‘o e
2023. ‘Oku ‘ikai ala mapule’i ‘e he Pule’anga ‘ene hoko mai pea mahino te tau fehangahangai
mo 1a he kaha’1 kuo pau. Pea ko e fokotu’u Patiseti 2023 ke tau hanga ‘o palani’i pea mo hono
fokotu’u mo hono fakapa’anga ke tau langa ke toe vaveange ‘etau mala, malu ‘a e kakai ‘oku
faingata’a’id. Ko e ngaahi faingata’d ni ‘oku nau fakamamafa’i mai ‘a e fiema’u ke tau
fakahoko ha ngaahi founga fakalukufua ke ne makupusi ‘a hono langa ‘o e tu’unga matu’uekina
hotau fonua.

Pea hangg ko ia kuo fokotu’u atu pea mei he ‘Eiki Palémia ko ¢ ‘uhinga ia ‘o ‘etau Kaveinga
Patiseti ki he 2023 ke langa fakavave ‘o Tonga ke matu’uaki ange feliuliuaki ‘o natula, ngaahi
fakatamaki ki he fonua mo e fakaakeake pea mei he KOVITI-19. Ko e faka-Pilitania Sea, To
accelerate Tonga’s Climate and Disaster Resilience through COVID-19 recovering. Kuo ‘osi
me’a atu mo e Palémia ki he ngaahi ngaue tefito ‘a e Pule’anga pea mo hono ngaahi taumu’a
lalahi ‘e 3 pea mo e ngaahi kaveinga ‘e 9. ‘Oku ha pe eni ‘i he Fakamatala Patiseti peesi 10
pea mo hono ngaahi tefito’i kaveinga. Sea ‘oku fiema’u ke tataki ‘a e fakapa’anga ‘o e Patiseti
ke ‘alu lelei pea mo e tikunga faka’ekondmika ‘o e fonua. Pea pehé foki ki he kotoa ‘o e
ngaahi kupu fakasosialé pea ‘oku ‘i ai pea mo hono ngaahi pole.

Ko e ‘aho ni Sea ko ‘etau ‘ekonomika fakafonua pe ko e ‘uhinga eni ko e fua ‘o ‘etau ngaahi
fakatupu koloa ngaueaki e ta’1. Kuo tau laka atu ‘i he 1.2 piliona ‘a e lahi ‘o ‘etau ‘ekonomika.

Fakafuofua $29miliona ne mole he uesiatamaki KOVITI-19 ‘o tapuni e
takimamata

Talu pea mei he 2020 pea mo ‘etau holoholo mai koe’uhi ko e uesia tamaki neongo ne te’eki
td mai ‘a e fokoutua KOVITI-19 ki Tonga. Ka ko e ngaahi matapa monii’ia ki he fonua ‘i
mamani na’e uesia pea tapuni foki mo e takimamata. ‘I he’ene pehe ‘i he 2021 na’a tau holo’aki
‘a e peseti ‘e 1.2. Ke toe mahino ange pe Sea, ko ‘ene holo’aki e peseti ‘e 1, fakafuofua ko e
pa’anga ia ‘e 12 miliona na’e tonu ke monu’ia ki ai e fonua ‘a e kakai ka ‘oku ‘ikai ke ma’u
koe’uhi ko e ngaahi holofa ko ‘eni. ‘I he’ene a’u mai ki he ta’u lolotonga fakafuofua ke a’u ki
Sune ‘o e 2022 ko e fakafuofua te tau toe holomui’aki ki mui ‘a e peseti ‘e 2.5 fakafuofua eni
ki he laine 29 miliona ‘a e pa’anga na’e tonu ke tupu’aki kae mole.

Sea ‘oku fokotu’u atu he Patiseti ko eni ke tau hanga ‘o makape hake ‘a e fonua
faka’ekonomika ‘aki ¢ peseti ‘e 3.4. Ko e tu’u ko & fakamamani ‘oku tataaitaha ke lava ha
fonua ‘o fakavave ‘a ‘ene tupu ‘o laka hake he peseti ‘e 5. Ke toe mahino ange ko e fokotu’u

faingata’a eni ‘a hono fakakaka e fonua ke tau a’u ki he peseti ‘e 3.4. Ka ko u foki pe ki he
ngaahi makatu’unga makehe ne ‘oatu.

‘I ai tokanga ki he hikihiki e totongi koloa he fonua

‘Oku toe fai e tokanga makehe ke “alu lelei ‘a e fokotu’u Patiseti pea mo e hikihiki ‘0 e totongi
koloa he fonud. ‘Oku fakafuofua talu pea mei ...

<010>
Taimi: 1420-1425

‘Eiki Minisita Pa’anga: ... mei Siulai, ‘0 e 2021 hange pé ‘oku mou mea’i mahalo ‘e mahino
ange totongi ‘o e lolo. Na’e ma’olunga hake ‘i he peseti ‘e 5 “a e hikihiki ‘o e totongi koloa.

Fakafuofua ki Siulai fakaofiofi ki he peseti ‘e 9 pe 10 hiki e ngaahi totongi koloa

Ko e fakafuofua ‘i he’ene a’u ki Siulai ‘o e ta’u ni, te tau fakaofiofi atu ki he peseti ‘e 9, pe 10.
Ko e fu’u hiki mamafa eni ki he ngaahi totongi koloa ki he fonua. Pea ko ene tu’u ki he ta’u
kaha’u pea mo e ta’u ki tu’a kapau ‘e ‘alu lelei ai p€ ‘a e holoa ko eni ‘a e, hono pule’i lelei ‘o
e KOVITI-19, pea nounou pea mo e ngaahi fevavake ‘aki fakafonua ‘i tu’apule’anga, ‘e tonu
ke tau foki p& ‘i he 2023 ki he 2024, ke ‘i lalo he peseti ‘e 5 “a e hikihiki ‘o e totongi koloa.

Talafi pa’anga kau ia he pa’anga mei muli tokoni ki he tu’unga faka’ekonomika
e fonua

Sea ko ‘etau tu’unga fefakatau’aki pa’anga mo e koloa pea mo tu’apule’anga na’a tau to lelei
mai he ngaahi ta’u kimui koe’uhi ‘oku, na’e tokoni ‘aupito ‘a e lahi e ‘ofa mai hotau ngaahi
famili pea mei muli ‘1 he’enau IT pa’anga, pea mo e tokoni faka’ofisiale fakavaha’apule’anga
ki he Pule'anga ‘i he’ene ngaahi ngaue. ‘Oku meimei ke palanisi ‘a ‘etau fe’ave’aki pa’anga
mo tu’apule’anga ‘1 he founga fakatau koloa pea mo e ngaahi koloa ‘oku ‘ikai ke tau mamata
ki ai. Ka ko ‘ene tu’u ki he kaha’u koe’uhi ke toe ngalingali ‘e toe mamafa ange ‘a e ngaahi
koloa tautautefito ki he ngaahi koloa hii mei muli, ‘oku tau fiema’u ‘aupito ki he’etau ngaue
faka’aho, hangg ko e totongi lolo, koloa me’atokoni ‘oku ‘ikai ke ma’u ‘i Tonga ni, ‘oku tu’u

ke toe lahi ange ‘a ‘etau ‘ave pa’anga ki muli, p¢ ko e fakalea faka-Pilitania, ko ‘etau balance
of payment te tau ‘unu’unu atu ki he deficit.

Mahu’inga fatongia Pangikeé Pule tokoni ke fa’u ha founga fakasi’isi’i hikihiki
totongi koloa mei tu’apule’anga mo e ngaahi polokalama n6

Sea ‘oku mahu’inga ‘aupito ‘i he ngaahi tafa’aki ko eni ‘a e fatongia ‘o e Pangiké Pule. ‘A ia
‘oku fokotu’u ‘i he lao ke tu’u tau’ataina pea mei he Pule'anga koe’uhi ko honau ngaahi
fatongia ke nau tokoni ke fa’u ha founga ke fakasi’isi’i’aki ‘a e hiki ‘a e totongi koloa mei
tu’apule’anga, he koe’uhi he ko hono mafatukituki ‘o hangé ‘oku mou mea’i. ‘Oku toe
mahu’inga foki ki he tafa’aki ko eni ‘o e ngaahi me’a fakapa’anga ‘i he Pangiké Pule ke nau
fokotu’utu’u ha ngaahi polokalama nd fo’ou, malu’i nd, totongi, tokoni’i ‘a e totongi tupu ke
ma’ama’a ange ‘a ¢ ngaahi totongi no ki he kakai fefine. Pea toe ma’ama’a ange ki he,
tautautefito ki he no fale ‘oku lahi taha ai ‘a e mo’ua ‘a e ngaahi famili ‘i he fonua.

Mahu’inga ‘o e Pangikeé Pule ki hono pule’i mo tuhani lelei pa’anga mohe

Pea ‘oku fai foki ‘a hono siofaki mo ha ngaahi polokalama malu’i koloa fo’ou ke kau ki ai ‘a
e ngaahi fale, ‘a eni ‘oku toutou lavea ‘i he ngaahi fakatamaki, pea ke ma’ama’a ange ‘a hono
ta fakafoki ‘o e ngaahi no ke holoki ‘a e lahi ‘o e mo’ua hotau kakai. Pea tokoni ai p€ foki ke
nau hanga ‘o pule’i lelei mo fakatuhotuha ‘a ‘etau pa’anga mohe, ke tau ‘i ha tu’unga
fakafiemalie pé Sea ‘i he fonua.

Fai e tokanga fakapa’anga ki he fakamole vahenga ‘a e Pule’anga

Sea ko e taha ‘o e ngaahi me’a ‘oku fai ki ai ‘a e tokanga fakapa’anga ki hono fakafuofua lelei
‘o e Patiseti Fokotu’u, ko e fakamole vahenga ‘a e Pule'anga. Ko e taimi ko & ‘oku fakahoa ai
‘e tonu ange hono fakahoa ki he’etau pa’anga hii mai tanaki fakalotofonua. Pea na’e fokotu’u
foki ke fai ‘a e sio ki he ta’u ‘e 3 ka hoko mai, ‘e fakafuofua lelei ange ke fakangatangata pé
eni ki ha peseti pé ‘e 53, na’a tau ‘i ai ‘i he ta’u 2019 ki he 2019/2020. Ko e ‘aho ni Sea ‘oku
tau a’u ki he peseti ‘e 64, he ko hono mahu’inga ko ‘ene si’isi’i ange ko ‘ene lahi ange ia ‘a e
pa’anga ‘e ‘ata ke fakahoko ‘aki ‘a e ngaue.

Pea ‘oku fokotu’u atu ‘i he Patiseti Fokotu’u ko ‘eni ‘o e 2023, ke tau holoki pea mei he peseti
‘e 64 ki he peseti pe ‘e 61. ‘Oku makatu’unga ‘ene ma’olunga Sea pea mei he kaka ki ‘olunga
‘a e tokolahi ‘o e kau ngaue, koe’uhi pé ko e ngaahi faingata’a ‘o e ‘aho, pea mo e fiema’u ke
nima tokolahi ‘a hono fakakakato ‘a e ngaahi fatongia tefito ‘a e Pule'anga, kana’e kei tu’'uma’u
pe€ ‘a e tukunga vahenga.

‘I he taimi tatau ‘oku malava p€ ‘a e Pule'anga ke vahe ‘a e konga mei he Patiseti ki he vahenga
ki ha ngaahi taumu’a ngaue ‘o kamata mei he Ta’u Fakapa’anga 2023 ...

<005>
Taimi: 1425-1430
‘Eiki Minisita Pa’anga: ... pea mo e ngaahi me’afua ke holoki ko eni fakalukufua. ‘A ia ‘oku

fai e sio ke holoki ‘a e ngaahi lakanga ‘ata ‘oku ‘ikai te ne uesia ‘a e fakahoko fatongia. Pea
ne lava ai heni hang€ ko e me’a na’e ‘oatu he ‘Eiki Palemia ke fakapa’anga ‘a e ki’i peseti ‘e

tolu COLA p¢ ko ¢ hikihiki e totongi koloa ki he mont’ia vahenga ‘a e kau ngaue
fakapule’anga.

Sea ko e lele mai ko ia ko e hiki vahenga ko ¢ COLA fakamuimui ‘a e Pule’anga ko e 2016.
Ka ko e lele mai ko & he hikihiki e totongi koloa fakalukufua ko ¢ peseti ‘e 15 ka ko e cumulative
inflation. Kae hangé p& ko e me’a ‘a e ‘Eiki Palémia ‘oku ‘i ai p&¢ mo e ngaahi me’a p& na’e
hoko he loto’i Pule’anga ‘a ia na’c fai ‘a e fakafuofua ke tanaki vahe fakalelei pé ko e, mei
he’enau, makatu’unga ‘enau ngaahi ngaue performance management ‘o fakafuofua mei he’ene
ta’u ‘e ono ko eni na’e ‘alu hake ai ‘enau vahe peseti ‘e 5 pea mo ¢ ngaahi moni’ia kehe pé
hanggé ‘oku ke, na’e mea’i p& mei he Fale ni na’e tukuhifo e tukuhau ko ia ki he ngaahi mont’ia
vahe. Pea na’e fakafuofua leva ko e net kehekehe ko € ‘oku ‘i he peseti 8. ‘A ia neongo ‘oku
peseti ‘e 8 ka ko e fakatatau ki he ngaahi fiema’u fakalukufua ki he fonua ko e ki’i peseti ‘e 3
p€ na’e sio ‘oku fakapotopoto ke fai hano fakakakato koe’uhi ko e taha e ngaahi me’a
mahu’inga ke ‘oua ‘e fu’u tuku ke 10loa ta’u ‘e 6 eni ta’etokanga’i e tafa’aki ko eni.

‘Oku mahu’inga foki Sea pea mo e fengaue’aki fakataha ke fakamalohia mo fakaivia ‘a e
ngaahi ngaue Ki he matu’uaki ‘o e fakatamaki fekau’aki pea mo e ngaahi sekitoa felave’i ‘0 e
fonua tautautefito ki he ngaahi pisinisi taautaha. Pea ‘oku kau ki heni mo e ngaahi tu’utu’uni
fakapa’anga ‘a e Pule’anga ke taliui mo ‘ata kitu’a ‘a ‘ene ngaahi ngaue ‘a e Pule’anga
tautautefito ki he totongi hotau ngaahi mo’ua.

Kamata he ta’u ni totongi sino’i no ki Siaina

Sea ko ‘etau n0 ko 1a ki Siaina ne lahi hono tautoloi mai kuo kamata he ta’u ni ‘a hono totongi
‘a e sino’1i nd pea ‘oku kau mo hono fakalahi fokotu’u ‘i he Patiseti ‘a e hoko atu ‘a e totongi
‘0 € sino’1 nd pea pehé pé foki mo e ngaahi monii’ia kehe na’e tautoloi ‘a hono totongi.

‘Oku kau ki heni Sea mo e tokanga makehe ‘a e ngaue ‘a e mahu’inga ke tataki ‘e he Potungaue
Ngaue Lalahi ‘a e ngaahi tokanga makehe ke toe leleiange ‘a e tukunga pau ‘o ‘ene tu’uloa.
Sea kataki fakamolemole ko e fo’i lea faka-Pilitania ko e build back better kae toki
fakatonutonu mai he Minisita ‘Eiki Minisita ki he Ngaahi Ngaue Lalahi. Pea ke tokoni ‘a e
kautaha kitu’a he Pule’anga pé kaunga ngaue fakataha mo e Pule’anga hangg ko ia na’e ‘osi
kamata mai he Pule’anga kimu’a ‘a e Public and Private Partnership koe’uhi ke lava ke tau
fetokoni’aki he taimi faingata’a ke ‘unu kimu’a ‘a e ngaahi langa fonua.

Mahvu’inga ke toe mateuteu ange ki ha fakatamaki he kaha’u

‘I he lolotonga ni ‘oku toe fai pea mo e sio ki he tafa’aki fakatukuhau, toloi fakataimi e ngaahi
tukuhau ‘oku totongi pea fai mo e ngaahi faka’ata makehe. Ka ‘oku mahu’inga p€ Sea ke mea’i
pe€ he Fale ko e ngaahi faka’ata ko eni pau ke fakataimi p€ he koe’uhi ko e falala’anga eni ‘a e
ngaue fakapa’anga ‘a e fonua. ‘Oku mahu’inga fau ke tau toe mateuteu ange ki ha toe to mai
ha fakatamaki p€ ko ha afa fakatalopiki p€ peau kula pea na’a mo ha toe mahaki fakamamani
lahi hangg ko e KOVITI-19 ke hoko mai ki he Patiseti kuo fokotu’u atu ‘e he Pule’anga.

Fe’unga Patiseti 2022/2023 mo e $764.7 miliona

Sea ko e fakalukufua ‘o e Patiseti 2023 ‘oku fakaikiiki atu ia he tepile 18 mo e peesi 61 ‘o e
Fakamatala Patiseti fakalukufua katoa ia mo e pa’anga hii atu kuo fokotu’u. Ko e pa’anga ‘e
573.1 miliona ko e laka hake ia he vaeua piliona Sea. ‘A ia ko e pa’anga ‘e 437 miliona ko e

pa’anga ia ‘a e Pule’anga pea mo e pa’anga ‘e 136.1 miliona ko e pa’anga tokoni ki he
Pule’anga tanaki ki ai pea mo e pa’anga ‘e 191 miliona ...

<007>
Taimi: 1430-1435
'Eiki Minisita Pa'anga: ... ko e pa'anga tokoni koloa 'o fakalukufua ia ki he Patiseti

fakalukufua ko ¢ pa'anga 'e 764.7 miliona. Sea 'oku ha eni 'i he tépile 2 pé ko ¢ peesi 8 'o e
‘Esitimeti.

Ko e taha eni Sea ha Patiseti fokotu'u ma'olunga 'a e Pule'anga ki ho Fale. Ka ko u tui 'oku
'uhinga p€ 'a e fakalilifu 'a e ola tamaki 'o kamata pea mei he ngaahi sekitoa na'e tau tonu ki ai
'a e maumau, pea 'i he 'aho ni hili 'a ¢ mahina 'e 4 'oku mahino 'a 'ene totolo ke uesia tamaki ‘a
e kotoa 'o e ngaahi sekitoa faka'ekonomika pea uesia ai 'a e mo'ui faka'aho 'a e kakai hotau
fonua. Na'a mo hotau ngaahi famili mei muli kuo nau si'i ongosia he vaevae manava ke tau
lave ai lolotonga e faingata'a. Neongo e uesia tamaki Sea ka ko e faingamalie eni. Ko e
faingamalie eni ki he Pule'anga ke kole poupou 'a e Fale "eiki ni ke tau langa vave 'a Tonga pea
ke 'alu lelei hotau hala ki he fonua, ki hono patoloaki taumu'a fakalukufua, taimi 16loa ke
patoloaki e fakalakalaka, fakalekesi 'a e mo'ui 'a € Tonga kotoa pg.

Hoko pa Mo’ungaafi Hunga Tonga Hunga Ha’apai & KOVITI-19 ke hiki lahi e
fakamole ki he langa fakaakeake

Sea ko e fokotu'u mahu'inga pe ko e ha 'oku tau hiki lahi ai 'a e fakamole Ki he langa fakaakeake.
Ko e fokotu'u ko eni Sea 'oku fakanofonofo atu pe ia '1 he'ene fakakaukau 'oku taau pé ia mo e
natula 'o e lahi e uesia na'e hoko he Hunga Tonga Hunga Ha'apai pea loua ki ai pea mo e
KOVITI-19. 'Oku mahu'inga ange ki he Pule'anga ke fakapapau'i ‘'oku malu hotau kakai pea
malu mo e fonua. Mahu'inga ange ia pea 'oua si'i li'ekina si'a taha p& famili 'oku lavea ngofua
tautautefito kiate kinautolu ne maumau mo uesia honau ngaahi nofo'anga pea 'oku fiema'u 'e
he Pule'anga ke langa fo'ou honau ngaahi "api. 'E tokoni ia ke toe matu'uaki ange ai 'a e ngaahi
fakatamaki he kaha'u.

'Oku taketi leva 'e he Pule'anga pea mei he pa'anga hii atu, ke ne tanaki mai 'a e pa'anga hii mai
fakalotofonua 'e 341.8 miliona fakatatau ia pea mo 'etau pa'anga hi atu ko e 437 miliona ‘i he
pa'anga 'a e Pule'anga, 'oku ne 'omai 'a e hulu 'o e pa'anga hii atu mei he pa'anga hii mai ko e
pa'anga 'e 95.2 miliona.

$30.3 miliona Patiseti Fe’amokaki 2022/2023

Neongo e hulu ko eni Sea 'oku fakapa'anga 'a e hulu ko eni mei he pa'anga tokoni fakalahi 'o
hiki ai 'aki 'a e pa'anga hii mai ko e pa'anga 'e 406.8 miliona pea holo leva 'a e Patiseti
Fe'amokaki ‘oku fokotu'u atu 'i he Fale mei he 95.2 miliona ki he pa'anga ‘e 30.3 miliona. Sea
ko e Patiseti lolotonga 'o e ta'u ni na'e fokotu'u ia ke fe'amokaki 'aki 'a e pa‘'anga 'e 43 miliona
'a ia 'oku tau ki'i holo si'i p&.

Pea ko e fakakatoa 'o e Patiseti fakalahi ki he pa'anga hti mai ko e pa'anga 'e 65 miliona. 'Oku
tanaki ki ai pea mo e pa'anga tokoni mei muli, 'i he Cash ko e pa‘anga 'e 136.1 miliona, pea

mo e tokoni koloa mei muli ne 'osi lave ki ai kimu'a, pa'anga 'e 191.6 miliona 'o hangg pé ko
ia 'oku ha atu 'i he t€pile 22 'o e Fakamatala Patiseti.

Sea kapau te tau ngaue'aki 'a e Patiseti lolotonga Ta'u Fakapa'anga 22, 'oku hiki 'aki 'a e Patiseti
fakapa'anga 'a e Pule'anga 'aki 'a e pa'anga 'e 60.8 miliona. Ko e hiki ko eni 'oku makatu'unga
ia ' he fai pau ki hono tokonia 'a e fakalelei'i 'e fakahoko ki he fatongia ne to'oto'o me'a lalahi
' he me'a 'a e 'Eiki Palémia.

Vahe’i $120.9 miliona ki he Langa Fakalakalaka

'l he Patiseti Langa Fakalakalaka 'oku fakapa'anga ia ‘e he ngaahi fonua tokoni hiki ‘aki ‘a e
pa'anga 'e 78.7 miliona. Meimei konga lahi heni ki he langa fo'ou ko ia 'o e Hunga Tonga
Hunga Ha'apai. 'A ia 'oku fakakatoa 'i he ta'u fakapa'anga Patiseti 2023 ...

<008>
Taimi: 1435-1440

'Eiki Minisita Pa'anga: ... ki he pa’anga ‘e 120.9 miliona.

Sea ko e tokoni fakalahi ki he pa’anga hii mai ‘a e Pule'anga ‘oku kau ki ai ‘a e tokoni patiseti
pa’anga ‘e 43 miliona mei he Pangiké ‘a Mamani pea mo e fokotu’u ke no, nd tokoni mei muli
‘a e Pule'anga ko e pa’anga ‘e 22.2 miliona. Ko e nd eni ko e pa’anga ‘Amelika tatau ia mo e
pa’anga ‘Amelika ‘e 9.9 miliona pea mei he International Monetary Fund. Sea ko e n6 tokoni
eni, na’e ‘osi fai pehe ni pé ‘a e Pule'anga ki mu’a ‘o to’o ‘a e konga ‘uluaki ka ko e konga
faka’osi eni Sea ‘oku fokotu’u atu ke faka’atd ke kau he Patiseti ke to’o mai mo e konga
faka’osi.

Ko e, ‘oku ma’u ‘a e nd ko eni ‘o ‘ikai ha totongi tupu pé ‘oku ke mahino ange ‘oku noa ‘a e
peseti tupu. Pea faka’ata mai e ‘uluaki ta’u ‘e fa mo e konga ke ‘oua ‘e fakahoko ai ha totongi
fakafoki ‘o e no ‘iloa ko e grace period pea ka hili ia pea toki kamata ‘a hono ta fakafoki he
ta’u ‘e 10 ka hoko. Sea ko e, ko e konga lahi leva ko hono fika’i ‘a e mahu’inga ‘o e pa’anga
ko eni ki he kaha’u ‘oku mahino leva ia ‘oku laka he peseti ‘e 50 ko e konga grant koe’uhi ko
‘ene natula ‘ikai ha totongi tupu pea toe ta fakafoki ‘i he ta’u lahi kau ki ai pea mo e grace
period.

Tu’unga ‘i ai n0 mei tu’apule’anga ‘a e Pule’anga

Ko e tokanga heni Sea ko e tu’unga nd fakalukufua ‘a e Pule'anga. ‘I he ‘aho ni ‘oku holo ‘o
fakatata ki he ngaahi ta’u ki mu’a ka ‘oku tau kei tu’u pe ‘1 he tu’unga laveangofua. Ko ‘etau
no ki tu’apule’anga na’e meimei ko e peseti ia ‘e 38.2 ‘i he ta’u Patiseti 2021. ‘I he ta’u
lolotonga ‘oku holo hifo ia ‘o peseti ‘e 37.5. Pea koe’uhi ko e ngaahi ta nd ‘o e ta’u lolotonga
pea mo e ta’u Patiseti Fokotu’u 2023 ne toe holo hifo ki lalo ‘a ‘etau kei nd mei tu’apule’anga
holo ia mei he peseti ‘e 37 ki he peseti pé ‘e 33.2 miliona.

Sea ko e langa fo’ou ko ia ‘o Ha’apai, ‘o e Hunga Tonga Hunga Ha’apai pea mo ‘ene ngaahi

maumau hangé ne ‘oatu ki mu’a. ‘Oku ha p€ hono fakalukufua he Tepile 2 ‘o e Fakamatala
Patiseti pea mo e lahi ‘o e pa’anga fokotu’u ke fai ki heni.

Sea ko e taha ‘o e ngaahi tafa’aki mahu’inga ange ko ‘etau tokoni ke fakafaingamalie’i ‘a e
‘ekondmika pea mo e fefakatau’aki. Hanga atu eni ki he ngaahi koloa te tau lava ‘o, ke ngaohi
ke toe ma’ama’a ange ha toe fonua hang€ ko hotau malohinga he ngoue. Mea’i p€ he Fale ‘a
e kava, Vahenga Fonua Vava’u, Vahenga Fonua ‘Eua peh€ foki ki he vanila, ‘a e ngaahi ngoue
foha. Talamai he ‘Eiki Tokoni Palémia ko Tongatapu 6 p& ‘oku foha lelei ange ai ‘a tokanga
pea pehé pe foki ki he toutai loloto.

Pea mo e takimamata kuo fokotu’u he Patiseti ‘i he ngaue fakataha pea mo e ‘Eiki Minisita
Mo’ui ke tau fakaavaava hotau fonua ‘o makatu’unga he ngaahi tikunga pau ke kamata pea
mei Siulai ‘o e 2022.

Sea ko e to’oto’o me’a lalahi p€ ia ‘o hangg ko e fokotu’u makehe, ngaahi makatu’unga makehe
ne fokotu’u atu ai e Patiseti ko eni pea mo e ‘amanaki lelei pé ‘a e Pule'anga ‘e lava ‘o fai hono
talanoa’i lelei pea mo, mo tali ki ha ngaahi fehu’i pea mo ha ngaahi fakaikiiki ‘e fiema’u ho
Fale Sea. Pea kapau ‘e hao atu p¢€ ko ¢ ki’i Lao Fakaangaanga na’e fokotu’u ‘oku ‘i ai p& ki’i
liliu si’i ai ‘ikai ke ai ha liliu he kakano ‘o e lad. Ko e, p€ ko e fika ‘o e Patiseti ko e liliu p&
mahalo ‘a e kau Loea ‘o e Feitu’una Sea. Na’e ‘i ai e ki’i fo’i takilea mo e takinauna na’a nau
fiema’u ke fakakau he Lao Fakaangaanga. Sea fokotu’u atu.

'Eiki Sea: Kole atu ki he Kalake ke tau lau ‘uluaki. Lao Fakaangaanga ke Fakahii Atu ‘a e
Pa’anga 2022/2023 ki he Ngaahi Ngaue ‘a e Pule'anga 2022 ...

<009>
Taimi: 1440-1445

‘Eiki Sea: ... mo ‘ene ngaahi fakatonutonu.

Lau ‘uluaki Lao Fakaangaanga ke Fakahu Atu ‘a e Pa’anga 2022/23 ki he
Ngaahi Ngaue ‘a e Pule’anga 2022

Kalake Tepile: Lao Fakaangaanga ke Fakahti Atu ‘a e Pa’anga 2022/23 ki he Ngaahi Ngaue
‘a e Pule’anga 2022. Ko e Lao Fakaangaanga ki ha Lao ke Fakahii atu ‘a e Pa’anga ki he
Ngaahi Ngaue ‘a e Pule’anga 2022.

Kuo tu’utu’uni ‘e he Tu’i mo e Fale Alea ‘o Tonga he Fakataha Alea ‘a e Pule’anga ‘o pehé:

Kupu ‘uluaki, ‘E ui ‘a e Lad ni ko e Lao ke fakahii atu ‘a e Pa’anga 2022/23 ki he Ngaahi
Ngaue ‘a ¢ Pule’anga 2022 pea kuopau ke kamata ngaue’aki ‘i he ‘aho 1 ‘o Siulai 2022.

‘Eiki Sea: Ko ia ‘oku loto ke tau tali hono lau ‘uluaki e Lao Fakaangaanga fakataha mo ‘ene
ngaahi fakatonutonu fakaha mai ho nima.

Kalake Tepile: Sea ‘oku loto ki ai ‘a Tevita Fatafehi Puloka, Veivosa Taka, Vatau Mefi Hui,
‘Eiki Minisita Ngaahi Ngaue Lalahi, ‘Eiki Minisita ki Muli, ‘Eiki Minisita Mo’ui, ‘Eiki
Minisita Pa’anga, ‘Eiki Tokoni Palémia, ‘Eiki Palémia, ‘Eiki Minisita Lao, ‘Eiki Minisita
Fonua, ‘Eiki Minisita Fefakatau’aki, ‘Eiki Minisita Ngaahi Ngaue Fakalotofonua, ‘Eiki Nopele
Tu’ilakepa, ‘Eiki Nopele Fohe, ‘Eiki Nopele Tu’itha’angana, ‘Eiki Nopele Tu’ivakand pea mo
Pohiva Tu’i’onetoa. Sea ‘oku loto ki ai e toko 18.

‘Eiki Sea: Ko ia ‘oku ‘ikai loto ke tali ‘a e Lao Fakaangaanga kataki fakaha mai ho nima.

Kalake Tepile: ‘Oku ‘ikai ha fakaha loto pehé ‘Eiki Sea.
Tukuhifo ki he Komiti Pa’anga Fakamatala Patiseti 2022/23

‘Eiki_Sea: Malo Hou’eiki, ‘Eiki Minisita Pa’anga ko eni kuo tali hono lau ‘uluaki ‘a e
‘Esitimeti. Hou’eiki te u tu’utu’uni ke tukuhifo eni ki he Komiti Pa’anga pea te u tukuhifo pea
mo e ngaahi ngaue na’e ‘ave ki he Komiti Ngaahi Totonu ke alea’i fakataha pea mo e ‘Esitimeti
e Pule’angd. Ko ho’omou Terms of Reference fakatokanga’i pé ke mou ngata pe hono vakai’i
pe ‘oku tonu ‘a e ‘Esitimeti kae toki fakafoki mai ke me’a ki ai e Hou’eiki. ‘Eiki Minisita
Pa’anga.

Lord Tw’ilakepa: Sea, kimu’a ke hoko atu e Minisita Pa’anga, fakamolemole ki he Feitu’una.

‘Eiki Sea: Me’a mai ‘Eiki Nopele.
Fokotu’u ke lau tu’o 2 pea tukuhifo ki he Komiti Kakato

Lord Tw’ilakepa: Ko ‘eku kole atu ‘aku mo ‘eku fokotu’u atu Hou’eiki. Tau alea’i heni ko
e toe ‘ave ki he komiti ‘o ha. Kuo mau lau ‘emautolu ¢ me’a Sea pea kuo ‘osi taimi ke tau
folau a. Ke toe ‘ave ki he komiti ko e ha homou me’a he komiti ‘oku toe ‘ai ke toe 0 ‘eke Ki
he Pule’anga pe te tau toe fakalahi, fai heni. Tukuhifo ki he komiti, ‘ai tau lau tu’o ua hangg
pe ko ‘etau tu’utu’uni ka mau fokotu’u atu ke tukuhifo ki lalo ka tau hoko atu.

Te tau toe nofo Sea ‘oku ‘ikai ko ha ‘ai ia ke tau pehé ‘oku tau fakavavevave pehé ko hatau fai
‘eni ko e, ‘ikai. Tau foki mu’a Sea ki he ‘ulungaanga totonu e Fale Alea kae ‘oua ‘ai e komiti
ke ne tataki kitautolu he ngaue’anga e Fale ko eni. Ko e kole pe ia Sea ko u fokotu’u atu ki he
Feitu’una ke ke fakamolemole. Fakafoki mai mu’a ka tau fai mo tau ngaue. He’ikai ke tau toe
tali tautolu ki he uike kaha’u ke 0 ki’1 komiti. ‘Oku ke mea’i ‘oku nau 0 vahe, fakasi’isi’i e
me’a ko 14, tau foki mai ‘o fai e me’a ko eni, fakanounou mo fakapotopoto hangg ko e folofola
‘oku ‘omai ki he Fale ni. Ko u fokotu’u atu Sea ke lau tu’o ua.

‘Eiki Sea: Kole atu ki he Fakafofonga Tongatapu 5, Sea Komiti Pa’anga, mai ho tali ki he
fokotu’u ko eni.

Dr. ‘Aisake Eke: Sea, tapu pea mo e ‘Eiki Sea e Fale Alea, pehé ‘eku fakatapu ki he ‘Eiki
Palémia mo e Hou’eki Kapineti pehé ‘eku fakatapu ki he Hou’eiki Nopelé pehé ki he tu’unga
matu’a kakai. Sea ko e, ko ‘emau fakaongoongo atu pe ki Taumu’a ko e ha e me’a e me’a ki ai
‘a e Feitu’una ko ia p€ Sea malo.

Tui ke tukuhifo ki he Komiti Pa’anga ‘oku nau tokangaekina ngaahi me’a
fakapa’anga, toe molemole ange ai e ngaue

‘Eiki Sea: Hou’eki ko e ngaue mo hono fakahokohoko ‘etau polokalama. Na’e ‘osi fai p€
teuteu ki ai pehé foki ki he ngaahi ‘asenita na’e ‘osi mahino ‘e tukuhifo ki he Komiti Pa’anga
ke nau ngaue ki ai. Ko ‘eku kole ke nau vakai pe ‘oku tonu e Patiseti. ‘Oku ‘i ai ¢ ngaahi me’a
‘oku fiema’u ...

<010>
Taimi: 1445-1450

‘Eiki Sea: ... ke nau ngaue ki ai, ki he Patiseti, fakafoki mai ki he Fale ni. ‘E malava pé& ke
tukuhifo ki he Komiti Kakato hangg ko ho’o fokotu’u, ka ‘oku ou tui ‘e molemole ange ngaue
kapau ‘e tukuange ki he komiti ‘oku ne hanga ‘o tokangaekina ‘a e ngaahi me’a fakapa’anga.

Fokotu’u ke paloti lau tu’o 2 pea tukuhifo ki he Komiti Kakato

Lord Tw’ilakepa: Sea fakamolemole p& ‘i he’eku tu’u hake. ‘Oku ke me’a ki he Falé ‘oku
nau poupou atu ki he’eku fokotu’u. Ta ‘oku tonu ke paloti’i ‘eku fokotu’u, ka ‘i ai leva ha
fokotu’u ‘i he’etau Tohi Tu’utu’uni ‘oku poupou pea ‘oku tonu ke fai hano paloti’i. Ko u
fokotu’u atu ke paloti’i ‘eku fokotu’u, tuku p€ ‘i he Fale ni, lau tu’o 2 pea tukuhifo ki he Fale.

‘Eiki Sea: Hou’eiki ‘oku ‘i ai p& ‘a e tu’utu’uni ‘i he’etau Tohi Tu’utu’uni, ‘a ia ko e kupu
fika 131(2), kole atu ki he Kalake ke tuku hake ke me’a ki ai ‘a e Hou’ eiki.

Lord Tw’ilakepa: Sea, lolotonga ko & hono kumi eni Sea ‘oku ou toe ki’i lave p& ‘oku ou
manatu’i ‘a e me’a ko eni, mea’i p¢€ ‘e he Palémia ‘o e ‘aho ni. Na’a mau fai ‘a ¢ fo’i me’a
tatau pé ‘i he Palémia kimu’a pea a’u ‘o mau 0 ‘o fai ‘a e komiti, na’e ‘i ai ‘a e fokotuu ‘o
‘oatu ‘i he ‘aho ko ia, ‘ikai ke tali ia ‘e he Pule'anga ko ia. Ka mou me’a ange ki he fu’u lahi
‘a e fakamole kuo tau fai he komiti. Ko e Sea ko€ ‘i he komiti ko e tokotaha eni na’e ‘i he
Pule'anga na’e ‘osi Minisita Pa’anga, ne ‘osi mea’i lelei pé ‘e ia ‘a e Patiseti.

Ko e tokolahi taha ‘a e kau Mé&mipa ‘i he Fale ni kuo nau mea’i lelei. Kapau pé na’a tau kamata
kimu’a ke fai hano faka’eke’eke ‘a e Pule'anga, taimi ni, tau folau mu’a. Ko u kole atu Hou’eiki
pea ‘oku ‘osi poupou’i ‘eku fokotu’u pea ko e poini ia ‘e taha ‘oku ou tui ta’etoeveiveiua hange
ko e tangata’eiki ‘oku ne fa’a fakamamafa’i ‘i he Fale ni ke fakasi’isi’i ‘a e me’a ko e fakamole.
‘Oku ou fokotu’u atu ke tau paloti mu’a, ‘ai ‘a e fokotu’u ‘oku ou fai ke tau lau tu’o 2 ka tau
hoko atu.

‘Eiki Sea: Kole atu ki he Kalake ke tau paloti. Ko ia ‘oku loto ke tau tali ‘a e fokotu’u mei he
Fakafofonga Vava’u ke tukuhifo pé ki he Komiti Kakato, hili ha’atau lau tu’o 2 ‘a e Lao

Fakaangaanga kae ‘oua ‘e ‘ave ki he Komiti Pa’anga ...

Lord Tw’iha’angana: Sea ki’i fakahoha’a.

‘Eiki Sea: Me’a mai ‘a e Fakafofonga Nopele Ha’apai.

Lord Tw’iha’angana: Fakatapu atu ki he Feitu'una ‘Eiki Sea, tapu ki he ‘Eiki Palémia ‘o
Tonga kae 'uma'a ‘a e Hou’eiki Minisita ‘o e Kalauni, tapu ki he Hou’eiki Fakafofonga Nopele
pea tapu ki he Hou’eiki Fakafofonga ‘o e Kakai.

Fakamonii’ia atu Sea ‘a e ma’u ‘a e me’a’anga ‘o e Feitu'u na he ‘aho ni ko e ‘aho fakakoloa
eni, kamata ‘a e feme’a’aki ‘a e Fale Alea ‘o Tonga, hili ‘a e ngaahi fakatamaki fakaenatula
kae 'uma'a ‘a e to’u mahaki fakamamani lahi ne uesia ‘a e fonua. Pea ‘oku tau ‘amanaki lelei
kotoa p& hangé ko e ngaahi fakamalanga kuo ‘osi hono fakahoko ‘Eiki Sea. ‘Oku lele lelei p&
ngaue Ki he ngaahi fakaakeake mo e ngaahi langa fo’ou ‘i he fakatamaki ‘o e Hunga Tonga mo

Hunga Ha’apai, pea ‘oku tau luelue atu p€ ke mapule’i lelei mo e mafola ‘a e mahaki KOVITI-
19 ‘i he fonua ‘Eiki Sea.

Sea, ko e tu’u p€ ‘a e motu’a ni ia, mo’oni ‘aupito p¢ ‘a e me’a ‘oku me’a ki ai ‘a e Nopele ia
mo e ngaahi, ka ko e kole pé mu’a ‘a e motu’a ni ia ki he Hou’eiki ‘o e Fale ko eni te tau paloti
‘1 he’etau founga ngaue. Ka nau kole p& ‘aku ki he Hou’eiki Nopele kae 'uma'a ‘a ¢ Hou’eiki
‘0 e Fale, ko e ‘aho ni ia kuo toe pé houa ‘e 1 ko € pé houa ‘e 1 mo ¢ konga pé pea tau, tu’utu’uni
ngaue ‘a e Fale pea ko e ngata ia ‘a e ‘aho ngaue ‘o e uike ni. ‘Aho maldlo ‘a e kamata‘anga
‘a e ‘0 ‘aho ngaue ‘o e uike kaha’u ‘a e Monite pea toki kamata ‘a e ngaue ‘a e Fale Alea.

Kole ke tuku pe ki he ‘Eiki Sea ke fakahoko hono faka’uto’uta mo tataki e Fale
Alea

Ko ‘eku kole pe ‘aku ‘Eiki Sea ‘uhinga he na’e tataki lelei mai ‘e he Feitu'una talu mei ‘aneuhu
na, ngaue ‘a e Fale. Tuku mu’a ke fai ‘a e faka’uto’uta ‘a e Feitu’u na mo e me’a na’a ke tataki
mai ‘aki ‘a e Fale. Pea ‘oku ke me’a mai ke ‘ave ki he Komiti Pa’anga ke nau fai hano vakai’i,
pea tuku mu’a ke ...

<005>
Taimi: 1450-1455

Lord Tu’iha’angana: ... nau fai e me’a ko ia ‘oku ke, ko e Feitu’una ‘oku ke tataki mo ke
faka’uli hotau vaka pea ‘oku ou tui ‘oku ke mea’i lelei ange pé koe ‘a e ngaahi me’a. Neongo
‘a e ngaahi me’a ko eni ‘oku ‘ohake mo e hisitdlia e ngaahi ngaue na’e fakahoko ka ‘oku ‘1 ai
p€ ‘uhinga lelei ‘a e me’a ‘oku me’a mai’aki he Feitu’una. Ko e ha ha maumau tuku atu ke
ngaue ki ai ‘a e Komiti ‘apongipongi. Falaite ko u tui au na’e ‘osi me’a mai pé mau feme’a’aki
mo ¢ ‘Eiki Sea e Komiti Pa’anga nau vakai’i ‘enautolu mahalo na’a mo e efiafi ni p& ko
‘apongipongi ‘oku lava ia. Ka ko e ma’opo’opo mo e fai e tataki ‘a e Feitu’una ‘e ‘i ai pé ngaahi
me’a hé ‘oku angamaheni ke nau 6 ‘o vakai’i fakalelei.

Ko e fu’u kau taukei eni ko € ‘i he ‘ekonomika he Fale ni ‘oku nau ‘i he Komiti Pa’anga. Tuku
ke nau 0 ‘o fai e me’a ‘oku tu’utu’uni atu he Feitu’una ko ‘emau ngaue ia. Ka ‘oku ke me’a
mai ke mau 0 ‘o fakakakato ha ngaue pea fai. Ko u tui lava p€ ia he ‘aho ni pe ko ‘apongipongi
pea lipooti mai ki he Feitu’una pea tuku hono fa’a ‘ohake ‘i he Fale ni Sea e me’a ko e fakamole.
Ko ‘etau tu’utu’uni ia pea ‘oku ‘ikai ke loto ha taha ia ke ‘alu ‘o vahe pe ko e ha.

Ko e me’a ia ‘oku tu’utu’uni mai he tu’utu’uni ‘a e Fale Alea ‘i he Lao mo e Konisitlitone pea
ko e ngaahi me’a pé ia kuo pau ke fakahoko. Ka ko e me’a p€ ‘oku ou lave atu au ki ai Sea mo
kole tuku ke fai e faka’uto’uta ‘a e Feitu’una. Ko ‘etau paloti pehé ke ke me’a mai ko e pea
mau fokotu’u atu mautolu ke liliu &, faka’ofo’ofa pe ia Sea ka ‘oku ‘ikai ke ‘i ai ha fu’u me’a
‘e maumau ai ka fai mai me’a ‘oku ke tu’utu’uni ki ai. Ko ia ‘oku ou kole p& au ki he Hou’eiki
Nopele mo ¢ Hou’eiki e Fale, Sea tuku ke fai e me’a ‘oku ke me’a mai’aki. He ko e
fokotu’utu’u ia na’a ke palani ngaue mai ke fakahoko he Fale Alea kae lava pé€ ia ‘o fakakakato
pea nau toki foki mai he Tusite mo e lipooti mai ‘a e komiti pea tau hoko atu malo Sea.

Lord Tw’ilakepa: Sea pehé ‘eku fakatapu atu ki he Feitu’una kae ‘uma’a ‘a ¢ Fale ‘eiki ni
Sea. Ko u fakamald p€ au ki he Tokoni Sea he’ene ne me’a mai Sea pea ko au ia ‘oku ou
faka’apa’apa pé ki ai. Pea ‘oku mea’i lelei pé he Tokoni Sea ‘oku ma ‘osi talanoa, feme’a’aki
mo ia pea ‘oku ou fa’a fakahoko ange ki ai ‘oku ou faka’apa’apa ki ai.

Ko ‘etau foki mai ko € ki he ngaue Sea ka ‘oku fiema’u ke ‘ai e me’a totonu, tau ‘ai e me’a
‘oku totonu ‘Eiki Sea. He'ikai ke faifaiange ‘Eiki Sea ‘e ‘i ai ha uesia ai ‘Eiki Sea. Ko ‘etau
founga ngaue pea ko ‘etau fou eni he founga totonu ko € ‘a e ngaue ‘a e Fale. Ka ‘oku ‘i ai ha
mémipa ‘oku ‘i ai ha’ane totonu pea ne fokotu’u pea poupou’i pea ‘oku pau leva ke fakahoko
ia ‘Eiki Sea fakatatau ki he fatongia.

Ke mea’i ‘Eiki Sea ‘aneuhu p€ ko ‘eku nofo punou he telefoni koe’uhi tapu ange mo e ‘Eiki
Palémia ke ‘oua te u lea ki he ‘Eiki Palémia he’ene fo’i me’a 10loa ‘aneuhu. Ko ‘ene fo’i me’a
ko € ‘aneuhu 16loa ‘aneuhu ko e kupu 53 ‘o e Konisititone. Ko e Minisita Pa’anga ‘oku ne
‘omi ‘a e fakamatala pa’anga pé te ne lipooti mai ki he Fale ni ‘a e Lao ko ia. Ka koe’uhi ko e
taki e fonua ‘oange p€ ke me’a mai ‘aki. Toe me’a e Minisita Pa’anga kuo fe’unga e ngaahi
fakamatala ko ia.

Pea ko e me’a pé ‘oku ou taukave’i ‘e au ki ai ‘Eiki Sea tau fefe kapau te tau fakahoko p€ heni
pea kapau hangg ko e me’a ‘oku mo me’a mai ki ai hange ko ¢ me’a na’a ku lave ki ai ko au
‘oku ou faka’apa’apa ‘aupito. Kae ‘oua p€ ‘e faifaiange ko ha founga ke to’o ai ha totonu ha
Mémipa he Fale ni ‘aki e founga ko ia, ko e fokotu’u atu pea ka tali ‘i he ‘uhinga totonu mo
mo’oni, na’a peh€ nai kuo mole ‘a e Mémipa ko ia he fakataha’anga ‘eiki ko eni Sea.

Sea ko u tuku atu ki he Feitu’una ke faipé ho’o tu’utu’uni ‘Eiki Sea ka ko eni ko e me’a p€ eni
‘oku ou ‘oatu ki he Feitu’una malo.

‘Eiki Sea: Hou’eiki ko u tui ko e fale’i na’a ku ‘oatu ko ‘eku fokotu’u atu ka ‘e iku p& ki he
paloti tatau ai p& ‘oku toe ‘i ai ha fokotu’u kehe ke liliu ‘etau founga ‘e kei faka’osi p& ki he
paloti. Ko 1a te u kole atu ki he Kalake paloti. Ko ia ‘oku loto ke tukuhifo ‘a e Lao
Fakaangaanga ko eni na’e toki tali ‘a hono lau ‘uluaki ki he Komiti Pa’anga, fakakakato mo
‘ene ngaahi tu’utu’uni ngaue ko ia na’a ku fakalea ki ai kimu’a mou fakaha mai hiki homou
nima.

Lord Tw’ilakepa: Sea fakamolemole ‘osi mahino pé fokotu’u ia ko ia. Ko e fokotu’u
fakamuimui ‘oku kei ‘i ai ‘etau Tohi Tu’utu’uni ko e fokotu’u fakamuimui ko ia ‘e ‘uluaki
paloti fakatatau mo ‘etau Tohi Tu’utu’uni?

‘Eiki Sea: Ko ia ko ‘eku kole eni ke tau paloti fakalukufua. Ka tali ‘e tukuhifo ki he Komiti
Pa’anga ka ‘ikai tau hoko atu ki he lau tu’o ua.

Lord Tw’ilakepa: Koe’uhi foki ko e fokotu’u fakamuimui ia ...

<007>
Taimi: 1455-1500

Lord Tw’ilakepa: ... ke, ke lau pé ia heni.

'Eiki Sea: Ko ia.

Lord Tw’ilakepa: Ko ia. ‘Oku totonu ke “uluaki paloti’i ia.

'Eiki Sea: Ko ia ko e me’a ia ‘oku tau paloti’i ...

Lord Tw’ilakepa: Peatoki ...

'Eiki Sea: Ka tali e fokotu’u ke tukuhif6 ‘e tukuhifo ka ‘ikai te tau lau tu’o ua.

Lord Tw’ilakepa: Ko ‘eku fokotu’u foki ‘a’aku ia ke lau tu’o ua, ‘oku ‘ikai ko e tukuhifo ki
he komiti, kehekehe pé ‘eku fokotu’u ‘a’aku. ‘Oku ‘i he tu’utu’uni pé ‘a e Feitu’una ka ko e
fokotu’u fo’ou ia nau ‘oatu ‘e au. Ke lau tu’o ua pea tukuhifo ki he Komiti Kakato.

Lord Tw’iha’angana: Sea ka u ki’i tokoni atu p& ‘uhinga ‘oku tatau pé ho’omo fakalea ka
‘oku ke fakalea ‘e koe ho’o fakalea ka ‘oku fakalea ‘e € ‘ene fakalea ko e ‘uhinga ko e fokotu’u
ko & na’a ke fokotu’u mai ke, ki he Fale ke tukuhifo ki he Komiti Pa’anga. Pea ko e fakalea
leva € e fokotu’u ‘a e ‘Eiki Nopele Fika 2 ia ‘a ia ‘oku ne ‘uhinga atu ia ke, ke paloti’i ‘a ia
‘oku na tatau. P& ‘oku ‘uhinga ia ke fakalea he’ene fakalea ko ‘ene fokotu’u ata ‘oua ‘e toe
‘ave ia ki he Komiti Pa’anga kae alea’i heni, p€ ko e ha pe€ ho’o me’a ‘oku ke paloti ka ‘oku
nau tatau pe.

'Eiki Sea: Ko ia fakamal6 atu ki he Fakafofonga Fika 1 ‘o Ha’apai ko e me’a tatau p& eni ko
u ‘uhinga atu Hou’eiki. Fiema’u ke u toe fakalea atu ke tau paloti. Ko e Kalake, ko e me’a eni
te tau paloti’i kataki p& ‘Eiki Nopele. Kapau te mou fiema’u ke hoko atu e ngaue ‘i Fale Alea
ke lau tu’o ua pea tukuhifo ki he Komiti Kakaté pea mou tali ‘a e paloti ko eni. ‘O kapau ‘oku
‘ikai ke mou loto ke lau tu’o ua mo tukuhifo ki he Komiti Kakato kae tukuhifo ki he Komiti
Pa’angd, ‘oua te mou hiki homou nimé mou toki hiki hake he ta’etali e fokotu’u ko eni.

‘A ia ko e fakalea eni koe’uhi ‘oku tau muimui he fokotu’u ko eni e Fakafofonga Vava’u.
Hange pe€ ko e fakama’ala’ala ko & mei he Tokoni Sea ko e me’a tatau p€ eni ‘oku tau paloti’i
ko e, ka ko u fakama’ala’ala atu p& pe ‘oku mahino. ‘Oku ‘i ai ha tala’a ha Fakafofonga me’a
te mou fili ki ai? Kapau te mou tali e fokotu’u ko eni ‘e ‘ikai ke toe tukuhifo ki he Komiti
Pa’anga te tau hoko atu ki he lau tu’o ua, ‘e tukuhifo leva ki he Komiti Kakatd. Tongatapu 5.

Dr. ‘Aisake Eke: Tapu mo e ‘Eiki Sea pehé ki he ‘Eiki Palémia, Kapineti pea mo ¢ Hou’eiki,
Hou’eiki pea pehé ki he Hou’eiki Fale Alea ‘a e kau Fakafofonga. Ko u ki’ lave p€ ki heni
‘oku ‘1 ai e ki’ liliu heni te ne uesia ‘a e Patiseti ko eni ‘a e fakamatala pa’anga. ‘Oku ou ki’i
vakai vave hifo p€ au ki ai. Ko e me’a ‘oku sai ai ko € ke fai ha ki’1, ‘e pau, kuo pau ke toe
liliu ‘a e me’a heni.

'Eiki Sea: Mahino pé ia Tongatapu 5 ‘a ia ko e ngaahi liliu ko ia ko e ngaue angamaheni ia ‘a
e Komiti Pa’anga ka ‘oku tau lolotonga feme’a’aki eni ke fakahoko e ngaahi liliu ko 14 ‘i he
Komiti Kakato. Ka ko e me’a tau’ataina pé ‘a e Hou’eiki Fakafofonga p€ ‘e tukuhifo e ngaue
ko ia ki he Komiti Pa’anga he ko ia ko e fatongia totonu eni e Komiti Pa’anga. Ko ‘enau ngaue
ke nau sivisivi’i e patiseti pé faka’ata pe ki he tafa’aki tau lau tu’o ua tautolu tukuhifo ki he
Komiti Kakato. ‘A ia ka mou tali e tu’utu’uni ko eni ‘ikai ke toe fai ha lave ki he Komiti
Pa’anga tau hoko atu ki hono lau tu’o ua tukuhifo ki he Komiti Kakato.

Lord Tw’ilakepa: Sea fakamolemole pé&.

'Eiki Sea: Sea Nopele ‘o Vava’u.

Lord Tw’ilakepa: Ke fakama’ala’ala. Ko ‘eku toe vakai ki he 131 ‘e toe, ko e taimi ‘e tuku ia
ki he taimi ko e uike ‘e ua. Fu’u loloa.

'Eiki Sea: Tukukehe p€ ‘a e ‘esitimeti p& ko e pa’anga ngaahi lao fekau’aki mo e pa’anga
Fakafofonga.

Lord Tu’ilakepa: Sea.

'Eiki Sea: ‘Oku ‘ikai ke toe fai ha public consultation ia he ‘Esitimeti.

Lord Tw’ilakepa: Kai kehe ‘ai p€ ho tu’utu’uni Sea.

'Eiki Sea: Ko ia Hou’eiki ‘oku mahino p€ ka mou tali eni tau hoko atu pé ‘i Fale Alea he ‘ikai
ke toe fai ha lave ki he Komiti Pa’anga. Kapau ‘oku ‘ikai ke mou loto ki ai mou toki fakaha
mai ka tau hoko atu ki he tu’utu’uni. Kalake tau paloti. Ko ia ‘oku loto ke tau tali ‘a e fokotu’u
kuo ‘omai ‘e he Fakafofonga Vava’u ke hoko atu peé feme’a’aki ki he ‘Esitimeti ‘i Fale Alea
‘oua toe tukuhifo ki he Komiti Pa’anga fakaha mai homou nima.

Paloti ‘ikai tali ke hoko atu feme’a’aki ki he ‘Esitimeti ‘i Fale Alea kae tukuhifo
ki he Komiti Pa’anga

Kalake Tepile: ‘Eiki Sea ‘oku loto ki ai ‘a ‘Uhilamoelangi Fasi, ‘Aisake Valu Eke, Pohiva
Tu’i’onetoa, Taniela Liku’ohihifo Fusimalohi, Vatau Mefi Hui, ‘Eiki Nopele Tu’ilakepa. ‘Oku
loto ki ai e toko ono.

'Eiki Sea: Ko ia ‘oku ‘ikai loto ki he fokotu’ fakaha mai ho nima.

Kalake Tépile: ‘Ikai ke loto ki ai ‘a Tevita Fatafehi Puloka, Veivosa Light of Life Taka, ‘Eiki
Minisita Ngaahi Ngaue Lalahi, ‘Eiki Minisita ki Muli, ‘Eiki Minisita Mo’ui, ‘Eiki Minisita
Pa’anga, ‘Eiki Tokoni Palémia, 'Eiki Palémia, ‘Eiki Minisita Lao, ‘Eiki Minisita Fonua, ‘Eiki
Minisita Fefakatau’aki, ‘Eiki Minisita Ngaahi Ngaue Fakalotofonua, ‘Eiki Nopele Fohe, ‘Eiki
Nopele Tu’iha’angana. ‘Ikai ke loto ki ai e toko 14. ...

<009>
Taimi: 1500-1505
‘Eiki Sea: ... Hou’eiki koe’uhi nau kole atu p& ke taha pé tau fokotu’t pea mo e paloti, mahino
na’e ‘ikai ke tali ia ‘a e fokotu’u na’e ‘omai pea ‘oku tali ke hoko atu hono tukuhifo ki he
Komiti Pa’anga. ‘A ia ko e me’a na’e loto ki ai Falé ‘aki e toko 6 ki he toko 14.
Tau hoko atu leva Hou’eiki ki he fika 9 ‘o ‘etau ‘Asenita Fale Alea, Fakamatala Pa’anga ‘a e
Pule’anga ki he ta’u ‘oku ngata ki he ‘aho 30 Sune 2021. Kole atu ki he Kalake ke ne lau mai

‘a e tohi fakahli mai’aki e Fakamatala Pa’anga, ‘Eiki Minisita Pa’anga.

Fakamatala Pa’anga ‘a e Pule’anga ‘o Tonga ki he Ta’u, Ngata ‘i he ‘aho 30
Sune 2021

Kalake Tepile: ‘Ulu’i tohi pe ‘a e Potungaue Pa’anga, Pule’anga ‘o Tonga.

‘Aho 3 ‘0 Me 2022

Lord Fakafanua,

‘Eiki Sea ‘o e Fale Alea ‘o Tonga,
Fale Alea ‘o Tonga,

Hala Taufa’ahau,

Nuku’alofa.

‘Eiki Sea,

Kaveinga: Fakamatala Pa’anga ‘a e Pule’anga ‘o Tonga ki he Ta’u, ngata ‘i he ‘aho 30
‘o Sune 2021

‘Oku ou faka’apa’apa mo kole ki he Feitu’una ke fakaht atu ki he Fale Alea ‘a ¢ Fakamatala
Pa’anga ‘a e Pule’anga ‘o Tonga ki he ta’u ‘oku ngata ‘i he ‘aho 30 ‘o Sune 2021 ‘o fakatatau
ki he Konga 6 ‘o e Lao ki hono Pule’i ‘o e Pa’anga ‘a e Pule’anga.

‘Oku ‘oatu fakataha ‘a e tohi ni pea mo e tatau ‘e 35, Fakamatala Pa’anga.

‘Oku ou faka’apa’apa atu,

Tatafu Moeaki

‘Eiki Minisita Pa’anga

Malo ‘Eiki Sea.

‘Eiki Sea: Me’a mai ‘Eiki Minisita Pa’anga.

‘Eiki Minisita Pa’anga: Tapu atu mo e Feitu’una Sea, tapu atu ki he ‘Eiki Nopele Tu’ivakano

mo e Tepile ‘a e Hou’eiki kae ‘uma’a Fatafehi mo e Tépile ‘o e Hou’eiki Fakafofonga ‘o e
Kakai, fakatapu makehe ki he ‘Eiki Paleémia.

Sea ko e ngaue ena ki hono kau mai ‘o e ‘Ofisi ‘Atita ‘a e Pule’anga ke fai hono sivi tau’ataina
‘a e Fakamatala Pa’anga ki he Ta’u Fakapa’anga ‘o ‘osi ki he ‘aho 30 Sune 2021. Fokotu’u
atu Sea.

‘Eiki Sea: Tongatapu 5.

Fokotu’u ke tukuhifo ki he Komiti Kakato e Fakamatala Pa’anga e Pule’anga ‘i
he Ta’u Ngata ki he ‘aho 30 Sune 2021

Dr. ‘Aisake Eke: Tapu pe mo e ‘Eiki Sea pehé ki he tapu ki he ‘Eiki Palémia mo e Hou’eiki
Kapineti pehé ki he Hou’eiki Mémipa e Fakafofonga e Hou’eiki pea pehé ki he Fakafofonga e
Kakai. Ko u kole atu pe mu’a ke tukuhifo e fakamatala ko eni 9 ki he Komiti Kakato, malo.

‘Eiki Sea: ‘Oku ‘i ai ha poupou ki he fokotu’u ‘a Tongatapu 5. Kole atu ki he Kalake ke tau
paloti. Ko ia ‘oku loto ke tukuhifo ‘a e ‘aitemi fika 9 ‘o ‘etau ‘asenita ki he Komiti Kakato
fakaha mai ho nima.

Paloti tali tukuhifo Fakamatala Pa’anga e Pule’anga ‘i he Ta’u Ngata ki he ‘aho
30 Sune 2021

Kalake Tepile: Sea ‘oku loto ki ai ‘a ‘Uhilamoelangi Fasi, ‘Aisake Valu Eke, Pohiva
Tu’i’onetoa, Taniela Liku‘ohihifo Fusimalohi, Vatau Mefi Hui, ‘Eiki Minisita e Ngaahi Ngaue
Lalahi, ‘Eiki Minisita ki Muli, ‘Eiki Minisita ki he Mo’ui, ‘Eiki Minisita Pa’anga, ‘Eiki Tokoni
Palémia, ‘Eiki Palémia, ‘Eiki Minisita Lao, ‘Eiki Minisita Fonua, ‘Eiki Minisita Fefakatau’aki,
‘Eiki Minisita Ngaahi Ngaue Fakalotofonua, ‘Eiki Nopele Nuku, ‘Eiki Nopele Tu’ilakepa,
Nopele Fohe, Nopele Tu’ivakand, ‘Eiki Nopele Tu’iha’angana. Sea ‘oku loto ki ai toko uofulu,
20.

‘Eiki Sea: Ko ia ‘oku ‘ikai loto ke tau fakahoko e fokotu’a fakaha mai ho nima.
Kalake Tepile: ‘Ikai ha fakaha loto pehé ‘Eiki Sea.

‘Eiki Sea: Malo Hou’eiki, tau hoko atu eni ki he fika 10 ‘o ‘etau ‘asenita ko e fokotu’u faka-
Fale Alea Fika 1 ‘0 € 2022. ...

‘Eiki Palemia: Sea ko e ki’i ‘eke fakama’ala’ala atu pé Sea.

‘Eiki Sea: ‘Eiki Palemia.

‘Eiki Palemia: ‘I he’etau tu’utu’uni ngaue foki pe ‘oku, peh€ au ‘oku kau ai ‘a e pau ke alea’i
e Patiseti ‘o ‘osi pea toki hii ha ‘aitemi kehe. Ka ko e ‘aipé ke ke fakama’ala’ala mai pe ko e
ha ko a tu’unga pe ‘oku, ko ‘ene ‘alu pe ‘ana ki he Komiti Pa’anga pea ngofua e hu e ‘G ‘aitemi
kehe ia kae toki hoko atu e Patiseti.

‘Eiki Sea: Ko ia. Malo ‘Eiki Palemia. Ko e kotoa e ngaahi ‘aitemi ko eni hetau ‘asenita ‘oku
felave’i 1a mo e fakamole e pa’anga e Pule’anga mo e Fale Alea. ‘A ia ‘oku neongo ko e ‘0
‘aitemi kehekehe € ka ‘oku ‘i ai ‘enau fekau’aki pea mo e ‘Esitimeti. ‘A ia ‘oku ou tui ...
‘Eiki Palemia: Ko u pehé ‘e au Sea kataki pe Sea.

‘Eiki Sea: ‘E malava pe ke tukuhifo ki he Komiti Pa’anga ke alea’i fakalukufua.

‘Eiki Palemia: Ko ia hangg ko ia na’a ke fokotu’u ke tukuhifo ‘a e ‘G pepa fekau’aki mo e
Patiseti fakataha pea mo e Patiseti ki he Komiti Pa’anga. Hangg pe ko ia na’a ke me’a mai’aki

‘anenai. Ke nau toki alea’i ai ‘o toki ‘omai mei ai, malo Sea.

‘Eiki Sea: Malo Hou’eiki, ‘i he laumalie ‘o e fokotu’u mei he ‘Eiki Palémia ko ho, ‘o kapau
‘oku mou loto ke tukuhifo ...

<010>
Taimi: 1505-1510

‘Eiki Sea: ... tukuhifo ‘a e ‘aitemi ko eni ki he Komiti Pa’anga ke fakakau atu ‘i he’enau
ngaue, te u kole ki he Kalake ke tau paloti.

Lord Tw’ilakepa: Sea fakamolemole.

‘Eiki Sea: Me’a mai ‘a e Fakafofonga Vava’u.

Lord Tw’ilakepa: Ki’i fakamahino mai angé ko e ha ‘a e ‘G ‘aitemi ko ia ke mau, ke mau hiki
nima ai. Ko e statement ko & mo e Patiseti fakafika ko & ‘oku ‘osi ‘omai ko €, ko ia p& ‘oku
mau ma’u ke ‘ave ki he Komiti Pa’anga. Ko e ha ‘a e me’a ko & ‘oku me’a ki ai ‘a e ‘Eiki
Palémia ‘oku ke me’a mai ki ai koe’uhi ka u hiki nima.

‘Eiki Sea: ‘Aitemi fika 10 ko e Fokotu’u Faka-Fale Alea Fika 1/2022, konga si’i (1) ke
fakalahi ‘a e pa’anga tokoni fakavahenga, fekau’aki eni mo e ‘Esitimeti. ‘A ia ko e Fokotu’u
Faka-Fale Alea, kapau ‘oku mou fie alea’i ‘i Fale Alea ‘oku ‘ata pé ia. Ka ‘oku ou tui ko e
me’a fakapotopoto hangeé ko e me’a na’e me’a ki ai ‘a e ‘Eiki Palémia ke tau tukuhifo fakataha
pea mo e ‘Esitimeti ki he Komiti Pa’anga ke toki ‘omai ha’anau tali ki ai.

Lord Tw’ilakepa: Fakamalo atu Sea.

‘Eiki Sea: Ko ia, kapau ko e me’a ia ‘oku mou fiema’u Hou’eiki te u kole ki he Kalake ke tau
paloti p& tuku ha faingamalie ki he Fakafofonga ‘oku ne ‘omai ‘a e Fokotu’u Faka-Fale Alea
ke ‘omai ha’ane fakamatala nounou ke mou toki faitu’utu’uni ki ai.

Dr. Taniela Fusimalohi: Sea malo ‘aupito ‘a ¢ ma’u faingamalie, pea ‘oku ou ...

‘Eiki Sea: Me’amai ‘Fua 11.

Fakamatala nounou Fakafofonga ‘Eua 11 ki he Fokotu’u Faka-Fale Alea Fika
1/2022

Dr. Taniela Fusimalohi: Ko e ngaahi fokotu’u ko eni ‘oku ‘asi ‘i he fika 10, ‘oku fekau’aki
hangatonu p€ ia mo e fatongia ko € ‘o e Fakafofonga, ke fai pé ko hono ngaahi, ki he ngaahi
vahenga. ‘A ia ko e ‘uluaki ia ko e tokoni, ko e pa’anga tokoni fakavahenga pea ko e toenga
‘o e ngaahi fokotu’u ia ‘oku meimei fekau’aki p€ ia pea mo e ngaahi me’a ‘oku, ‘o a’u ki he
fika 5, mo e ngaahi me’a pehé ‘oku fekau’aki pea mo e ngaue ko € ‘a e Fakafofonga. Hangé
ngaahi ‘a'ahi mo e monomono ‘o e ngaahi tu’utu’uni ki he anga ko € ‘ene ngaue’aki ‘a e pa’anga
fakavahenga. Ko e ha ‘a e founga pea mo ha monomono ‘e fai.

Pea mo e faka’osi ‘oku ou tui ko e ‘uluaki pea mo e faka’osi ko ia ‘oku ‘i ai ‘ene hu’unga
hangatonu mo malohi ki he ‘etau ‘Esitimeti. Ka ‘oku fai pé ki he tu’utu’uni ‘a e Feitu'una ko
€ ke fakataha’i ki he Komiti Pa’anga ke nau sio fakalukufua ki ai. Ka ko hono kakano ‘ona ia
‘oku fekau’aki p€ ia pea mo e ngaue ‘a e tokotaha Fakafofonga pea mo hono vahenga, he
koe’uhi ‘oku ‘asi mai ‘a e mahino ia ko e, tautefito ki he fakalahi, ki he pa’anga tokoni
fakavahenga, ‘oku kau lelei ‘aupito ia ki hono fai ‘o e fakalakalaka ‘i he ngaahi vahenga.

Pea ‘oku kau 1a ko u tui ko e tokoni lahi ki he Pule'anga he fakahoko e ngaahi fatongia ‘e ni’ihi.
Pea ‘oku ‘i ai ‘a e ngaahi ‘elia ai ‘oku fepoupouaki ai ‘a e ngaahi vahenga ‘i he ngaahi ngaue,
pea mo e ngaahi ngaue ko € ‘oku fai ko € ‘i he ngaahi potungaue. Pea ‘oku ou tui ko e pa’anga
ia ‘oku tokoni lelei ‘aupito ki homau, fai homau ngaahi fatongia. Ka ‘oku pau p¢ foki ke tau
hanga ‘o fai hano malu’i mei hono ngaue’aki ha founga ‘oku ‘ikai ke totonu ke ngaue’aki pea
‘oku ou tui ‘oku ‘osi ‘i ai p€ ka tau fakalelei’i ‘i he founga fai ‘o e aleapau.

Ko e fika 6, ‘oku ou tui p€ ‘oku ou tui tatau au ia ai mo e kau Fakafofonga mei tahi ‘i he
mahu’inga ‘o e folau vakatahi ki he ngaahi vahefonua. Pea kuo kamata ke ala atu ‘a e Vahenga
Niua, ko mautolu ia ‘i he Vahefonua ‘Eua, ko e ta’u eni ia ‘e 10 ‘emau fai ‘a e ngaue ko eni ki
he me’a ni, Pea ‘oku ou tui ‘oku ‘alu ia ‘o ofi ki he’etau fakakaukau ko € ke hu’ihu’i atu ‘a e
ngaahi me’a ‘e ni’ihi ke fai ia ‘e he kakai pea fai ‘a e me’a ‘e ni’ihi ‘e he sekitoa taautaha.

Ka ‘oku ou tui ko hono mahu’inga ia Sea pea ‘oku totonu p€ ‘i he fakakaukau ia ‘oku tonu
‘aupito p€ ke ‘ave ki he Komiti Pa’anga ke nau sio fakalelei ki ai. Ka ko e kakano ia ‘o e
talanoa ko eni ki he ngaahi fokotu’u ko eni, te tau lava ai ‘a hotau ngaahi fatongia faka-Fale
Alea pea tau maloldo pea mau foki kimautolu ki he ngaahi vahenga ‘o hoko atu e ngaahi ngaue
ai. Pea ko e tokoni lahi aupito, ‘aupito ‘a e tokoni ko € ‘a e pa’anga tokoni fakavahenga.

Ko e fika 6 ia ‘oku ou tui ‘oo, te u tui tatau au pea mo hoku kaunga Fakafofonga mei tahi ki he
mahu’inga ‘a e ngaue ko eni ki he folau vaka tahi, mo hono malu’i mo e feinga ke hokohoko
atu he ko e service mahu’inga ‘aupito eni ia ki he kakai. Ko e folau vaka tahi ‘oku ou ‘uhinga
au ia ki ai ‘a € ko€ ‘oku fai ‘e he kakai ‘i he komiuniti. Ko € ko e Fakafofonga Niua & ‘oku tau
mai ‘i he uike ni honau vaka, pea ‘oku ‘i ai mahalo mo e fakakaukau pehé ‘i he ngaahi ‘otu
motu ko € ‘o e Vahenga Ha’apai. Pea ‘oku ‘i ai ‘a ¢ mahino ai ‘oku ‘i ai p€ fatongia ‘o ¢
Pule'anga ke tokoni mai ke malu’i ‘a e ngaahi ngaue pehé ke tolonga mo tu’uloa. Malo Sea.

Lord Tw’ilakepa: Sea, ‘e sai p& ke u ki’i tokoni ki he Fakafofonga. Sea, sai Fakafofonga ko
‘eku tokoni ki he Feitu'una, totonu ke tuku. Toki ‘osi ni eni ‘etau feme’a’aki ‘aneuhu he me’a
koeg...

<005>
Taimi: 1510-1515

Lord Tw’ilakepa: ... ‘oku vahevahe moutolu kau Fakafofonga, tau uesia kotoa ai. Ke me’a
ki he me’a ‘oku ke me’a ki ai kapau na’e fai mo ‘ave ki he komiti, ko ho toe ‘ohake ko € he
Feitu’una e me’a ko eni ‘o fanongo e kakai ‘o e fonua ko eni ko ‘ene a’u ki he to’u fili ‘e toe
uesia e Mémipa heni. Pea ‘oku ‘ikai Sea ke u loto ke u lea ki ha fa’ahinga lea Sea he ko u ‘ofa
he ngaahi fofonga ‘o e kau Mémipa.

Ka ‘oku ou fokotu’u atu Sea tukuhifo atu a ki he komiti kae toki fai mo ‘omi he'ikai ke ‘ufi’ufi
e me’a ko eni he pau ke fanongo e kakai ‘o e fonua ki he me’a ko eni ‘oku ‘ave ki he komiti
pea fakafoki mai. Ka ko ia to’u fili kotoa pé te tau iku p€ ki he tu’unga ‘oku faka’ofa ‘aupito e
kau Fakafofonga. Fokotu’u atu Sea tau paloti.

‘Eiki Palemia: Sea kataki p€ ka u ki’i hao atu Sea.
‘Eiki Sea: ‘Eiki Palémia.

Tui ‘ikai ha fekau’aki Fokotu’u Faka-Fale Alea Fika 1/2022 mo e ‘Esitimeti ke
tukuhifo ki he Komiti Pa’anga

‘Eiki Palemia: Malo, malo Sea. Poupou ki he fokotu’u ko € na’e ‘omai he Nopele Vava’u.
Ko e manatu’i ko e me’a ko € ‘oku tau ‘ave ki he Komiti Pa’anga ‘oku fekau’aki pea mo e
‘Esitimeti. Pea kapau ko e ‘uhinga ia ko e founga ngaue ‘o e vahenga ki henau me’a, ‘oku ‘ikai

ko e taimi eni ia ke ‘ave ai ki he Komiti Pa’anga. ‘E toki vakai’i ‘a e procedures ko ia pé ko ¢
founga ko ia ‘i ha taimi kehe ko e me’a pe fekau’aki mo e ‘Esitimeti ‘oku tonu ke ‘ave.

Pea kapau ko ho ‘uhinga ke kole ke fakalahi mei he 3 kilu ki ha toe fika ange ‘e toki ala fokotu’u
ia, ka ki ha toe me’a kehe fekau’aki mo e folau ki tahi he vaka pé ko e vakapuna, ‘oku ‘ikai ke
‘1 ai ha’ane fekau’aki ‘a’ana ‘i he tu’u ko eni mo e mata’ifika ‘e hanga ‘e he Sea ‘0 e Komiti
Pa’anga ‘o vakai’i p€ ‘oku tonu ‘a e mata’ifika ko € ‘oku ‘oatu ko & mei he Draft Bill ko eni
‘oku ‘oatu mei he Pule’anga.

‘A ia ko ‘eku poupou pé ‘a’aku ia ki he me’a ‘a e Nopele mei Vava’u pea kapau ‘oku me’a pea
to’o p€ a ha fo’i me’a ‘e taha he ‘oku ‘ikai ke ‘i ai ha fekau’aki ‘a e founga ngaue ia pea mo e
fika ko eni he ‘Esitimeti ‘oku ‘oatu ko eni he Pule’anga mal6 ‘Eiki Sea.

‘Eiki Sea: Malo Hou’eiki ko u sio ‘oku fefoki’aki ‘a e feme’a’aki he ‘aitemi fika 10. Mahalo
na’a ‘oku tonu ke tukuhifo ia ki he Komiti Kakato.

Lord Nuku: ‘Eiki Sea tapu pé pea mo ¢ Feitu’una ko e fakahoha’a.
‘Eiki Sea: ‘Eiki Nopele ‘Eua.

Tui ke toki fakahii mai Fokotu’u Faka-Fale Alea he taimi alea’i vouti ‘oku
fekau’aki mo e pa’anga tokoni fakavahenga

Lord Nuku: Ko e fakahoha’a ‘a e motu’a ni ki he fika 10. Kuo tau, ‘osi me’a ho Fale ‘o lau
e ‘Esimeti pea ‘omai mo hono pa’anga. Ko e fokotu’u ko eni p€ ‘oku anga hono ‘uhinga ko €
kiate au ko e fokotu’u fakalukufua eni ia ki he Patiseti. Ka ‘oku ou, ‘oku ou tui ki he fokotu’u
ke fakahii he taimi ‘e a’u ai ki he ‘aitemi ‘o fekau’aki pea mo e ‘G fokotu’u ko eni, ke ngaue’i
koe’uhi ke fika ‘aitemi ko & ko € ke fai ai hono fakafehii’aki holo e pa’anga. He ‘oku ou tui au
kapau te tau tali e fokotu’u ko eni ke fakalahi ‘oku ou tui au ‘oku natula ia ke tau fakalahi
‘etautolu e Patiseti. Ka ko hono fokotu’u mai ko € he taimi ko & ‘e fai ai ‘a e feme’a’aki ‘o
fekau’aki pea mo e pa’anga tokoni, ko f€ feitu’u ‘oku ‘i ai pea fai ai hono alea’i.

Ka ko e ‘uhinga ‘oku ‘ikai ke u poupou ke tau hanga ‘o paloti’i eni he ‘oku ou tui au ia te ne
maumau’i ‘e ia ‘a e Lao ko eni ko € kuo tau ‘osi lau. He na’e ‘osi me’a mai ‘a e ‘Eiki Minisita
Pa’anga ko e lahi eni e pa’anga ‘oku fiema’u ko € ke totongi. Ko e fokotu’u ko eni ‘oku
fakalukufua ia ki he 2022 ke fakalahi ‘a e pa’anga ko & fakavahenga. Pea ‘oku ou tui au ko e
taimi ko € ‘e ‘alu ai ki he Patiseti ko €, ko € ki he ‘aitemi ko € ‘oku ‘ai ai e me’a ko eni ‘e lava
leva hono alea’i ai. Ko e anga ia e fakakaukau ‘a e motu’a ni kapau te tau tali eni ke fakalahi e
pa’anga tokoni fakavahenga kuo tau fakalahi ‘etautolu e Patiseti ko e anga ia e fakakaukau e
motu’a ni, pea ko u kole atu ko ‘ene a’u pé ki ai ...

‘Eiki Sea: ‘Oku mo’oni ho’o me’a ‘Eiki Nopele. Ko e ‘uhinga ia ‘oku ou ‘eke atu ai Hou’eiki
pé ko fe feitu’u te tau tukuhifo ai ‘a e “aitemi ko eni. Na’e ‘i ai e fokotu’u ki he Komiti Pa’anga
ka ko u tui mahalo ‘oku fakapotopoto ange ke tukuhifo p€ ki he Komiti Kakato.

‘Eiki Minisita L.ao: Sea ke u fakahoha’a atu mu’a Sea.

‘Eiki Sea: ‘FEiki Minisita Lao.

Tui ke fakatatali Fokotu’u Fale Alea ki hono taimi totonu ‘o fakatatau ki he
Tu’utu’uni Ngaue ‘a e Fale Alea

‘Eiki Minisita L.ao: Tapu mo e Feitu’una ‘Eiki Sea mo e Hou’eiki Fale Alea. ‘Eiki Sea ‘oku
‘1 ai ‘etau tu’utu’uni ngaue. ‘Uluaki ko ‘etau tu’utu’uni ngaue, tau ngaue kamata ko € Patiseti
ko e Patiseti ‘ata’ata p€. Kuo ‘osi fakahii mai e Patiseti ‘a e Pule’anga ...

<007>
Taimi: 1515-1520

'Eiki Minisita Lao: ... mo hono ngata'anga. 'l he 10 ko e Fokotu'u Faka-Fale Alea 'i he
Tu'utu'uni Ngaue 'a e Fale 'oku 'i ai 'a e taimi 'o e Fokotu'u Faka-Fale Alea ke ‘'omai ai ke aled'i
'Ii he Fale ni. 'Oku ngata ia ki he 'aho faka'osi 'o 'Akosi. Ko ia 'Eiki Sea 'oku ou fokotu'u atu
tau nofo 'i he'etau tu'utu'uni ngaue nofo 'i he Patiseti, tuku 'a e fokotu'u faka-Fale Alea ki hono
taimi ke toki 'omai ai. He'ikai ke tau ue'i katoa ‘G me'a 'oku 'osi lolotonga maau ‘i he Patiseti ‘i
he Fokotu'u Faka-Fale Alea he 'oku taimi kehe eni ia mei he tu'utu'uni ngaue ho Fale. Ko ia
ko u kole fakatatali atu e 10 ki hono taimi ka tau hoko atu 'etau Patiseti ke fai mo 'osi. Malo
Sea.

'Eiki Sea: Faka'apa'apa p€ ki he 'Eiki Minisita Lao. Hou'eiki ka mou kataki 'o vakai ki he
kupu fika 19(1)(a) pea mo e kupu 19(2) ‘o ‘etau Tohi Tu'utu'uni. ‘Oku faingamalie p& me'a ia
ko eni Hou'eiki. Ko homou loto p€ pe 'e tukuhifo eni ki f&, Komiti Pa'anga p& ko e Komiti
Kakato pe ko 'etau paloti ke ta'etali ai p&. Ka mou fai mai ha tu'utu'uni Hou'eiki ka tau hoko
atu.

Dr. Taniela Fusimalohi: Sea.

‘Eiki Sea: 'Eua 11.

Dr. Taniela Fusimalohi: Kataki p& Sea ko e, na‘a ku fakamoleki 'a e ki'i taimi 'o lau fakalelei
'etau ngaahi tohi pea ko e taha eni e me'a ko € na'a ku feinga ke u hanga 'o mahino'i mei ai, pé
'oku tokonia, faitokonia he'etau Patiseti ko eni 'a e masiva. Pea'i he'eku lau 'a e statement lau
mai mo e ngaahi me'a ko € 'oku fakamatala pea 'oku ou tui ki he, ki he ngaahi me'a ko eni ‘oku
tu'uaki mai hange ko e me'a 'a e Minisita Pa'anga pea pehé ki he 'Eiki Palémia. ...

'Eiki Palemia: Sea kataki pg, te tau tipeiti ai leva he taimi ni? Pea kapau ko e 'uhinga ko e
ngaahi statement ko eni 'oku ne fehu'ia 'a e Patiseti 'a e Pule'anga he taimi ni. 'E tuku ke fai ‘a
e fatongia 'a ¢ Potungaue Pa'anga pea toki 'omai pea toki fai leva ha feme'a'aki fekau'aki mo ia.

'Eiki Sea: ‘Eua 11 'oku ou tali 'a e fakatonutonu mei he 'Eiki Palémia. Ko e issue 'oku tau
feme'a'aki ai he taimi ni pe 'ave ho'o fokotu'u ki fe? Tukukehe kapau ‘oku ke fokotu'u mai ke
tau tali pé ta'etali ka tau paloti. 'O ka 'ikai, fokotu'u mai Komiti Pa'anga p€ ko e Komiti Kakato
kae hoko atu 'etau ngaue. 'lo 11 ko ho'o fokotu'u eni ka ke me'a mai p€ ko fé feitu'u 'oku ke
fokotu'u mai ke 'ave ki ai.

Dr. Taniela Fusimalohi: Sea koe'uhi 'oku mahu'inga foki ke fai ha sio lelei ki ai, pea na'a ku
fokotu'u atu p 'e au ia 'anenai ke sio ki ai 'a e Komiti Pa'anga ke sio fakalelei. Ka ko 'eku
‘uhinga 'aku ia 'anenai ia 'oku kau eni ia 'i he me'a ko ia 'oku 'uhinga ki ai 'a e Pule'anga ke

tokoni'i ko € 'a e ngaue fakavahenga he ko e pa'anga eni ia 'oku 'alu hangatonu p€ ia ke fai'aki
'a e ngaue ki he kakai.

‘Eiki Tokoni Palémia: Sea ka u ki'i fakahoha'a atu, ‘Eiki Sea.

'Eiki Sea: Me'a mai 'Eiki Tokoni Palémia.

'Eiki Tokoni Palémia: Tapu ki he Sea pea ko u kole ke u fakatapu atu ki he Fale 'Eiki ni. Sea
na'a ke 'osi me'a mai pé 'anenai ko e fatongia ko ia 'o e Komiti Pa'anga ko e sio pé 'oku tonu 'a
e Patiseti. Ko e 't fokotu'u ko eni ke fakalahi 'a e Patiseti. 'A ia ko e fehu'i ia pé ko e 'ave ko &
ki he Komiti Pa'anga te nau fakalahi 'aki e Patiseti ko eni kuo tau 'osi fakapaasi pé ko 'enau
check p& me'a kapau 'oku 'i ai ha'ane fokotu'u ke liliu 'aki e Patiseti pea toki ‘'omai he taimi ko
egloe...

Ka ko e me'a 'oku ou tokanga ki ai, he ko e me'a ia 'oku ou 'ilo 'oku tokanga ki ai 'a e
Fakafofonga, ko 'ene 'ti fiema'u 'ana ki hono vahenga 'oku 'omai ke liliu 'aki 'a e Patiseti ko eni
kuo tau 'osi fakapaasi he taimi ni. P& ko hono 'ave ko & ki he Komiti Pa'anga ke liliu ki ai pé
ko e 'oange 'a e Patiseti ke nau sio 'o fakatonutonu kapau 'oku ai ha me'a '‘oku hala ka ‘ikai
fakafoki mai kae toki fai 'a e ngaahi fokotu'u ko eni 'oku 'omai 'e he Fakafofonga. Malo Sea.

'Eiki Sea: Me'a mai 'Eiki Nopele Tongatapu.

Tui mahu’inga ke toe fakakaukau’i mo fokotu’utu’u lelei he ko e pa’anga lahi
mo e tukuhau e kakai ‘e tanaki ke fakahoko ‘aki

Lord Tu'ivakana: Tapu mo e Feitu'una Sea pea tapu mo e Hou'eiki ‘o e Fale Alea 'o Tonga.
Sea ko e poupou atu pé ki he me'a na'e 'ohake ko & 'e he 'Eiki Minisita Lao, ka 'i he taimi tatau
pe 'oku 'ikai ke 'i ai hano kovi ke 'ave ki he Komiti Pa'anga. Ka ko e pa'anga ko eni Sea mahalo
'oku sai p¢ ia ke tau fakakaukau ki ai ka toki tonu ke toki fakahti mai he ta'u kaha'u. Ke lava
ke fakakaukau'i lelei mo fokotu'utu'u lelei e me'a he ko e pa‘'anga lahi eni, laulau miliona ia pea
koe...

<008>
Taimi: 1520-1525
Lord Tw’ivakano: ... tau sio atl ko e tukuhau ‘a e kakai ‘e tanaki ke fai ‘aki e me’a ko eni

pea ‘i he taimi tatau Sea tonu p€ ke tau fakakaukau lelei ki he tu’unga ‘oku tau fononga ai ‘i he
taimi ni.

Ko e malo p& mo e tokoni mai ‘a e ngaahi donor partners mo kinautolu hotau kakai ‘i muli ka
‘oku tonu ke fakakaukau’i lelei ha taimi ke toe mai ai ha pa’anga. Hili ange kuo ‘osi ‘omai e
fokotu’utu’u ‘a e Pule'anga kae ‘osi ange te tau toe tanaki tukuhau mei he kakai ke fua ‘aki e
me’a ko eni. Na’e toki ‘osi p€ eni hono fakalelei’i ‘a e hiki ko eni ‘a e CF pea ko eni te’eki ai
ke lava ha, ha ta’u kuo toe hiki.

‘Oku tonu pe ke tau fakakaukau lelei Hou’eiki ki he taimi lolotonga ni ko e taimi faingata’a

eni. Pea kapau ko e fokotu’utu’u eni ‘a e Minisita Pa’anga mo e potungaue ke fakalele ‘aki ‘a
¢ fonua ‘oku tonu pé ke, ke tau toe fakakaukau lelei Sea ka ko ¢ tokoni p¢ ia ka ko u tui pé ‘oku

tonu p€ ki he kau Fakafofonga mo kitautolu Hou’eiki, tau fakakaukau lelei ki he’etau me’a
‘oku fokotuutu’u he ko e ‘osi ange ko tautolu pe te tau toe uesia ai malo.

'Eiki Sea: ‘Eiki Nopele Vava’u.

Lord Tw’ilakepa: Tapu p€ mo e Feitu’una Sea kae kole pe ke u hiifanga he fakatapu kuo ‘osi
hono aofaki he Fale ‘eiki ni ‘Eiki Sea. ‘Oku ou toki tangutu ‘o ‘eke ki he Fakafofonga ‘Eua
pea fakamolemole Hou’eiki Pule'anga, kohu au ko ¢ 10 ko e me’a ‘a moutolu ‘oku ‘ohake ki
heni. Ko u toki lave’i eni ko ¢ fokotu’u ‘a e taha e kau Mémipa ‘i he Fale ni ‘Eiki Sea. 'EiKi
Sea, ka ‘oku ‘i ai ha’ate fokotu’u ‘i he maheni ‘a e motu’a ni ‘oku ‘1 he Fale ni toki me’a mai
mo ia ‘o feinga’i fakakolekole ‘aki e Patiseti ‘a e Pule'anga pé ‘oku loto ki ai e Pule'anga pé
‘ikai. Ko e fo’i hii masila ko eni kau eni he fo’i hii tu’u fakatu’utamaki he anga e vakai ‘a e
motu’a ni 'Eiki Sea. ‘Oku ai mo e ‘ai ke ‘a’ahi ki tu’apule’anga ko e ‘ai ke ha? Kapau ‘oku
‘ikai ke mau 6 ‘o ‘a’ahi ki he kainga ‘oku fiema’u ke lahi taha.

Sea ko e fo’i lea ko u fanongo ki ai fakamolemole p& Fakafofonga, ‘oku ke me’a mai ‘aki ke
tokonia kakai e masiva. Kapau te ke me’a he patiseti ko & ko e Minisita MEIDECC pa’anga
lahi taha ia ‘oku tokoni ki he masiva fakamatala ki ai ‘a e statement ko €. ‘Oku ‘ikai ke Minisita
Pa’anga ia, ‘i he Minisita MEIDECC. Tukuange ki he Pule’anga ke nau fai e tokoni’i ‘a e
masiva pea tufa e me’a ki he kakai kotoa p&€. Me’a ko & na’e hoko atu ko € ki he efu, efu ‘a
Tonga ni, tufa e ‘api kotoa ko e fale ‘ave ia ki tahi, vaka ‘ave ki tahi. Ko e ‘ai ke toe fakalahi
‘a e ‘0 me’a ko eni he Fale ni ‘Eiki Sea, kau ia he me’a ko u mamabhi’i ‘aupito 'Eiki Sea ‘e toe
faifaiange pea toe hoko ha corruption ‘a ¢ Hou’eiki Mémipa ha ‘aho ‘i he fokotu’u ko eni ‘oku
‘omai ko eni 'Eiki Sea. Ko u kole atu ke tuku.

‘Ave pe ‘etau Patiseti ko eni ‘a € ‘oku lolotonga ‘1 he nima e Pule'anga, ko e koloa € ‘a e kakai
‘o e fonua ‘oku mea’i he 'Eiki Palémia katoa e Hou’eiki Minisita ko € 'Eiki Sea. Pea ‘oku totonu
ke tau poupou ta fakapotopoto. Ko u kohu au 'Eiki Palémia ko ho’o me’a mai pepa ko eni ko
e pepa ‘a e Feitu’una, Ko u toki ‘eke ki hé ta ko € ko e pepa ia ‘a mautolu kau Fakafofonga.
Mou fakamolemole ‘oua te tau hanga, pea ko au ‘oku tui ‘oku tonu ke tuku a e silini ko 1a ka
ke mo’ui faitotonu. To’o mo e Hou’eiki Nopele ka mau mo’ui faitotonu 'Eiki Sea. Ngaue’aki
e pa’anga ko eni 'Eiki Sea ‘oku uesia lahi ai e kakai ‘o e fonua nau, tapu ange mo nautolu nau
me’a kia hai, me’a kia hai.

Na’a ke me’a ‘aneuhu ki he me’a nau lave ki ai ki he pa’anga constituency hono ‘ave ‘o ‘ai
‘aki e no, ko e uesia ia kuo hoko he fonua ni. Ko e ‘ai ke hiki ko € ke ‘a1 ke ‘uma’aki? Ko e ‘ai
ke to’o ia mei he patiseti fé fika f&€? Kuo ‘osi fokotu’utu’u he ‘G item ‘a & Ko e masiva ko u
kole atu Pule'anga tokoni’i ange kae fakatonu e lea ‘a e me’a ko eni ‘oku me’a ki ai e
Fakafofonga. ‘Oku ‘ikai ko e masiva ke ‘omai kia mautolu ke mau 0 pé ‘o tufotufa ke u ‘alu
pe€ au pea tufa ‘eku séniti kae lahilahi p& ki Ofu. Tatau kotoa p& mo e Hou’eiki, ‘e pau pé ke
lave e ngaahi ...

<009>
Taimi: 1525-1530
Lord Twilakepa: ... ‘elia ‘oku mau nofo ai. Ko u fokotu’u atu Sea, ko e me’a pango pe ‘Eiki
Palémia he’eku ‘eku kole ‘anenai ‘oku ‘ikai ke ke tui mai kiate au ke tau fai mo tau kamata e

Patiseti. Ka koe’uhi kud ke hiki nima e Feitu’una pea ‘oku ou faka’apa’apa ki he Feitu’una.
‘Oua te mou me’a kovi mai ki he motu’a ni pehé ‘oku ou, ke fai pé Pule’anga, ‘ikai.

Ko mautolu te mau faka’apa’apa ki he Feitu’una he ko e fakanofo ia ‘Ene ‘Afi6. ‘I ai kau
Palémia ia kimu’a fakanofo he ‘Ene ‘Afid, tu’utu’u kehe pé ‘enau to’onga ‘anautolu ‘i he Fale
‘eiki ni Sea, ‘ikai p€ ke u sai’ia au he fa’ahinga Palémia pehé. Ka ko u fokotu’u atu Sea, tuku
‘aupito, ‘aupito e ki’i pepa ko & Kapau ‘oku ‘i he Fakafofonga pea ke ‘omai ki he Komiti
Kakato.

‘Omai ki he Komiti Kakato pea ke fakamatala fakalelei ke ongo’i ‘e he ni’ihi ko eni ko e ‘ave
ki he masiva. Ke ‘ave ki he masiva he ‘oku ke ‘alu ‘ave ki he masiva, ‘oku tau filifili holo pe
tautolu e anga ‘etau me’a ‘oku fai. ‘Ange ki he Pule’angd, fokotu’u atu ka tau hoko atu ‘Eiki
Sea, kuo vave pe ‘etau taimi. Sio kapau ne kamata ‘a e Fale kuo me’a mai kakai e fonua.
Konga ‘e 3 tautau ki ai fo’i konga ‘e 9 na’e me’a ki ai ‘a e ‘Eiki Palémia, ko ‘ene ‘osiia. Peesi
valungofulu tupl ko Vava’u mo tahi me’a ki ai Fakafofonga 13.

‘Eiki Sea: °‘Eiki Nopele na’a mau ‘i heni pe fanongo ki he me’a ‘a e ‘Eiki Paléemia. Ko ho
fokotu’u ke tukuhifo ki he Komiti Kakat6?

Lord Tu’ilakepa: Ko u fokotu’u Sea.

‘Eiki Sea: Kole atu ki he Kalake ke tau paloti.

Lord Tw’ilakepa: ‘A e me’a fé ke tukuhifo ki lalo Sea.

‘Eiki Palémia: Sea.
‘Eiki Sea: ‘Eiki Palemia, me’a mai.

‘Eiki Palémia: Hangg ko e fakahoha’a atu ‘anenai ‘oku ou poupou pe au ki he me’a ko eni ‘a
e Nopelé. ‘Oku ‘ikai ke toe ngofua ke alea’i ha item ‘o kapau ‘oku ‘ikai ke kau he Patiseti ‘i
he kamata ‘a e alea’i ¢ Patiseti. Hangg ko eni ko e fakamalanga na’e toki fakahoko, ko e ‘a
‘aitemi ia ko eni tau angamaheni pg.

‘O kapau ‘oku toki ‘ai ke increase pe fakalahi ‘a e pa’anga ko € ‘a e vahenga. Taimi pe ko &
‘oku fai ai e feme’a’aki ‘i he vouti ‘a e Feitu’una ko e taimi ia ‘e fai ai kole ko ia. Ko e
angamaheni ia ‘i hetau ngaue ko eni. ‘A ia ‘oku ‘ikai tonu ke tau toe ala tautolu ki ha me’a
‘oku ‘ikai ke fekau’aki ia mo e Patiseti kae ‘oleva kuo foki mai Patiseti ki ho Fale Sea, malo.

‘Eiki Sea: Hou’eiki te u fakama’ala’ala atu pe me’a ko € ‘oku me’a mai ki ai e ‘Eiki Palémia.
Koe’uhi ko e “isiti ko eni ‘oku ‘i ai ‘ene kaunga ki he ‘Esitimeti. Ka kuo tau ‘osi tali tautolu
ke tukuhifo e ‘Esitimeti ki he Komiti Pa’anga. Nau fakapa atu p& ‘anenai ‘o kapau te mou loto
ki ai ke tukuhifo ki he Komiti Pa’angéa pea na’e ‘i ai mo e fokotu’u ke tukuhifo ki he Komiti
Kakato.

Kapau te mou loto ke tukuhifo eni ki he Komiti Kakato ‘e tali ai katoa e toenga e ngaahi naunau
ke alea’i fakataha pea mo e ‘Esitimeti ke toki alea’i fakataha mo e ‘Esitimeti ‘i ha’ane foki ki

he Komiti Kakato.

‘Eiki Minisita Fonua: Sea.

‘Eiki Sea: ‘A ia ko e tu’unga ia ‘oku tau ‘i ai he ‘ah6 ni. Hou’eiki ko u kole atu tau faitu’utu’uni
ki he item fika 10. Ko f€ feitu’u ‘e ‘ave ki ai pe tali pe ta’etali.

‘Eiki Minisita Fonua: Sea ki’i fakahoha’a fakamolemole.

‘Eiki Sea: Kataki ‘Eiki Minisita ‘oku lolotonga fai ‘eku lea atu ke mou manatu’i ‘etau Tohi
Tu’utu’uni.

‘Eiki Minisita Fonua: Ko ia ko e ki’i tokoni atu pé malo.

‘Eiki Sea: Hou’eiki ko e kole ‘oku faingofua. Ko ‘etau paloti, tali pe ta’etali me’a ko eni
felave’i ia mo e ‘Esitimeti. ‘Tkai ke tau feme’a’aki ki he kakano he ‘oku lolotonga ‘i he Komiti
Pa’anga e kakano e ‘Esitimeti.

U4, ko ‘etau loto taha ke tukuhifo ki he Komiti Pa’angé ke ‘alu fakataha mo e ‘Esitimeti pe
tolu ko ‘etau hanga ‘o tukuhifo ki he Komiti Kakat6 ke tali ai ke toki alea’i fakataha mo e
‘Esitimeti ‘i ha foki mai ‘Esitimeti. Hou’eiki ko ‘etau fo’i laka ‘oku 3 p& Hou’eiki.

‘Eiki Minisita Lao: Sea, tapu mo e Feitu’una ‘Eiki Sea.

‘Eiki Sea: Me’a mai ‘Eiki Minisita Lao.
Fokotu’u ke mohetolo Fokotu’u Faka-Fale Alea Fika 1/2022 ki hano taimi totonu

‘Eiki Minisita Lao: ‘Oku ou fakamanatu atu pe ko e kupu konga 7, kupu 183, 184, 185 kamata
mei he 183 Sea fakaht mai e Patiseti. 184 fakaht ki he Komiti Tu’uma’u ki he Pa’angd mo e
Ngaahi Fakamatala Pa’anga Fakapule’anga. 185 fakaha loto ki he Patiseti. ‘Eiki Sea kuo ‘iai e
taimi ‘o e fokotu™i. Ko u Kkole atu tau mohetolo e 10 ki hono taimi totonu. ‘Oku ‘ikai ke ‘i ai
ha me’a he’etau Tu’utu’uni. Te tau maumau’i pe ‘etau Tu’utu’uni Sea, malo.

‘Eiki Sea: Me’a mai Tongatapu 5.

Dr. ‘Aisake Eke: Sea, tapu pe mo e ‘Eiki Sea pea pehé ki he ‘Eiki Palemia pehe ki he Kapineti
pehé ki he Hou’eiki Nopelé, pehé ki he kau Fakafofonga Fale Ale4d. Kataki ko ‘eku vakai hifo
ki heni ...

<010>
Taimi: 1530-1535

Dr. ‘Aisake Eke: ... ko e, mou, ko e ‘ai pe au ke mea’i p€ ko ‘etau Patiseti ko eni ‘oku
fe’amokaki ‘aki ‘a e 30 miliona. Ko e fika ko eni ki he ‘omai ko eni ko e “alu foki ke taki 200,
2 kilu fakalahi ‘aki ‘a e lolotonga ke 3 kilu ke 5 kilu. Ko e toko 17 fe’unga ia mo e 3.4 miliona
pea kapau leva ‘e tanaki mo e Hou’eiki, Hou’eiki ‘e hii mai leva ki ai mo e 1.8.

Ko e tu’u ia ‘1 he taimi ni ‘a ia ‘e 5.2 miliona ia, ‘ikai ke ‘i ai ha loki 1a ‘e toe ‘ata. ‘Oku ou
manatu pé€ ki he ‘alu ko & ki Petelihema, ‘ikai ke toe ‘i ai ha loki. Ka ko e tu’u atu p€ au Sea
ko ‘eku lave atu pé au mei he Komiti Pa’anga na’a toe ongosia mai ki he Komiti Pa’anga Sea,
ka ko ‘eku sio atu ‘aku ia ai, ka ko e malo ‘aupito.

‘Eiki Sea: Hou’eiki te u tali ‘a e ‘uluaki me’a ko eni e, ‘e ‘Eiki Minisita Lao, kupu 19(1) mo
e (2). Ko e kupu ia na’a ne hanga ‘o fakamafai’i hono fakahii mai ‘etau ‘asenita ‘o a’u ai ki he
konga 10 ko € ‘oku tau alea’i ‘i he ‘aho ni. Ko ‘ctau fo’i halafononga Hou’eiki ‘oku 3, ‘uluaki,
ko ‘etau tali p€ ta’etali ‘a e fokotu’u. Ua, kapau ‘oku fiema’u ke hoko atu hono feme’a’aki
fakataha pea mo e ‘Esitimeti, ko ‘etau tukuhifo ki he Komiti Pa’anga pé ko ‘etau tukuhifo ki
he Komiti Kakato ke toki hoko atu ‘a e feme’a’aki ai fakataha mo e ‘Esitimeti ‘i ha’ane foki
mai ki Fale Alea. Ko ia pé Hou’eiki. Ka na’e ‘i ai ‘a e fokotu’u ke tau mohetolo atu ‘a e
fokotu’u ko eni, ko e fokotu’u fakamuimui ia ‘a ia te u ui ‘a e paloti ‘o kapau ‘oku ‘ikai toe ‘i
ai ha fokotu’u.

Lord Nuku: Sea tapu pé pea mo e Feitu’una.
‘Eiki Sea: Me’a mai ‘Eiki Nopele ‘Eua.

Lord Nuku: Ko e fakakaukau ko € ‘a e motu’a ni ki he fokotu’u ko eni. Ko e fokotu’u eni ia
‘oku faka’ofo’ofa pg€ ia, he ko e fakakaukau ia ‘a e M&mipa ‘o e Fale Alea, pea ‘oku ‘i heni ke
ne fakaha ‘ene fakakaukau. ‘Oku ‘ikai ke ‘i ai ha me’a ia ke ta’ofi ai ha fokotu’u, pea ‘oku ou
lave’i pe Sea, ko e ‘Esitimeti ka ‘i ai ha fokotu’u felave’i pea mo e Patiseti, ‘oku ‘ata ke fakaht
mai ke alea’i hono alea’i ko € ‘o e Patiseti, ha me’a pé ‘oku felave’i mo e Patiseti.

Kapau ko eni, ko e me’a ko & ‘oku ‘ikai ke u tui ki ai ko hono taimi ko eni ke tau hanga ‘o
paloti’i ‘a e fokotu’u ko eni. Ka ‘oku ou tui ki he Fakafofonga, fakaholomui ho’o fokotu’u ‘o
fakahii mai ‘i he taimi mo e vouti ko € ko € ke fakaht ai ke alea’i ai ‘a e hiki ko eni. Ko f€
potungaue ‘oku ‘i ai, fokotu’u mai ke alea’i ai, he ‘oku ‘ata p& ia Sea ke fai ha fokotu’u
fekau’aki pea mo e Patiseti ke alea’i fakataha.

Ko e konga ko eni ko & ki hono ‘ai ko € ke tau hanga ‘o tali ‘i he taimi ni, ‘oku ou kole ki he
Fakafofonga toki fakahti mai ‘i he taimi ko & ‘i he vouti ko € ‘oku ke fakakaukau ke fakah ai.
Kapau ko Falepa’anga, fakahii mai ai ke toki alea’i ai ‘a e anga ‘a e fe’alu’aki holo ‘a e pa’anga
ke fai ko € hono ngaue’i pé ‘e tali pé ‘ikai. Ka ‘oku ‘ikai ke u tui ke tau hanga ‘etautolu ‘o
tamate’i ‘a e, ha fokotu’u ko e fokotu’u mai ko ‘ene fakakaukau ‘oku lelei. ‘Osi mahino ‘a e
lahi ia ‘o e pa’anga.

‘Eiki Sea: ‘Eiki Nopele ‘Eua ko ‘eku tokoni atu p€ ki ho’o fokotu’u. ‘Ikai ke lava ke fokotu’u
ha Fokotu’u faka-Fale Alea ia ‘i he Komiti Kakato, fiema’u ke tali ia ‘i he Fale Alea ke tukuhifo
ki he Komiti Kakato. ‘A ia ‘oku ke poupou koe ke tukuhifo ki he Komiti Kakato ke fakahoko
ai alea.

Lord Nuku: ‘Io, ko ‘eku fokotu’u ko € ko &, ko ‘eku fokotu’u atu ko € ‘a’aku ki he
Fakafofonga, fakahti mai ‘ene fokotu’u ‘o fakatatau ki he me’a ko € ‘oku ne fiema’u. He ko e
fokotu’u ko eni ‘oku fokotu’u mai ‘i he taimi ni ke tau hanga ‘o fakalahi ‘a e Patiseti, ka ko e
fokotu’u ko € ‘oku fiema’u ke fai hano vakai’i p€ ‘oku tonu ke fakalahi ‘a e pa’anga
fakavahenga. Ko e me’a ia ko € ko € ‘oku feinga mai ki ai ‘a e Fakafofonga ko eni 11. Pea
hange ko eni ko e folau, ka ‘oku ‘i ai ha me’a ‘oku ‘ikai ke tatali, kae hange ko e me’a ko &
na’e ‘ikai ke fiemalie ki ai ‘a e Fakafofonga Vava’u, ko e ‘a’ahi ki tu’apule’anga.

‘Oku malava e ‘0 fokotu’u ko eni ke liliu ai ‘a e ‘0 fika ‘i he loto Patiseti, ka he 'ikai ke liliu ai
‘a e Patiseti fakalukufua, ka ‘oku ‘i ai ‘a e me’a ke fakalahi pea ‘i ai ‘a e me’a ke fakasi’isi’i,
‘oku ‘i ai ‘a e me’a ‘oku fiema’u ‘e he kakai kog ‘o e fonua ke fokotu’u mai. Pea ‘oku ou tui
ko e ‘uhinga ia ‘a e ‘i heni ‘a e Fakafofonga ke fokotu’u mai ‘a e fiema’u ‘a e kakai. Ka ‘oku

‘ikai ke u tui au ke tau hanga ‘ctautolu ‘o pehé ‘oku ‘ikai, ‘oku hala ia. Ka ‘oku ou tui ‘oku ‘ata
ki he Fakafofonga ko e fiha eni ‘a e Patiseti ‘oku fokotu’u mai ai, na’e fai ‘a e fokotu’u mai
‘oku mea’i p€ ‘e he ‘Eiki Sea ko € Komiti Pa’anga ‘i he ‘aho ni. Fokotu’u mai ke fakalahi ‘a
e fika ko e nd ki he kau ngoue mo e me’a ka na’e ‘ikai ke ‘i ai hano fika ‘ona. Na’e lava p¢ ia

<005>
Taimi: 1535-1540
Lord Nuku: ... ‘o feliuliuaki holo pé ‘i loto ‘o fakalahi ‘a e pa’anga no Ko ia.

‘Eiki Sea: Ko ia hange ko e me’a na’a ku lave atu ki ai ‘Eiki Nopele ko e Fokotu’u Faka-Fale
Alea eni ia ‘oku ‘ikai ko ha fokotu’u ngutu ia lolotonga ‘etau tipeiti. Ko e Fokotu’u Faka-Fale
Alea ke tu’utu’uni e Fale Alea ko f€ leva e feitu’u te tau ‘ave ki ai pe te tau tali p€ ta’etali he
efiafi ni pe te tau tukuhifo ki he Komiti Kakato ke hoko atu hono alea’i.

Lord Nuku: Ko ia kapau ko ia. Ka ‘oku ‘ikai ke u tui ‘oku tonu ke ‘ohifo, kapau ‘e ‘ohifo
fakataha pea ‘ohifo p€ ko e me’a pé ‘a e Feitu’una ka ko e ‘uhinga ‘eku tokanga atu ‘oku ‘ikai
ke u tui ke tau ta’ofi ha Fakafofonga mo hane fokotu’u ‘i he Fale ko eni tautautefito ki he taimi
ko eni.

‘Eiki Sea: ‘Oku ‘ikai ke tau ta’ofi ‘etautolu ‘ene fokotu’u ko eni ‘oku tau lolotonga feme’a’aki
‘i he’ene fokotu’u. Ko ‘etau tali mo ‘etau ta’etali ko e me’a kehe ia e Fale ke mou me’a mai
ki ai. Ko fe feitu’u ‘oku mou fiema’u ke tukuhifo ki ai te tau tali pe ta’etali pe te tau tukuhifo
ki he Komiti Kakato pe ko e Komiti Pa’anga, mou me’a mai.

Lord Nuku: Ko u tui ‘Eiki Sea ko ¢ fokotu’u ko eni ke alea’i fakataha mo e Patiseti pé ‘e
fakalahi ‘a e pa’anga vahenga ko eni ko € fakavahenga p¢€ ‘ikai pea ko e me’a leva ia ‘a e Fale
Alea ke toki faitu’utu’uni ai. Ka ‘oku ‘ikai ke u tui ke tau hanga ‘o alea’i ‘a e pa’anga ko eni
hangeé na’e me’a mai ki ai ko e 5 miliona poini, Ko e tanaki ia. Ka ‘e malava ke fai ‘a hono
fakakaukau’i ‘o e fokotu’u ko eni he ‘oku ‘uhinga lelei p€ ia. ‘Oku tokoni ki he kakai ‘o e
fonua, ka ko ‘eku ‘uhinga atu ia ‘a’aku ko ‘eku ‘uhinga atu ki he Fakafofonga ke ne fakahii
mai fakafokotu’u ke fengaue’aki mo e Patiseti he taimi ko € ‘e alea’i ai e Patiseti ‘o fekau’aki
mo e ‘uhinga ko ia. Ko e anga pé€ ia e fakakaukau Sea malo.

‘Eiki Sea: Me’a mai ‘Eiki Nopele Fika 1 ‘0 Ha’apai. Toe fakafoki mai ‘ene tali, ‘Eua 11.

Dr. Taniela Fusimalohi: Sea ‘oku ou fakamald au ki he talanga kuo ‘osi fai pea ‘oku hangé
pe ko e me’a ko eni ‘a e ‘Eiki Nopele Fakafofonga ‘Eua, kuo hangg ia kuo tau fakama’ama’a
‘a e Fokotu’u Faka-Fale Alea. Te’eki foki ke ‘omai ha faingamalie ia ke u malanga atu he fo’i
ono ko & ke mahu’inga malie. Ko e ‘uhinga ia ko u fanongo au ki ai ia ‘oku tau ‘uluaki lau
‘etautolu e fakamole kae ‘ikai ke tau sio ko e ha e ola ‘e ma’u mai ka tau ka fai ‘a e ngaahi
me’a ko €.

Ko e, ko ‘eku fakatata, ko e fika 4. Ko ¢ mahu’inga ko € kakai ko € ‘i tu’apule’anga ke tau 0
ko € ‘o talanoa mo kinautolu, ko ena ‘oku tau sio ko e 400 miliona ‘oku nau ‘omai ...

‘Eiki Palemia: Sea kataki p€ ka u fakatonutonu ai leva Sea. Ko ‘eku ‘uhinga eni na’e ‘osi, ke
faitu’utu’uni ‘ikai ko e taimi eni malanga mo e tipeiti. ‘A ia ko ‘etau ‘ave ki h€ p€ ko ‘etau

fakangata ai p& heni ka ko e ‘uhinga na’a ke ‘osi faitu’utu’uni. Tukukehe ‘o kapau ‘oku ke toe
pehe ‘e koe ke to’o ho’o fo’i tu’utu’uni ‘anenai.

‘Eiki Sea: Malo ‘Eiki Palemia ‘oku ou tali ho’o fakatonutonu. ‘Eua 11.

Dr. Taniela Fusimalohi: Sea ka ‘oku ou fakanounou atu pé ‘ikai ke u loto ke u toe malanga.

‘Eiki Sea: ‘lo ‘Eua 11.

Dr. Taniela Fusimalohi: Ko u poupou foki ki he ...

‘Eiki Sea: ‘Eua 11 kataki. Ko e kakano ho fokotu’u ‘oku ‘i he Komiti Pa’anga.

Dr. Taniela Fusimalohi: Ko ia.

‘Eiki Sea: Kuo ‘osi tali he Fale Alea ke tukuhifo ‘a e ‘Esitimeti pea ‘oku ‘ikai ngofua ke tau
toe lave ki ai. Ko ho’o fokotu’u ko e me’a kehe ia p€ ko e feitu’u te tau ‘ave ki ai ko ia ‘oku fai
ki ai e feme’a’aki. Kapau ‘oku ke fiema’u ke fakakau ki he feme’a’aki fekau’aki pes mo e
‘Esitimeti pea ko e feitu’u ‘e ua ‘e lava ‘ave ki ai. Ko e Komiti Pa’anga ke fou fakataha mai
mo e ‘Esitimeti p& ko e Komiti Kakato ke tali ai ki he ‘Esitimeti. P& ko ‘etau tu’utu’uni he
‘aho ni ke tali p€ ta’etali ho fokotu’u ka ‘oku ou fokotu’u atu ke mohetolo hono tali mo ta’etali
he koe’uhi ‘oku felave’i mo e ‘Esitimeti ‘oku fiema’u pe ke alea’i fakalukufua.

‘I he’ene pehé ko fe feitu’u te tau ‘ave ki ai Komiti Pa’anga pé Komiti Kakato. Kole atu ki he
Kalake ke tau paloti.

‘Eiki Tokoni Palemia: Sea ka u ki’i fakahoha’a atu p& Sea fakamolemole.

‘Eiki Sea: Me’a mai ‘Eiki Tokoni Palémia.

‘Eiki Tokoni Palemia: Kapau te tau tali ke ‘ave ki he Komiti Kakato, ‘e ‘osi ‘a e Budget ia
‘0 paasi ia pea tau toki talanoa ki he fokotu’u ko eni?

‘Eiki Sea: ‘Ikai katoa e ‘G pepa ko eni felave’i mo e ‘Esitimeti ‘e alea’i fakalukufua pe.

‘Eiki Tokoni Palemia: Fakataha mo &?

‘Eiki Sea: Ko ia.

‘Eiki Tokoni Palemia: Malo.

‘Eiki Sea: Kalake. Ko ia ‘oku loto ke tau tukuhifo ki he Komiti, ‘Eua 11 toe ‘i ai ha’o fokotu’u?

Dr. Taniela Fusimalohi: Sea kataki ‘oku ou fakatonutonu atu pé ‘eku fokotu’u ke ...

<007>

Taimi: 1540-1545

Dr. Taniela Fusimalohi: ... koe'uhi ko e, ke u fakafoki atu 'a e 'ave ki he Komiti Pa'anga
koe'uhi 'e maumau ai 'etau ngaue. Ka 'oku ou kole atu au ke mohetolo mu'a ki hono taimi

totonu. Ko e 'uhinga 'a e ngaahi fokotu'u ia ko € 'i he taimi 'e 'omai ai e vouti 'a e Feitu'l na ke
hii ki ai.

'Eiki Sea: 'A ia ko e Komiti Kakato ke tukuhifo ki ai.

Dr. Taniela Fusimalohi: Pea ki he taimi 'e alea'i ai e vouti 'a e Feitu'una ke fai ai.

'Eiki Sea: 'l he Komiti Kakato ko e taimi ia 'oku alea'i ai 'a e ' vouti. Ko ia 'Eua 11 ke
fakapapau'i pé 'etau, ho'o fokotu'u. Tau paloti Hou'eiki. Ko ia 'oku loto ke tukuhifo ‘a e item
fika 10 ki he Komiti Kakato ke alea'i fakalukufua pea mo e 'Esitimeti fakaha mai ho nima.

Paloti tali tukuhifo Fokotu’u Faka-Fale Alea Fika 1/2022 ki he Komiti Kakato

Kalake Teépile: Sea 'oku loto ki ai 'a 'Uhilamoelangi Fasi, 'AisakeValu Eke, Pohiva
Tu'i'onetoa, Taniela Liku’ohihifo Fusimalohi, Veivosa Light of Life Taka, Vatau Mefi Hui,
'Eiki Minisita Ki Muli, 'Eiki Minisita Mo'ui, 'Eiki Minisita Pa'anga, 'Eiki Tokoni Palémia, 'Eiki
Palemia, 'Eiki Minisita Lao, 'Eiki Minisita Fonua, 'Eiki Minisita Fefakatau'aki, 'Eiki Minisita
Ngaahi Ngaue Fakalotofonua, 'Eiki Nopele Nuku, 'Eiki Nopele Tu'ilakepa, 'Eiki Nopele Fohe,
'Eiki Nopele Tu'tha'angana. 'Eiki Sea 'oku loto ki ai 'a e toko 19.

'Eiki Sea: Ko ia 'oku 'ikai loto ki he fokotu'u ke tukuhifo ki he Komiti Kakato fakaha mai ho
nima.

Kalake Tepile: 'Oku 'ikai ha fakaha loto pehé 'Eiki Sea.

'Eiki Sea: Malo Hou'eiki tau hoko atu ki he fika 11 'etau 'asenita ko ¢ Palani Fakaangaanga
Fakata'u 'a e 'Atita Seniale ki he 2022/2023. Tongatapu 5.

Fokotu’u ke tali Palani Fakaangaanga Fakata’u e ‘Atita Seniale ki he 2022/2023

Dr. 'Aisake Eke: Tapu pé mo e 'Eiki Sea pehé ki he 'Eiki Palémia mo ¢ Hou'eiki Kapineti
pehé ki he Nopele pehé ki he kau Fakafofonga Fale Alea. Fokotu'u atu ke tau tali 'a e palani 'a
e 'Ofisi 'o e 'Atita, Fakaangaanga ko eni ki he ta'u 2022/2023. Pea 'oku sai p& ia he 'oku
fakalukufua p€ ia ka toki 'i ai ha me'a ia 'e fiema'u pé ia 'e he Fale Alea mahalo ... toki hii atu
pé€ ia ai. Ko u fokotu'u atu.

'Eiki Sea: Kataki te'eki ke lau e palani. Kole atu ki he Kalake ke ne lau e tohi fakaht mai 'aki
ka tau paloti ai pé€.

Kalake Tepile: ‘Ulu’itohi pé ‘a ¢ 'Ofisi ‘o ¢ 'Atita Seniale.
'‘Aho 29 'Epeleli 2022.
'Eiki Sea mo e Hou'eiki Mémipa,

Fale Alea,
Nuku'alofa.

Palani Fakaangaanga Fakata'u 'a e 'Atita Seniale ki he 2022/23

Fakatatau ki he kupu 22 'o e Lao ki he "Atita 'a e Pule'anga 2007 Lao.

'Oku ou faka'apa'apa heni ke u fakahii atu 'a e Palani Fakaangaanga 'a e 'Atita Seniale ki he
Ta'u2022/23 'aia 'oku ou fakamatala ai 'a 'eku fokotu'u polokalama ngaue ki he ta'u fakapa'anga
hoko 2022/23.

Hangg ko ia ko e tu'utu'uni 'a e lao 'oku ou fakaafe'i atu 'a e Hou'eiki Mémipa 'o e Fale Alea ki
ha'amou tanaki mai ki he palani fakaangaanga ni pea 'e hili ha'aku vakai ki ha'amou tanaki mai,
'e malava ke u tanaki ia ki he palani ke ma'u 'a e palani fakata'u kakato 'a ia te u fakaht atu
kimu'a 'l he 'aho 1 'o Siulai, 2022. Ko u fiefia ke 'oatu ha toe ngaahi fakamatala mavahe 'o ka
fiema'u.

'l he loto faka'apa'apa mo'oni

Kelepi Makakaufaki Jnr
'Atita Seniale Le'ole'o

Malo 'Eiki Sea.
'Eiki Sea: 'Eiki Nopele Fika 1 'o Ha'apai.

Kole fakama’ala’ala fekau’aki mo e kau Fakafofonga ne fiema’u ‘atita’i pa’anga
fakavahenga

Lord Tu'iha'angana: Fakatapu 'Eiki Sea tapu mo e Feitu'una mo e Hou'eiki 'o e Fale Alea 'o
Tonga. Ko e ki'i kole fakama'ala'ala pé eni 1a p€ 'oku ai ha me'a te ke tokoni mai ai. Ko u tui
p€ au ki he me'a na'e fokotu'u atu 'e Tongatapu Fika 5. Lave'i pé foki na'e toki kakato e ngaue
‘a e 'Atita ki he ngaahi Vahenga Fili 'e 17 ka ko 'eku kole fakama’ala’ala p& 'aku ki he Feitu'una
ko e 'uhinga na'a ku lave'i na'e taimi ko € na'a ke me'a atu, kae ki'i fakahoko fatongia e motu'a
ni.

Na'e ai e kau Fakafofonga na'a nau kole mai ke, nau fiema'u ke ki'i ‘atita'i 'enau ki'i ‘ofisi
tautautefito eni ki he kau Fakafofonga fo'ou na'e fetongi. P€ 'oku hu'u taha atu p& mo e
Fakafofonga Fika 5 ke tau paasi p€ 'etautolu eni ko e 'uhinga foki ko koe 'oku ke Taki he
potungaue kae toki hii atu p€ e fanga ki'i fiema'u pehé ia ke ke hanga 'o toki femahino'aki ki ai
mo e 'Atita. ...

<008>
Taimi: 1545-1550
'Eiki Sea: ... ‘Eiki Nopele ko u fakatokanga’i p& ‘a e issue ko eni ka te u kole atu ke tuku mai
ha faingamalie ke fai ha talanoa ki he ‘Atita Seniale. Ko e ngaue ko eni e ‘Atita neongo ‘oku
tau’ataina ka ‘oku ‘i ai p€ faingamalie ke fakahii atu ha ngaahi ngaue makehe ‘o ka loto ki ai e

Fale. Pea ko u manatu’i au e me’a ko ena ‘oku ke me’a mai ki ai ke ‘atita’i ‘a e CF ko eni e
kau Fakafofonga Fale Alea ‘e 17. Kole atu ki he Kalake ke tau paloti. Ko ia ‘oku loto ke tau

tali item fika 11 Palani Fakaangaanga Fakata’u ‘Atita Seniale ki he Ta’u 2022/2023 fakaha mai
ho nima.

Paloti tali Palani Fakaangaanga Fakata’u ‘Atita Seniale ki he Ta’u 2022/2023

Kalake Teépile: ‘Eiki Sea ‘oku loto ki ai ‘a Tevita Fatafehi Puloka, ‘Uhilamoelangi Fasi,
‘Aisake Valu Eke, Pohiva Tu’i’onetoa, Taniela Liku’ohihifo Fusimalohi, Veivosa Light of Life
Taka, Vatau Mefi Hui, ‘Eiki Minisita ‘o e Ngaahi Ngaue ki Muli, ‘Eiki Minisita Mo’ui, ‘Eiki
Minisita Pa’anga, ‘Eiki Tokoni Palémia, ‘Eiki Minisita Lao, ‘Eiki Minisita Fonua, ‘Eiki
Minisita Fefakatau’aki, ‘Eiki Minisita Ngaahi Ngaue Fakalotofonua, ‘Eiki Nopele Fohe, ‘Eiki
Nopele Tu’ilakepa. ‘Eiki Nopele Tu’ivakano, ‘Eiki Nopele Tu’iha’angana. ‘Eiki Sea ‘oku loto
ki ai e toko 19.

'Eiki Sea: Ko ia ‘oku ‘ikai loto ke tali ‘a e Lipooti Fakaangaanga fakaha mai ho nima.
Kalake Tépile: ‘Oku ‘ikai ha fakaha loto pehe ‘Eiki Sea.

'Eiki Sea: Fakamald atu Hou’eiki, ko ‘ene ngata ia ‘etau ‘asenita ‘i he Fale Alea. Ko e toenga
‘etau ngaue ‘oku lolotonga ‘i he Komiti Kakato fakatatali ai ki ha lava ‘a e ngaue ko eni ‘a e

Komiti Pa’anga. Hou’eiki te u toloi e Fale ki he ‘aho ...

‘Eiki Minisita Fonua: Sea, Sea fakamolemole mu’a ke ki’i fakahoha’a atu.

‘Eiki Sea: ‘Eiki Minisita Fonua me’a mai.
Tokanga ke fakatokanga’i ha Sea Le’ole’o ki he Komiti Kakato

‘Eiki Minisita Fonua: He ko ena ‘oku ‘ikai ke ‘asi ia ho ‘asenita ha me’a makehe pea toki
kelesi. Ko e ki’i me’a makehe p€ ko u fakahoha’a atu ai ‘oku ‘ikai ke kakato ho Fale. ‘Oku
‘ikai ke ‘1 a1 ha Sea Komiti Kakato he tikua e tu’utu’uni ‘o e Fale Alea ke fai ha fakataha. Ko
e ki’1 fakatokanga atu pé p€ ‘e fai hano fakatokanga’i ha Sea Le’ole’o ki he Komiti Kakato kae
kakato ho Fale malo Sea.

Fakamafai’i kupu 151 e ‘Eiki Sea Fale Alea ki hono fili ha Sea Komiti Fakataimi

'Eiki Sea: Malo ko ia ‘oku fakatokanga’i p& ko e Sea ‘o e Komiti Kakato ‘oku lolotonga folau
‘1 he ‘uhinga fakafo’ituitui. ‘Oku ou tui ‘e me’a mai p€ ke ne tataki ‘a e Komiti Kakato ka
koe’uhi ‘oku ‘i ai p€ ‘a e tu’utu’uni Hou’eiki ‘i he kupu 151 ‘oku fakamafai’i ai e Sea Fale
Alea ke ne fili ha Sea Komiti Kakato Fakataimi. Ko e taimi ko & te tau fiema’u ai ke tau liliu
ki he Komiti Kakato ko e toki taimi ia te u ngaue’aki ai e mafai ko ia ke u fili ha taha ‘ia
moutolu. Kole atu ke mou teuteu pé te u fili fakatupake atu p€ ‘i he ‘aho ko € ‘e fiema’u ai ‘o
kapau ‘e ket mama’o e Sea Komiti Kakato, ha taha ke ne fakafofonga’i ke hoko ko e Sea
Le’ole’o.

Hou’eiki hangeé ko e me’a nau kamata ‘aki ‘anenai ‘uluaki ko u fie fakamalo atu Hou’eiki
homou ma’u taimi, kataki ko u tui ko e feme’a’aki he ‘aho ni ‘oku mahino ‘oku tau hangé ko
¢ ‘oku tau toe fo’ou ki he Fale Alea. ‘Oku ‘i ai e ngaahi issue heni ‘oku toe talanga’i ka ko e
ngaahi me’a angamaheni pé ia ‘oku tonu ke mou ‘osi mea’i, ‘o ‘ikai hoko mei he fakatupunga

mei he kau Fakafofonga fo’ou mai ki he Fale Alea ni ka ko e ni’ihi p€ ‘ia moutolu ‘oku mou
‘osi taukei mo matu’otu’a ‘i he Fale ‘eiki ni.

Ka neongo ia Hou’eiki ko u fakamald atu te u toloi e Fale ki he ‘aho 8 ‘o Sune ‘a ia ko e
Pulelulu ia ‘o e uike kaha’u. Fakatokanga’i ko ¢ ‘aho malolo e ‘aho 6 ‘a e Monite. Ko u tui
mahalo ko e taimi fe’unga ia ki he Komiti Pa’anga, ko eni ‘oku kamo mai p& Sea ‘o e Komiti
Pa’anga fakakakato ‘ene ngaue. Pehé foki ki he lipooti ‘e fakahii atu ke mou me’a ki ai
Hou’eiki mei he Budget Mission.

Ko e me’a te u fakamanatu atu Hou’eiki ki he Hou’eiki Minisita Kapineti ko e ngaahi Tohi
Fehu’i faka-Fale Alea ‘oku ‘i ai ¢ taimi pau ke mou tali tohi mai ki ai. ‘Oku ‘i ai e ni’ihi ‘ia
moutolu ‘oku te’eki ke mou fakakakato mai e fiema’u ko ia. Ko u fie fakamanatu atu pe ke
maau mai e ngaahi tali ko ia ki he’etau fakataha hoko. Ko e, ko e tohi Hou’eiki ‘oku ‘ikai ke

‘uhinga ia ke mou tohi mai ‘oku fai e ngaue Ki ai, ke mou tali mahino mai p€ ki he Hou’eiki
Fakafofonga ke nau me’a ki ai. Ko ia p&€ Hou’eiki mou me’a hake ke tau kelesi.

Kelesi tuku

(Pea na’e fakahoko ai p€ ia ‘e he 'Eiki Sea ‘o e Fale Alea, Lord Fakafanua)

<009>

